
АЛҒЫ СӨЗ
Биологиядан мамандар даярлайтын педагогикалық институттарда гистология және эмбриология негіздері курсы бойынша зертханалық жұмыстарға ерекше көңіл бөлінеді. Гистология және эмбриология негіздері курсы бойынша зертханалық жұмыстарды орындаған кезінде студенттердің өзіндік жұмысы өте маңызды болып саналады, сондықтан осы мақсатта білім беру жүйесіне студенттердің оқытушымен бірге өткізілетін өзіндік жұмысы (СОӨЖ) енгізілген. Ұсынылған оқу құралы студенттердің СОӨЖ тапсырмаларын өзіндік орындауға арналған нұсқаулығы болып табылады. Бұл оқу құралының көмегімен студент дәрістерде алған теориялық материалды бекіту үшін зертханалық жұмыстың СОӨЖ-ге берілген тапсырмаларын жасай алады. Практиканы өту кезінде пайдаланатын микрофотосуреттер мен препараттардың нақты талдауы мен сипатталуын көрсету - осы оқу құралдың басты мақсаты.  
Оқу құралының бірінші бөлімінде микроскоптың құрылысы және микроскоппен жұмыс істеу ережелері көрсетілген, сонымен қатар оқып үйренуге арналған препараттардың суреттелуі берілген.  
Бағдарламаның әр тақырыбы бойынша бір-бірін белгілі шамада қайталайтын бірнеше препаратар сипатталған. Бұл дайын препараттарды іріктеп таңдап алуға немесе оларды институттың зертханасында дайындауға мүмкіндік береді. Осы оқу құралында мектептегі биология сабақтарында кеңінен қолданылатын материалдарына да ерекше көңіл бөлінген.
Оқу құралының соңында әр бөлім бойынша бақылау сұрақтары көрсетілген. Бірақ, жұмыстарды өткізу реті, оқып үйренетін препараттар саны және СОӨЖ-ге берілген объектілердің саны оқытушының нұсқауы бойынша өзгертілуі мүмкін.
Оқу құралы жоғары оқу орындарының жаратылыстану факультетінің биология мамандығының студенттеріне, орта мектеп мұғалімдеріне арналған. Ол университеттер мен институттардың жаратылыстану факультеттерінің жалпыға сай бағдарламасына сәйкес жазылған, оны цитология, гистология, эмбриология пәндерінің зертханалық сабақтарында пайдалануға болады.   
Оқу құралы фотосуреттермен және суреттермен көрнекіленген. Жалпы оқу құралы баршаға түсінікті жатық тілде жазылып, дайындық деңгейі әртүрлі пайдалануы үшін қолайлы.
Берілген оқу құралының жоғары оқу орындарында мемлекеттік тілде оқитын  студенттерді дайындауда үлкен көмек көрсететіндігі сөзсіз.
Ұсынылып отырған еңбекті толыққанды деп санауға болмайды, сондықтан оған айтылатын сын-ескертпелер келесі басылымына немесе осы бағытта болашақта жазылатын жаңа оқулықтарға  міндетті түрде тиімді әсер етеді деп сенуге болады.
Микроскоптың құрылысы және микроскоппен жұмыс істеу
Микроскоптың құрылысымен танысу
Микроскоп механикалық және оптикалық бөліктерден тұрады. Микроскоптың механикалық бөлімі оптикалық және жарық бөлімдерін байланыстырады. Механикалық бөлімі заттық үстелі бар штатив және тубустан тұрады. Заттық үстел оң және сол жағында орналасқан екі бұранда (винттің) көмегімен горизонтал жазықтықта жылжи алады. Бұл препараттағы кез келген нүктені көру аймағының ортасына жылжытып әкелуге көмектеседі. Үстел бетінде препаратты қысып ұстап тұратын екі қысқышы (клеммасы) бар. Заттық үстелдің астында штативке конденсорлық кронштейн бекітілген. Штативтің жоғары жағында тубусты ұстап тұрғыш бекітілген, ол штатив бекітілген механизмнің көмегімен тубусты 50 мм тік көтеріп, одан соң төмен түсіріп тұруға жәрдем етеді. Бұл механизм макрометр және микрометр винттердің айналуынан қозғалысқа түседі. Сағат тілінің айналуына қарай осы винттерді бұрағанда тубус ұстағыш төмен түседі, ал оған керісінше айналдырғанда жоғары көтеріледі. Макрометрдің толық бір айналымы тубустың 0,1 мм қашықтыққа жылжуы тең. Тубус ұстағыштың жоғары жағында өз өсінен айналып тұратын тапанша (револьвер) бар. Оның тесіктері объективтер мен тубус бекіледі. Микроскоптың көлбей орналасқан тубусын оның тік өсінен зерттеуші айналдыра отырып, ыңғайлы жағдайға келтіріп, қозғалмайтын етіп винтпен бекітіп қояды.  Тубустың төменгі жағына окулярды орнатады.
Микроскоптың оптикалық бөлігі: окуляр, объектив және жарық бергіш қондырғыдан тұрады. Жарық бергіш қондырғыға айна және заттық әйнектің астында орналасқан диафрагма мен конденсор жатады. Айна микроскоп штативінің төменгі тұсында орналасқан. Ол жарық сәулелерін зерттейтін объектіге бағыттайды. Айнаның бір жағы ойыс, екінші жағы дөңес болады. Айна қозғалмалы орналасқан. Күн сәулесі түскенде ойыс бетін, ал жасанды жарыққа дөңес бетін қолданады. Конденсор екі линзадан тұрады. Ол арқылы айнадан шағылысып келген сәуле конденсацияланып (шоғырланып, жинақталып) препараттың тегіс бетіне бағытталады. Күн сәулесімен препаратты қарағанда конденсор заттық әйнекке дейін көтеріліп  қойылады. Ал жасанды жарық болғанда ол препарат жатқан жерде жарық көтеретіндей деңгейге төмендетіледі. Жарық күштілігі конденсордың  астында орналасқан диафрагмамен реттеледі. Ол рычаг күшімен адам көзі сияқты ашылып жабылып тұратындай етіп жасалған. Объектіні көру үшін тубус екі жүйемен қозғалтылады. Алғашқы көру үшін макрометр винті, ал оны жақсарып, анықтап көру үшін микровинтті қолданады. Соңғы винт нәзік болады. Сондықтан онымен жұмыс істегенде аса сақтылық, ептілік керек.
Объективтер микроскоптың ең маңызды бөлігі, олар микроскоптың оптикалық қуаттылығын көрсетеді. Объектив металл қорапқа орналасқан линзаның екі жүйесінен тұрады. Ең бастысы сыртқы (фронтальды) линза, оның фокустың қашықтығына объективтің үлкейткіштігі байланысты. Объективтің үлкейткіштік шамасы оның сыртқы қорабында жазылған. МБР -1 микроскопының х8, х40 (құрғақ) және х90 (иммерсиялы) рет үлкейтетін объективтері болады. Окуляр екі көздік (жоғары жағы) және жинаушы (төменгі жағы) линзалардан тұрады. Окулярдың негізгі міндеті объектив жіберген бейнені   үлкейту. Окуляр х5, х7, х10, х15 есе үлкейтіп көрсетеді. Мысалы, алынған объектив көрсеткіші х8, ал окулярдікі x7 жазылған делік, сонда микроскоптың үлкейткіштігі 56 есе болғаны [1]. Микроскоптың құрылысы 1,2 суреттерде көрсетілген.  

1-сурет. Микроскоптың құрылысы

2-сурет. Микроскоптың құрылысы
Биологиялық микроскоптың бірнеше модельдері бар (МБИ-1, МБИ-2, МБИ-3, МБР-3, МБИ-11, МБИ-6, «Биолам» және Микмед 1). 
Бұл микроскоптар жасушалық құрылымдарды және олардың функциясын жан-жақты зерттеуге мүмкіншілік береді. Ең жақсы деген оптикалық микроскоптың шешуші қабілеті айтарлықтай жоғары емес, микроскоптың шешуші қабілеті дегеніміз, жеке көрінетін екі нүктенің ең кіші ара қашықтары. Жарық микроскопы екі нүктенің ара қашықтарын өсіріп көрсетеді, бұл әйнек линзаларының немесе линзалар жүйесі көмегімен іске асады.
Әйнек жүйелерінің бірі объектив, қарайтын нәрсенің (объектінің) көрінісін құрайды, ал окуляр деп аталатын екінші жүйе оны қайтадан үлкейтеді. Окуляр көзге жақын орналасқан линза (көзді латынша оculus) дейді. Микроскопта жарықты жинаушы конденсор болады (латының condensus – жинаушы деген сөзден шыққан). Үлкен объективпен жұмыс істеген кезде конденсорды препарат әйнегіне тігінше көтеру керек, ал кіші объективпен жұмыс істегенде конденсорды төмен түсіру керек. Жарық микроскопының шешуші қабілеті 0,2 мкм немесе 200 нм (нонаметрге) тең, ал адам көзінің шешуші қабілеті 0,1мм. Жарық көзі ретінде ультракүлгін сәулелерді қолданған кезде оптикалық микроскоптың шешуші қабілетінің шегі 0,1мкм жетеді, яғни екі есе артады. Ультракүлгін сәулелерді адамның көзі қабылдай алмайтын болғандықтан, жасуша құрылысының көрінісі фотоға немесе экранға түсіріледі.
Микроскоптың үлкейту дәрежесі объектив пен окулярдың үлкейтуіне тәуелді, сан жағынан олардың үлкейту шамаларының көбейтіндісіне тең. Қазіргі жарық микроскопының үлкейту шегі 1500 еседен артпайды. Жоғарғы үлкейту иммерсиялық объективтің (үлкейту дәрежесі х90) көмегімен қамтамасыз етіледі. Иммерсиялық объетивпен жұмыс істеген кезде иммерсиялық сұйықтың тамшысын (су, глицерин, самырсын майы, т.б.) препараттың жабын шынысына тамызады, осыдан кейін микровинттің көмегімен объективті фронтальдік линзаға жанасқанға дейін төмен түсіреді. Микровинтті микропепараттың көрінісі анық көрінгенге дейін жоғары көтеру керек. Жұмыс аяқталғаннан кейін иммерсиялық сұйықты бензинге малынған дәкімен сүртіп алу керек. 
Микроскоптың ұлғайтып көрсететін сапасы, оның оптикалық бөлімінің құрылымымен анықталады. Жоғары сапалы объективтерді – апохроматтар, ал қарапайым объективтерді -  ахроматтар деп атайды. Окулярды таңдағанда микроскоптың жалпы ұлғайтып көрсетуі объективтің 1000 нумералық аппертурасынан (НА) аспауы қажет. Мысалы, объективтің номері х90, нумералық аппертурасынан (НА) 1,3 болса, сонда микроскоптың тиімді ұлғаюы 1300 ретке тең, сондықтан да окулярдың номері 15 реттен аспауы керек. Егер окулярдың х20 есе немесе одан да жоғары болса заттың қосымша бөліктерін байқай алмаймыз. Сонымен микроскопты тиімді пайдалану үшін, оның жарық түсіргіш құрылымын Келер ережесі бойынша конденсордың, объективтің және коллектордың оптикасы өзара тең дәрежеде реттелуі қажет.
Цитологияда қолданылатын өлшем бірліктері
Микрометр (мкм) – 0,001мм тең;
Нанометр (нм) – 0,001мкм немесе 0,000001мм тең;
Ангстрем (А0) – 0,1нм тең (бұл бірлік шведтік физик Ангстремнің есімімен аталған) [2].   
Микроскопиялық нысандарды өлшеу
Жасушаның пішінін, ядронын, тозан түйіршіктерінің диаметрін, ұзындығын, хромосомалардың мөлшерін анықтау үшін арналған құрал-жабдықтар (окуляр-микрометр, компенсациялық окуляр шкаласымен және винтті окуляр-микрометр) беріледі.
Окуляр-микрометр
Ұзындығы 5-10 мм 50 немесе 100 бөлікке бөлінген тура шкаласы бар дөңгелек шыны тәрізді пластинка. Микроскопиялық нысанды өлшеу үшін окуляр-микрометрдің диафрагмасына орналастырады. Микроскоптың окулярына қарағанда, біз окуляр-микрометрдің шкаласын және препараттағы зертелетін нысанды көреміз. Препаратты жылжыта отырып, осымен бірге окулярды айналдырғанда окуляр-микрометрдің шкаласындағы нысанның мөлшерін ұзын-қысқасын анықтауға болады. Микроскопиялық нысанның дәл өлшемін микронда немесе миллиметрде  анықтау үшін оның өлшемін окуляр-микрометрдің бір бөлігінің мәніне көбейту қажет. Осыған байланысты микроскоптың окуляры және объективтің әр комбинациясы жеке анықталады. Әр микроскопқа жеке кесте құрайды. Бұған арнайы объектив-микрометрді қолданады. Оның шкаласының ұзындығы 1 мм, 100 бөлікке бөлінген. Объектив-микрометрдің шкаласының бір бөлігі 10 мк-ге тең. Мысалы: егер микроскоптың объективі x40, окуляр x7 болса, ал объектив-микрометрдің 5 бөлігі окуляр-микрометрдің 13 бөлігіне сәйкес келеді. Окуляр-микрометрдің бір бөлігі = 5x10/13=3,85 микронға тен. МБИ-3, МБИ-6 микроскоптарында микроскопиялық нысандарды өлшеу үшін компенсациялық окуляр Кx7 шкаласымен беріледі. Мұндай окулярдың диафрагмасында 100 бөлімнен тұратын шкаласы орнатылған немесе окуляр-микрометрге окуляр кигізілген. Көз линзасының жақтауын бұрағанда көз линзасы шкаланың бөлімдеріне түседі. Микроскопиялық нысандарда компенсациялық шкаласы бар окулярмен өлшеу нәтижесі окуляр-микрометр өлшемдермен бірдей.
Микроскоппен жұмыс істегенде тіршілік қауіпсіздігін сақтау
1. Микроскопты жарық түсіргіш аппаратымен жұмыс істегенде, мың вольтке дейін электр қондырғыларында пайдаланатын қауіпсіздік ережелері сақталады.
2. Жарық түсіруші аппаратының лампасын бұрап алғанда, электр жүйесінен ажырату керек. Қолды күйдіріп алмау үшін,  лампаны 15-20мин кейін ауыстырған жөн.
3. Жұмыс аяқталған соң, микроскопты, жарық аппаратымен электр жүйесінен ажырату керек.
Микроскопты сақтау ережелері
1. Микроскопты таза және түрлі сілкіністерден сақтау қажет. Микроскоппен жұмыс істемегенде ол қабымен (чехол) жабулы болады.
2. Микроскоптың оптикалық бөлігінің тазалығына көңіл бөлу керек.
3. Линзалардың бетіне саусақтар тимеу керек.
4. Оптикалық аспаптарға шаң тимеу үшін өз орнында (окуляр тубуста, объектив тапаншада, конденсор) болу керек. Оларды ағаш таяқшаға оралған таза мақтаны арнайы ерітіндімен  ылғалдап сүрту керек.
5. Объективтерді, окулярды, конденсорды бөлшектеуге болмайды.
Микроскоппен жұмыс істеу тәртібі
1. Микроскопты жұмысқа ыңғайлы, қозғалмайтын столға орналастырады.
2. Жұмсақ матадан жасалған шүберекпен микроскоптың оптикалық бөлшектерін (окулярын, объективтерді, айнасын т.б. бөлшектерін) сүртіп шығу керек.
3. Объективтерді (x9, x40, x90) ұясына дұрыс орналастыру (сағат тілінің бағытына сәйкес) керек.
4. Микроскоптың алдына жарық түсіргіш қондырғыны орналастырып тоққа қосу қажет.
5. Жарықты микроскоп  айнасының көмегімен объективке түсіреді.
6. Зерттелетін препаратты микроскоп үстеліне қойып, қысқыштармен бекітіп, ең кіші объективтің көмегімен зерттейді.   
7. Микроскоптың  конденсорын жоғары көтеріп диафрагманы 1,5 см ашады. Жарық көру алаңына тура түсу керек.
8. Жұмыс аяқталған соң немесе үзілісте препаратты микроскоптан алып, х9 объективке қойып, қапшығымен жауып, жарық түсіргіш қондырғыны электр желісінен ажыратады [3].
Микроскоппен жұмыс істегенде болатын қателер.
Микроскоптың құрылысының негізгі теориясын жетік түсіне бермегендіктен жұмыс үстінде өрескел қателіктер жіберілу мүмкін.
1. Конденсор мен ойыс айнаны бірдей пайдалану препаратқа жарық түсіру принципіне қайшы.
2. Жоғары аппертурлық конденсорды NA=1,2-1,4 төменгі аппертуралық объективтермен NA=0,2-0,4 пайдалану. Бұл қателікті болдырмау үшін, алдын ала конденсордың нумералық аппертурасын төмендету керек, ол үшін жоғары орналасқан линзадан бұрап алады.
3. Зат шынысының қалындығын ескермей конденсорды төмен түсіру.
4. Микроскоптың көру аланының жарығын реттеу мақсатында конденсорды ретсіз көтеру және түсіру.
5. Микроскоптың көру алаңының жарығын реттеу мақсатында, конденсордың  аппертуралық диафрагмасының тесігін өлшемсіз өзгерту.
6. Микроскоптың көру аланының жарығын реттеуде жарық және маталық шыныларды қолданбау.
7. Қалындығы (1,2 мм) зат шыныларын пайдаланбау.
8. Қалындығы (0,17 мм жоғары не төмен) жабын шыныларды пайдалану.
9. Объектив пен препарат арақашықтығында иммерсиялық майды қолданбау.
Осы аталған қателіктер, микроскоппен жұмыс істегенде қаралатын препараттардың жарық түсіру принципін өзгертіп микроскоптың оптикалық бөлімінің толық көрсетуіне мүмкіндік бермейді.   
Бақылау сұрақтары:
1. Микроскоп қандай құрал, оның көрсету мүмкіндігі қандай ?
2. Микроскоп қандай бөліктерден тұрады?
3. Микроскоптың оптикалық бөлігінің құрылысы мен қызметін түсіндіріңіз?
4. Механикалық бөлігінің құрамы мен қызметін атаңыз?
5. Микроскопты жұмысқа қосу үшін қандай дайындық жұмыстарын атқару қажет?
6. Окулярға дұрыс қарау дегенді қалай түсінесіз, оның мәні неде?
7. Окулярмен қарап, макрометрлік бұранда арқылы (сағат тілінің бағытына бұрап) тубусты неге төмен түсіруге болмайды?
8. Препараттағы объектіні кіші объективпен қарауды қалай жүзеге асырасыз?
9. Кіші объективтегі препаратты үлкен объективпен қарау үшін  қалай ауыстыруға болады?
10. Микрометрлік бұранданы қай уақытта, қандай тәртіппен пайдалану қажет?
11. Зат үстелінің жиегіндегі бұрандалар не үшін керек?
12. Жұмыс аяқталғаннан кейін микроскопты қандай қалыпқа қою қажет?
Цитология пәні бойынша зертханалық сабақтар
Өсімдік және жануарлар жасушалары
Препарат 1. Бөгде заттар (3-сурет).
Кейде препаратты жасағанда оның ішінде бөгде заттар болу мүмкін. Мысалы: қылшықтар, қағаздың, мақтаның талшықтары және тағы басқалар. Бөгде заттар препаратты оқып зерттеуіне кедергі туғызады: оқып зерттейтін объекттін құрылымы ретінде қабылдауымыз мүмкін, сондықтан оларды ажырата алуымыз керек.
Таза заттық шынының үстіне ұзындығы 0,5 см-дей әртүрлі кесінділерді  орналастырамыз (адамның шашы, жануарлардың қылшығы, қағаздың, мақтаның талшықтары, тіннің жұқа кесіндісі, шаң). Бальзаминнің бір тамшысын тамызып, жабын шынымен жабамыз. Препаратты кіші ұлғайтқышпен қарап тінді табамыз (ол сары түсті болып келеді және онда қара сызықтармен шектелген  ауа көпіршіктері болады), адамның шашы, жануарлардың қылшығы, қағаздың, мақтаның түссіз талшықтары, шаң (пішінсіз дақ түрінде), ал ауа көпіршіктері қара сызықтармен шектелген болады. Үлкен ұлғайтқышпен қарағанда адам шашының ортасында (осьтік сызық бойынша) қара түсті ми затын, ал шет жағында қоңыр немесе сары түсті қыртыс затын көруге болады. Жануарлардың қылшығында қара түсті тік бұрышты немесе квадрат пішінді торлар ажыратылады. Қағаз талшықтары бозғылт түсті шеттері тісті болады, мақтаның талшықтары түссіз, көбінесе қара жолақтары бар, иілген болып келеді. Тіннің кесіндісінде үлкен ұлғайтқышпен қарағанда сары түсті қабықшалары бар қуысты цилиндр немесе текше пішінді жасушалар көрінеді [4].
Препараттың бөлшектерін суретке салып, белгілейміз.

 3-сурет. Бөгде заттар:
1-адамның шашы;
2- жануарлардың қылшығы;
3- мақтаның талшықтары;
4- ауа көпіршігі;
5- қағаздың талшықтары;
6- тін жасушалары.
Препарат 2. Пияздың (Allium cera L.) қабыршақ қабығының жасушалары 
Пияздың шырынды қабықшасынан жұқа қабығын сыдырып алып, оны бірнеше бөлшектерге бөлеміз. Қабықтың бір бөлігін заттық шынының үстіндегі бір тамшы дистилденген суға енгізіп, жабын шынымен жабамыз. Кіші ұлғайтқышпен конденсор арқылы қараңғыланған көру алаңында қабықшалары жақсы көрінетін ұзарған жасушалар көрінеді. Үлкен ұлғайтқыш арқылы жасушаның ядросымен цитоплазмасын көруге болады. Микрометрлі винтпен бұрағанда жасушаның қабықшасы екі кескінді (нақты ені бар) екенін байқауға болады. Ядро қабықшасына жақын орналасады. Оның түрі ақшыл көпіршікті, пішіні бойынша дөңгелек немесе сопақша; ядрода бір немесе бірнеше ядрошықтар көрінеді. Цитоплазмасы – ұсақ дәнекті; эндоплазмасы ядроның маңайында, ал эктоплазмасы жасуша қабықшасының манайында орналасқан. Эктоплазма эндоплазмамен цитоплазмалық жіпшелер арқылы байланысқан, олардың арасында мөлдір жасуша шырыны бар вакуольдер орналасқан.     
Тапсырманы орындауға арналған нұсқаулар:
1.I.1. Пияздың қабығын алып, ені 0,5-0,7 см таспалар тіліп алыңыз;
1.I.2. Қандауыр пышақтың (скальпель) немесе препараттау инесінің көмегімен қабықтың ішкі жағынан қабыршақты салып алып, алдын ала дайындалып қойған зат шынысынындағы су тамшысының үстіне салыңыз;
1.I.3. Препаратты жабын шынысымен жауып, препаратты микроскоптың кіші және үлкен ұлғайтқышы арқылы қараңыз;
1.I.4. Жасушалардың пішініне, ядросының орналасуына, цитоплазмасындағы эфир майларына және вакуольдерінің пішініне көңіл аударыңыз [5].
Препарат 3. Пияздың (Allium cera L.) қабыршақ қабығының жасушалары. Йод ерітіндісімен және сиямен боялған (4-сурет).
Қабықтың екінші бөлігін бояу үшін сия ерітіндісіне, ал үшіншісін йод ерітіндісіне салып, боялған бөлшектерді дистилденген сумен шаямыз. Заттық шыныда әрқайсысын  препараттау инемен дұрыстап және жабын шынымен жабамыз. Препаратты кіші және үлкен ұлғайтқышпен оқып зерттегенде пияз жасушасының барлық құрылымдары айқын сия-көк немесе қызғылт түске боялуын байқауға болады. Объекттің бірнеше жасушасын суретке салып, жасуша қабықшасын, цитоплазмасын, ядросын, ядрошықтарын белгілейміз.   

4-сурет. Пияздың 
(Allium cera L.) қабыршақ қабығының жасушалары:
1- жасуша қабықшасы;
2- цитоплазма;
3- ядро;
4- ядрошық.
Препарат 4. Пияздың (Allium cera L.) қабыршақ қабығының жасушалары. Гематоксилинмен және эозинмен боялған.
Пияз қабықшасының қабығын 15 минут 96% -қ спиртте бекітіп, содан соң дистилденген суда жуып, ядроны бояу үшін Бемер гематоксилиніне енгізу қажет. Ядролар сия-көк түске қанық боялғаннан кейін, объектті алдымен ағып тұрған суға, содан соң дистилденген суға жуып, цитоплазмасын бояу үшін эозинге енгізу керек. Гематоксилинмен және эозинмен боялған пияздың қабыршағын дистилденген сумен қайта жуып, спирттерден өткізіп сорғытып, жабын шынының астына бальзамға қатыру керек. Бұл дайын препаратта кіші және үлкен ұлғайтқыш арқылы оқып зерттегенде жасушаның барлық органоидтары айқын көрінеді. Жасуша қабықшасы, ядро және ядрошықтар сия-көк, ал цитоплазма алқызыл түске боялады. Объекттің бірнеше жасушасын суретке салып, олардың құрылымдарын №3 препараттың суреті сияқты белгілейміз.  
   Препарат 5. Асқабақ жапырағының қабығындағы жасушалары
Өсіп тұрған асқабақ жапырағынан жұқа қабығын сыдырып алып, оны заттық шынының үстіндегі бір тамшы дистилденген суға енгізіп, жабын шынымен жабамыз. Микроскоптың кіші ұлғайтқышымен қарағанда едәуір ірі жасушалары көрінеді. Препаратты үлкен ұлғайтқышқа ауыстырғанда жасуша қабықшасын, цитоплазмадағы вакуольдерді, жасуша ядролары мен ядрошықтарын айқын көруге болады. Бірнеше жасушаларды суретке салып, қабықшаны, цитоплазманы, ядро мен вакуольді белгілейміз.  
     
Препарат 6. Қызанақ немесе қарбыз шырынының жасушалары
Өткір ұстарамен қарбыз шырынынан жұқа кесінді жасап, оны заттық шынының үстіндегі бір тамшы дистилденген суға енгізіп, жабын шынымен жабамыз. Кесіндіні кіші ұлғайтқышпен, содан соң үлкен ұлғайтқышпен қарап, жасушаларды табамыз. Олардың  қабықшалары, цитоплазмадағы ядролары, хромопласттары мен вакуольдері жақсы көрінеді. Бірнеше жасушаларды суретке салып, қабықшаны, цитоплазманы, ядро, вакуольді және хромопластарды белгілейміз.  
Препарат 7. Мысықтың аналық безіндегі сары денесінің жасушалары. Гематоксилинмен және эозинмен боялған (5-сурет).
Нағыз сары дене жұмыртқаның ұрықтануынан кейін аналық жыныс безінде – аналықта дамиды. Сары дене жасушаларының инкреті сілемейлі жатырдың ұрықты қабылдау дайындығына әсер етеді.
Сары дененің кесіндісін кіші ұлғайтқышпен оқып зерттегенде жалпы негіз (пласт) болып орналасқан жасушаларға назар аударамыз. Үлкен ұлғайтқыш арқылы препаратты қарағанда шеттері анық қөрінетін дөңгелек пішінді жасушаларды табамыз. Олардың цитоплазмалары біркелкі, онда ядролары анық көрінеді. Ядроларда ядро қабығын, хроматин үйінділерін көруге болады. Электрондық микроскопия деректері бойынша ядро қабығы екі параллельді орналасқан мембраналардан тұрады. Ядрошықта негізгі үш компонент болады. Әлсіз боялған компонент - хромосомалар ілгектері, фибриллді компонент - транскрибцияланған рРНҚ және глобулді компонент - рибосомалардың бастамалары.
Сары дене жасушаларының арасында дәнекер ұлпа жасушалары мен қан тамырлары тығыз орналасқан (олардың ядролары көрінеді).
Объект бөлігінің суретін салып, ядроны, кан тамыр капиллярларын, сары дене жасушаларындағы цитоплазманы, ядро қабығын, хроматин дәндерін, ядрошықты белгілеңіз.
Түтікті сүйектің эпифиздерінің кемікті затында, омыртқаларда, қабырғаларда, төс сүйегінде және тағы басқа сүйектерде сүйектің қызыл миы орналасады. Онда қан жасушаларының дамуы жүреді.
Кіші ұлғайтқышпен қарағанда сүйектің қызыл миының жағындысында алып жасушаларды (мегакариоциттерді) табу керек. Содан соң бұл жасушаны көру аймағының ортасына қойып, үлкен ұлғайтқыш арқылы қараймыз. Мегакариоцит бұрыс пішінді,  оның цитоплазмасында бірінің үстіне бірі орналасқан бірнеше ядро сегменттері ажыратылады. Мегакариоциттің маңайында дамып жатқан қызыл және ақ қан денешіктері орналасады.  Мегакариоциттің суретін салып, цитоплазмасын, ядросын және дамып жатқан қан денешіктерін белгілейміз.

5-сурет. Мысықтың аналық безіндегі сары денесінің жасушалары:
1- цитоплазма;
2- ядро қабықшасы;
3- хроматин дәндері;
4- ядрошық;
5-қан тамыр капиллярларының        жасушалары.

6-сурет. Ядро қабықшасымен жасуша қабықшасының электронды- микроскопиялық көрінісі:
1-ядро; 
2-жасуша қабықшасының мембраналары;
3-цитоплазма;
4-ядро қабықшасының мембраналары;
5-қосындылар.
  7-сурет. Ядрошықтың электронды- микроскопиялық көрінісі:
  1-нуклеолонема;
   2-түйіршіктігі.

Препарат 8. Иттің жұлын жүйке жасушалары. Кахаль бойынша импрегнация (8-сурет).
Ұлпаларды ауыр металдар тұздарының  ертінділерімен өңдеуді импрегнация дейді. Препараттағы объект жұлынның көлденең кесіндісі болып табылады. Алдымен оны лупа немесе микроскоптың окуляры арқылы қараймыз. Кесіндінің ортасында мидың сұр заты (көбелек пішінді), ал шеттерінде ақ заты орналасады. Препаратты кіші ұлғайтқышпен қарап және оны жылжыта отырып, сұр затта жүйке жасушалар тобын байқауға болады. Жасушалар арасында тағы бір ұлпа – нейроглия көрінеді. Жүйке жасушалар тобын көру аймағының ортасына қойып, үлкен ұлғайтқыш арқылы қараймыз. Кейбір жүйке жасушалардың денесінде ядро мен ядрошықтарды байқауға болады. Бірнеше жүйке жасушаларының суретін салып, цитоплазманы, ядроны, ядрошықты, тармақтарды, нейроглияны белгілейміз.

8-сурет. Иттің жұлын жүйке жасушалары:
1-цитоплазма;
2-ядрошық;
3-тармақтар;
4-нейроглия.
Препарат 9. Бұзаудың гиалинді шеміршегінің жасушалары (хондроциттер). Гематоксилинмен және эозинмен боялған (9-сурет).
Бұл препарат шеміршектің кесіндісі болып табылады. Препаратты кіші ұлғайтқышқа қойып, содан соң оны жылжыта отырып шеміршектің негізгі затына батқан кейбір жерлерінде топталып орналасқан ұсақ жасушаларын көреміз. Содан соң микрометрлік винтпен (бұрандамен) жұмыс істей отырып, бұл жасушаларды үлкен ұлғайтқыш арқылы қараймыз. Олардың пішіні бұрыс, цитоплазмасы анық, ашық түсті, ал ядросы қара түспен көрсетілген. Ядроның пішіні кейде жасушаның пішінін қайталайды. Ядроның нәзік құрылымы көбінесе көрінбейді. Жасушаның шеткі жағында жұқа қабықша түрінде оның капсуласы көрінеді. Бірнеше шеміршекті жасушаларының суретін салып, цитоплазманы, ядроны, жасуша капсуласының негізгі затын белгілейміз.

9-сурет. Бұзаудың гиалинді шеміршегінің жасушалары (хондроциттер):
1-ядро;
2-цитоплазма;
3-жасуша капсуласы;
4-негізгі зат.

Препарат 10. Балықтың желбезек қақпағындағы сүйекті жасушалары (остеоциттер). Боялмаған препарат (10-сурет).
Кіші ұлғайтқыш арқылы препаратты карап, сүйек ұлпасының ашық түсті негізгі затында сопақша денешіктер көрінеді, ал қараңғыланған көру алаңында бұл денешіктер қара түсті болып көрінеді. Препаратты үлкен ұлғайтқышқа ауыстырғанда бұл денешіктер әртүрлі пішінді сүйекті қуыстар екенін байқауға болады. Қуыстардан әр жаққа бұтақталған каналшалар шығады. Олар бір-бірімен және көршілес каналшаларымен байланысады. Қуыстың пішіні сүйекті жасушаның пішінін, ал каналшалардың – оның өсінділердің пішінін қайталайды. Кейде қуыстардың ішінде бұрын тірі болған жасушалардың қалдықтарын көруге болады. Сүйекті қуыстардың, сүйекті каналшалардың суретін салып, оларды белгілейміз.

10-сурет. Балықтың желбезек қақпағындағы сүйекті жасушалары (остеоциттер):
 1-сүйекті қуыстар;
 2-каналшалар;
 3-сүйекті жасушаның қалдығы;
 4-негізгі зат.
Препарат 11. Сүліктің бірыңғай салалы бұлшық ет ұлпасының жасушалары. Гематоксилинмен боялған (11-сурет).
Препаратты кіші ұлғайтқышпен қарап, оны жылжыта отырып бұлшық ет жасушаларының тобын тауып, көру аймағының ортасына орналастырып, үлкен ұлғайтқыш арқылы қараймыз. Бұл жасушалардың пішіні ұршықтәрізді, аздап иректелген. Кейбір жасушалардың цитоплазмасы біркелкі боялмаған. Онда ашық және қара үлескілері кезектесіп келеді. Бұл бұлшықет жасушаларының жиырылу нәтижесі болып табылады.  Жасушаның ортасында ірі пішіні таяқшатәрізді ядро орналасады. Ядро диаметрі кейбір жағдайларда жасушаның диаметріне тең болады. Кейде ядроларда ядро қабығы, хроматин үйінділері және ядрошығы жақсы көрінеді. Бірнеше жасушаларының суретін салып, цитоплазманы, ядро қабығын, хроматинді және ядрошықты белгілейміз.

11-сурет. Сүліктің бірыңғай салалы бұлшық ет ұлпасының жасушалары:
1-цитоплазма;
2-ядро қабығы;
3-хроматин;
4-ядрошық.
Препарат 12. Бақаның қанындағы эритроциттері. Гематоксилинмен және эозинмен боялған (12сурет).
 Үлкен ұлғайтқыш арқылы «Бақаның қан жағындысы» препаратын қарап, эритроциттерді немесе қызыл қан денешіктерін табамыз. Бұл ядролы дөңгелек немесе сопақша пішінді жасушалар. Эритроциттің беткі жағында қоюланған цитоплазма қабаты, ал жасушаның ішінде жақсы боялған ядро көрінеді. Бірнеше эритроциттердің суретін салып, цитоплазманы және ядроны белгілейміз.
[image: image19.png]B opuarno oy | B X T 7 she . x| Ar W2 - A B- -

Beraska

Times New R~ 14

Paswerca cpanis

CA N A % 44 Haiimn

3, Janesims

29 AaB6B aassBs AAD 4cs6se Aassze daboBel

ronoso... Jaronoso.. Hassanme Momsaron.. Craoes.. Bugencane _ Uswemnms
e || s 3 H Mogsaron... Cra Bua o= N s

Eybep obmena wousr Assau Crunn Pegakruposanne
o] o 7 O e W I I I R EA S R T 3, 3 L &
El KyparaH, JkeKe jKoHe Gip-GipiHe jkaHACHII OPHATACKaH €Ki SIPOIBI KacyIlanapisl) 3
g CcypeTke catem, Tapem Gearinediyis

{PmEpronoris: Mok GoiinIHIIA 3epTXARATIBIR cAGAKTAP
‘OMOGPHOTOrHs TeHi GOMBIHIIA 3ePTXAHATEK CAGaKTa YaKBITTBIH THEBBIBITBEBEHA
GaliTaHEICTBI ATAMHBIH 3HE SKAHYaPIaP/IBIH MYIIeTePi MeH YATADBIHBIH JAMYbI MEH
maHza Gomy Typaus! KepiHic GeperiH Tek KeHGIp Npemaparrtapisl KapaiMse. Ipi
OBLeTiTepni Kapararma X7 OKyIiD KaHe X8 OObeKTHEIH KOTIAHY KAKeT
JKBIHBIC ARACYMATEY




 
12-сурет. Бақаның қанындағы эритроциттері:
1-цитоплазма;
2-ядро.
Препарат 13. Адам қанындағы эритроциттері. Романовский бойынша боялған (13-сурет).
Адамның қаны препаратында кіші ұлғайтқышпен қан жасушаларын тауып, содан соң оны үлкен ұлғайтқыш арқылы қараймыз. Көру аймағында өте көп ірі эритроциттер көрінеді. Адам қанының жетілген эритроциттерінде ядролар болмайды. Эритроциттердің шет жағындағы цитоплазмасы орталығына қарағанда айқын боялған. Өйткені,     эритроциттердің пішіні дөңгелек екі жағы ойыс келген, сондықтан оның шет жағы орталығымен салыстырғанда жуандау болып келеді. Бірнеше эритроциттердің суретін салып, цитоплазмасын белгілейміз.

13-сурет. Адам қанындағы эритроциттері:
1-цитоплазма.
ЖАСУША ОРГАНОИДТАРЫ
Жасуша цитоплазмасында нақты қызмет атқаратын жоғары мамандалған тұрақты құрылымдар орналасады. Оларға торлы Гольджи кешені , митохондрия және жасуша орталығы жатады.
Препарат 14. Иттің омыртқа аралық түйінінің жүйке жасушаларындағы торлы Гольджи кешені. Гольджи бойынша импрегнация (14-сурет).  
Препарат азот қышқылды күміспен өңделген омыртқа аралық түйіннің кесіндісі болып табылады. Кіші ұлғайтқыш арқылы әртүрлі көлемді жүйке жасушалардың топтарын табамыз. Содан соң, үлкен ұлғайтқыш арқылы қарағанда жасушалардың ядролары нашар көрінеді, бірақ та кейбіреулерінде ядрошықтарды байқауға болады. Жасушаның цитоплазмасы сары немесе бозғылт қоңыр түске, ал онда орналасқан Гольджи кешені қою қоңыр немесе қара түске боялған. Ұсақ жүйке жасушаларында Гольджи кешені матасқан жіпшелер торы түрінде, ал ірі жасушаларда ол барлық цитоплазманы толтырып тұратын қабықша немесе пластинка түрінде байқалады. Гольджи кешені кейбір жасушаларда үзілмей ядроны қоршап тұрады, басқаларында - ядроның тек бір жағында, үшіншілерде - бірнеше бөлшектерге бөлініп ядроның маңайында орналасады. Азот қышқылды күміспен өңделуінің нәтижесінде кейбір, көбінесе ірі жасушалардың цитоплазмасында қара дәнектер байқалады. Гольджи кешені бар бірнеше жүйке жасушаларының суретін салып, цитоплазмасын, Гольджи кешенін, ядросын, ядрошығын, жасуша аралығындағы дәнекер ұлпасын белгілейміз.
Электрондық микроскоптың көмегімен Гольджи кешенінің орталық бөлігі саңылаулы кеңістіктен тұратыны анықталған және осы кеңістік бірнеше цистерна тәрізді кеңейген ұсақ және ірі вакуольдер түзеді. Барлық қуыстар қос параллельді концентрлі мембраналармен шектелген. Гольджи кешенінің орталық қуысы вакуольдермен түтікшелер арқылы байланысады. Түтікшелер де мембранамен қоршалған. Барлық қуыстар сұйықтыққа толы, оларда дәнектер байқалады .

14-сурет. Иттің омыртқа аралық түйінінің жүйке жасушаларындағы торлы Гольджи кешені:
1-аппарат Гольджи;
2-цитоплазма;
3-ядро;
4-ядрошық;
5-дәнекер ұлпа

15-сурет. Гольджи кешенінің электронды- микроскопиялық көрінісі:
1-жалпақтанған цистерналардың жиынтығы;
2-үлкен вакуольдер;
3-ұсақ көпіршіктер.
Препарат 15. Аскариданың жыныс жасушасындағы жасуша орталығы немесе центросома. Гейденгайн гематоксилинімен боялған (16-сурет).
Бөлінетін жасушаларда жасуша орталығы жақсы байқалады. Оны оқып зерттеу үшін «Жылқы аскаридасынының жұмыртқасындағы бөлшектенуі» препаратын қолданамыз.
Бұл препарат паразитті жұмыр құрт аскариданың жатырының кесіндісі болып табылады. Кіші ұлғайтқыш арқылы препаратты қарағанда кескіннің шеткі жағында бұрыс пішінді жасушалар орналасқан. Ол - жатырдың эпителийі болып саналады. Жатырдың қуысы әртүрлі деңгейде дамыған жұмыртқа жасушаларымен толы болады. Әрбір жұмыртқа немесе оның тобы гомогенді екі сызықты қалың қабықшамен қапталған.
Препаратты жылжыта отырып үлкен ұлғайтқыш арқылы қарағанда онда бөліне бастаған жасушаларды байқауға болады. Мұндай жасушалардың полюстарында кішкентай қара дәндерді көруге болады. Бұл жасуша орталығының центриолі. Кейде олардың екеуі де, ал кей уақытта винтті бұрағанда тек біреуі немесе екіншісі көрінеді. Центриольдерден әр жаққа сәулелер таралған. Ол – астросфера. Центриольдердің маңайында біркелкі боялған учаскесі, жасуша орталығының центросферасы орналасқан.    
Центриольдердің арасында жіптерден құралған ұршық - ахроматинді фигура ажыратылады. Бұл ұршықтың ортасында хромосомалар орналасқан. Жасуша орталығы бар жасушалардың суретін салып, центриольдерді, центросфераны, астросфераны, ахроматин фигурасын, хромосомаларды белгілейміз.

Электрондық микроскоппен қарағанда әрбір центриоль қуысты цилиндр болып табылады. Оның қабырғасы жіңішке түтіктерден тұрады. Бұл түтіктер тоғыз-тоғыздан екі қатар орналасқан. Цилиндрдің маңайында түтікшелермен байланысқан дөңгелек гранулалар орналасады (17-сурет).
16-сурет. Аскариданың жыныс жасушасындағы жасуша орталығы немесе центросома:
1-центриоль;
2-астросфера;

3-ахромитинді фигура;
4-хромосомалар.
17-сурет.  Жасуша  орталығының центриолдерінің құрылысы: 
 1-цилиндрдің қабырғасындағы тоғыз түтік;
 2-түтікшелермен байланысқан екі шеңберлі дөңгелекті түйіршктер.

Препарат 16. Иттің ұйқы безі жасушаларындағы митохондриялар.  Гейденгайн гематоксилинімен боялған (18-сурет).
Бұл препаратты кіші ұлғайтқышпен қарағанда бездердің ұштары көрінеді. Көптеген жасушаларда ұсақ дәндер – хондриосомалар және тік немесе иілген таяқшалар – митохондриялар жақсы көрінеді.
Жасушаны үлкен ұлғайтқышпен немесе иммерсиялы объективпен қараған жөн.
Без ұштарының ортасында жасушалардың бөліп шығарылатын сөлі (секрет) көрінеді.  
Жасушалардың суретін салып, митохондрияларды, ядроны, цитоплазманы, сөл дәндерін белгілейміз.
Электрондық микроскопия деректері бойынша митохондрияның беткі жағында мембрана байқалған. Мембрананың сыртқы және ішкі қабаты ақуыздардан, ал орталық қабаты липидтерден тұрады (19-сурет). Сыртқы қабатында цилиндр пішінді бөлшектері болады, олар тотығу процесінде және аденозинтрифосфор қышқылының (АТФ) түзілуіне қатысады. Ішкі қабатының өсінділері – кристалар деп аталады. Олар мембрананы бір- бірімен байланысқан қуыстарға бөліп тұрады. Ішкі қабатында да, кристаларда да ұсақ шартәрізді бөлшектер байқалған, олар да тотығу процесі мен АТФ түзілуіне қатысады. Қуыстардың ішінде ақуыздар, ферменттер, дәрумендер, РНҚ және фосфор қышқылдары ерітілген күйде болады (20-сурет).   
Электрондық микроскоппен қарағанда жасуша цитоплазмасында жарық микроскоп арқылы көрінбейтін жалпы сипатталатын тағы да үш органоид байқалады.
Біріншіден, екі параллельді орналасқан мембраналардан тұратын эндоплазмалық тор, ол көптеген цистерналардан және каналшалардан тұрады. Бұлардың іші жасушаның бөліктерін бір-бірімен байланыстырып тұратын сұйықтыққа толы болады. Кейбір мембраналардың беттерінде түйіршіктер болады, ол - рибосомалар. Беткі жағында түйіршіктер орналасқан мембрананы гранулярлы эндоплазмалық тор дейді, ал түйіршіктері болмаса – оны агранулярлы эндоплазмалық тор деп атайды. Ферменттер шоғырланған мембраналар жасушаның белсенді процестері өтетін орны болып саналады. Мұнда жасушадағы органикалық заттардың синтезі жүреді (21-сурет).
Екіншіден, эргастоплазма мен ядроның мембраналарының сыртқы бетінде орналасқан дәнек пішінді және екі әртүрлі көлемді суббірліктерден тұратын рибосомалар байқалады. Суббірліктердің құрамында ақуыздар мен рРНҚ болады. Рибосомаларда жасушадағы ақуыздар түзіледі (22-сурет).
Үшіншіден, цитоплазмадағы лизосомалар байқалады. Олар үш қабат мембранамен шектелген дорбашалар пішінді болып келеді. Лизосомалардың ішінде зат айналымы үшін маңызды ферменттері бар сұйықтық болады (23-сурет).  

18-сурет.  Иттің ұйқы безі жасушаларындағы митохондриялар:  
1-хондриосомалар;
2-ядро;
3-митохондрия;
4-сөл;
5-дәнекер ұлпа.

19-сурет.  Митохондрияның электронды- микроскопиялық көрінісі:
      1-мембраналар;
2-криста;
3-камера.

20-сурет. Митохондрия кристасының электронды- микроскопиялық көрінісі:
1-кристаның беткі жағында орналасқан элементарлы бөлшектер.

21-сурет. Гранулалық тордың электронды - микроскопиялық көрінісі:
1- эндоплазмалық тордың мембраналары;  
2- рибосомалар.

22-сурет. Рибосоманың сызба нұсқасы:
1-суббірліктер;
2-тРНҚ;
3-ақуыз молекуласы.

23-сурет. Лизосоманың электронды - микроскопиялық көрінісі:
1-мембраналар;
2-ішкі құрамы.
ЦИТОПЛАЗМА ҚОСЫНДЫЛАРЫ
Цитоплазмада органоидтардан тыс басқа да мамандандырылған бөлшектер болып саналатын заттар байқалады. Олар цитоплазмада жинақталады, содан соң жасушаның тіршілік нәтижесінде жойылып кетеді, оларды қосындылар деп атайды. Қосындыларға қоректік заттар, пигменттер, секретті және экскретті заттар жатады.
Препарат 17. Бақа шажырқайы жасушасындағы пигменті. Боялмаған препарат (24-сурет).
Ішекті қарынның қабырғасына бекітетін қарынның көк еті қыртысын шажырқай деп атайды. Шажырқайдың бір бөлшегін бір тамшы суға салып, жабын шынымен жабамыз. Кіші ұлғайтқыш арқылы препаратта әртүрлі көлемді және пішінді жасушаларды көреміз. Препаратты жылжыта отырып қара жасушалары өте сирек орналасқан жерін тауып, содан соң оны үлкен ұлғайтқышқа ауыстырып, осындай жасушаны қараңыз. Жасуша цитоплазмасында пигментті дәнектер өте тығыз қою-қоңыр немесе қара түсті болып орналасқан. Ядролары көрінбейді.
Бірнеше пигментті жасушалардың суретін салып, пигмент дәндерін белгілейміз.

24-сурет. Бақа шажырқайы жасушасындағы пигменті:
1-цитоплазмада пигмент дәндері.
Препарат 18. Бақа терісіндегі пигментті жасушалар.
Бақа терісінің пигментті бөлігін заттық шыныдағы физиологиялық ерітіндіге орналастырып, инемен тегістеп жабын шынымен жабамыз. Кіші ұлғайтқыш арқылы қарап бақаның пигментті жасушаларын табыңыз.
Препарат 19. Мысықтың шарбы май жасушасындағы май. Гематоксилин және судан ІІІ-пен боялған (25-сурет).
Шарбы майы ішекті құрсақ жағынан жауып және құрсақ қуысындағы мүшелерді қорғап тұрады. Шарбы май жасушаларында май жинақталады. Кіші ұлғайтқышпен қарағанда шарбы майы әртүрлі пішінді торшалар түрінде болады. Кейбір жерлерінде қызғылт немесе сары дақтардың жиынтықтары көрінеді, бұл - май жасушалардың денелері.
Май жасушаларының дара орналасқан жерлерін тауып, оны үлкен ұлғайтқыш арқылы қарап, бұл жасушаларды қарастырамыз. Микрометрлік винтпен жұмыс істей отырып барлық жасушалар сары немесе қызғылт түсті майлы затпен толы екенін байқаймыз. Майлы зат жіңішке цитоплазмамен қоршалған, онда цитоплазмаға қарағанда айқындау боялған жалпақталған ядро көрінеді. Көбінесе жасушада ядросы ажыратылмайды.
Басқа препаратта, мысалы, «Лимфа түйіні» препаратында майсыздалған жасушаларды табамыз (68 сурет). Кіші ұлғайтқышпен қарағанда олар бос болып көрінеді, өйткені объектті спиртпен өңдеген кезде май ериді. Үлкен ұлғайтқышпен қарағанда жасушадағы бос орындары майлардың еріген жері екенін көруге болады. Мұндай жасушалардың шеткі жағында цитоплазма мен ядро айқын көрінеді.
Екі препараттың майлы жасушаларын суретке салып, цитоплазмасын, ядросын, майын белгілейміз.

25-сурет. Мысықтың шарбы май жасушасындағы май:
1-майлы вакуоль;
2-цитоплазма;
3-ядро.
Препарат 20. Бақа бауыр жасушасындағы майы. Бемер гематоксилині және судан ІІІ-пен боялған.
Бұл препарат мұздатылған микротомда дайындалып, 10%-дық формалин ерітіндісінде бекітіліп, бақа бауырының боялған кесіндісі болып табылады. Бұл препаратты кіші ұлғайтқышпен, содан соң үлкен ұлғайтқышпен қарап, жасушаларында сары түске боялған май тамшыларын байқауға болады.
Май тамшылары бар жасушаларының суретін саламыз.  
 Препарат 21. Иттің бауыр жасушасындағы гликогені. Бест бойынша боялған(26-сурет).
Препаратты кіші ұлғайтқыш арқылы қарағанда, бауыр бөлшектерінің жасушалы құрылысы көрінеді. Үлкен ұлғайтқыш арқылы бауыр жасушалары жақсы көрінеді, бірақ та жасушалардың шеттері бұлдыраған, айқын емес. Жасушада ядро және оның жұқа құрылымы (ядро қабығы, хроматин, ядрошық) аздап көрінеді.
Цитоплазмада анық шашыранқы орналасқан мөлшерлері әртүрлі дәндерді табамыз.  Бұл гликоген үйінділері. Кесіндінің шеткі жағында орналасқан жасушаларында бұл үйінділер жасушаның полюстерінде жинақталған, ал кесіндінің ортасындағы жасушаларында гликоген цитоплазма бойынша біркелкі орналасқан. Осы жасушалардың арасында қантамыр капилляр жасушаларының ядролары көрінеді.  
Бауыр бөлімінің бөлшегін суретке салып, жасушаларда гликогенді және ядроның жұқа құрылымын (ядро қабығы, хроматин, ядрошық) белгілейміз.

26-сурет. Иттің бауыр жасушасындағы гликогені:
1-гликогеннің түйінділері;
2-ядро қабықшасы;
3-ядрошық;
4-хроматин.
ЖАСУШАНЫҢ БӨЛІНУІ
Жасушалардың көбеюі бөліну арқылы жүзеге асады. Жасушаның екі бөлінуін ажыратады, тікелей және тікелей емес. Тікелей бөлінуде немесе амитозда цитоплазма мен ядро құрылысында айтарлықтай өзгерістер жұрмейді. Тікелей емес бөліну немесе кариокинез, оның тағы бір атауы митоз. Митоз кезінде ядро мен цитоплазмада күрделі өзгеріс процестерінен өтеді, ал соңында ядро заты пайда болған жасушалардың арасында бөлінеді.
Кариокинездің негізгі сатылары: профаза, метафаза, анафаза, телофаза.    
 Препарат 22. Пияздың тамыршасындағы жасушалардың кариокинетикалық бөлінуі.  Гейденгайн гематоксилинімен боялған 
(27-сурет).
Объект ретінде пияз тамыршасының өсіп келе жатқан ұшы алынады. Оңын беткі жағында солып жатқан жасушалар орналасады (тамыр оймақшасы). Тамыр оймақшасының астында өсу конусы орналасады, онда бөлінетін жасушалар шоғырланған. Өсу конусын көру алаңының ортасына орналастырып, содан соң үлкен ұлғайтқыш арқылы үлкейтеміз және препаратты жылжыта отырып, бөлінбейтін жасушаны табамыз. Мұндай жасушаның ядросы бір немесе екі ядрошықтан тұрады, олар дөңгелек, ашық түсті көпіршік түрінде болады.
Бөлінетін жасушаларды және олардың ядроларын қарап, кариокинездің әртүрлі сатыларын табамыз.     
1. Профазаның дәнекті ядро сатысында жасуша ядросында хроматин дәндері көрінеді.
2. Профазаның тығыз шумақ сатысында ядросы қаралау болып келеді. Оның ішінде шумаққа оралған жұқа жіп көрінеді, жіп ілмектерінің ортасында ядрошық, ал ядроның беткі жағында ядро қабығы орналасады.
3. Профазаның борпылдақ шумақ сатысында жасуша ядросында ширатылған қысқа, жуан, анық көрінетін жіптер – хромосомалар болады. Ядрошықтары болмайды, ядроның беткі жағында орналасатын ядро қабығы да еріп кеткен, бірақ та ядро пішіні әлі де сақталады.
4. Метафазаның бастапқы сатысында ядроның шекарасы көрінбейді, хромосомалар экваториальді пластинка түрінде  жасушаның ортасында орналасады.
5. Метафазаның соңғы сатысында хромонемалардың ширақталуы байқалады, сондықтан бастапқы сатысына қарағанда олардың саны ұлғаяды (өседі), кейбіреулерідің центромералары полюстарға қарай бағытталып орналасады.
6. Анафазаның бастапқы сатысында жасуша ортасынан шамалы алшақтаған хромосомалар көрінеді, хромосомалардың центромералары полюстарға қарай, ал ұштары - жасуша ортасына қарай бағытталып орналасады.
7. Анафазаның соңғы сатысында хромосомалар жылжып, полюстарға жетеді, қарама-қарсы полюстардың хромосомалары арасында жұқа жіптерден тұратын өте нәзік (анық көрінбейтін) ахроматинді ұршық байқалады.
8. Телофазаның екі борпылдақ шумақтар сатысында полюстардағы хромосомалар шумақтарға оралған; аналық ядромен салыстырғанда олардың көлемі екі есе кішірек келеді және пішіні сопақтау болып келеді. Жасуша ортасында орналасқан ұршықта аналық жасушаны екі кішкентай жас жасушаға бөлетін болашақ қабықтың жуандаған жері анық көрінеді.
9. Телофазаның екі тығыз шумақтар сатысында пайда болған екі жас жасуша бір-бірінен анық шектелген; олардың ішінде ашық түсті созылынқы келген ядролары көрінеді. Ядроларында ядрошықтары мен ядро қабығы жақсы байқалады.  
Препаратта байқалған барлық бөліну сатыларындағы жасушаларын  суретке саламыз. 

27-сурет.  Пияздың тамыршасындағы жасушалардың кариокинетикалық бөлінуі:
1-бөлінбейтін жасуша;
2-профаза ядросының түйіршікті сатысы;
3-профазаның тығыз шумақ сатысы;
4-профазаның   борпылдақ шумақ сатысы;
5- метафазаның бастапқы сатысы;
6- метафазаның соңғы сатысы;
7- бастапқы анафаза;
8-соңғы анафаза;
9-ахроматинді ұршық;
10-телофазаның екі борпылдақ шумақтарының сатысы;
11- телофазаның екі тығыз шумақтар сатысы;
12-жасушаның қалыптасқан қабықшасы.
Препарат 23. Жылқы аскаридасының жұмыртқа жасушаларындағы митоз. Гейденгайн гематоксилинімен боялған (28-сурет).
Бұл препаратты жасуша орталығын оқып зерттегенде қарастырдық. Оны қайта оқып зерттегенде жатыр эпителийі мен қабыққа оралған жұмыртқа жасушаларына назар аударамыз. Олардың арасында әртүрлі сатыда бөлініп жатқан жасушалар болады. Препаратты жылжыта отырып, алдымен бөлінбейтін жұмыртқа жасушаны табамыз. Оның ішінде қоректі қосындыларына толы цитоплазма мен қабықпен шектелген, ядрошығы болатын ядросы көрінеді. Содан соң, бөліну сатыларын қарастырамыз.
Профазада жасушаның ядросы хромосомалардан тұрады, бірақ та ядрошық пен ядро қабығы әлі де көрінеді. Профазаның соңында хромосомалар анық көрініп, ядро қабығы мен ядрошық ериді. Метафазада, жасушаны (экватор бойынша) бүйірінен қарастырғанда, жасуша орталығы, ортада орналасып, экваторлық пластинка түзген хромосомалар (экваторлық пластинка сатысы) жақсы көрінеді. Жасушаға полюстар жағынан қарасақ, хромосомалар түзген бір жұлдызды көруге болады. Хромосомалар өздерінің центромераларымен ортаға қарай, ал ұштарымен шеттерге қарай бағытталып орналасады (метафазаның аналық жұлдыз сатысы).
Анафазада полюстарға таралған хромосомалар байқалады; жасушаның ортасында тартылыс байқалады. Телофазада ядролары әлсіз боялған екі жасуша көрінеді.
Әртүрлі бөліну сатыдағы жұмыртқа жасушаларын суретке саламыз; профазадағы, метафазадағы, анафазадағы, телофазадағы жасуша құрылысының ерекшеліктерін белгілейміз.  

28-сурет. Жылқы аскаридасының жұмыртқа жасушаларындағы митоз:
1-бөлінбейтін жасуша;
2-жасуша қабықшасы;
3-профаза;
4-метафаза (эвкатариальды пластинка және аналық жұлдыз сатысы)
5.7- анафаза.
6-телофаза
8-жатыр эпителийінің жасушасы;
Препарат 24. Тышқанның бауыр жасушаларындағы амитоз. Гематоксилинмен және эозинмен боялған (29-сурет).
Препарат бауыр кесіндісі болып табылады. Жасушалар мұнда жиі қарапайым тартылыс арқылы амитотикалық бөлінеді, яғни цитоплазма мен ядроның ішінде күрделі құрылыстық өзгерістер жүрмейді.
Препаратты кіші ұлғайтқышпен қараймыз; жасушалардың шекаралары анық көрінбесе де олардың ядролары айқын байқалады. Үлкен ұлғайтқышқа ауыстырып, препаратты жылжыта отырып, жасушалардың пішініне назар аударамыз: кейбіреулері дөңгелек, басқалары созылынқы болады. Бауыр жасушаларының арасында капиллярлардың эндотелийі жасушаларының ялроларын көруге болады. Бір ядролы бауыр жасушалардың арасында екі ядролы жасушаларын да байқауға болады. Олардың кейбіреулерінде екі ядро бір-біріне жанасып, ал кейбіреулерінде жеке орналасады. Препаратта ядросы созылынқы,  ортасы тартылған (пішіні 8-ге ұқсас фигура құрайтын) жасушаларды көруге болады, мұндай жасушаның денесі де созылыңқы болып келеді. Бұл бөліну өте жылдам жүретініне байланысты препаратта амитоздың барлық сатыларын кезегімен байқауға мүмкіндік болмайды.
Бөлініп жатқан ядролары бар жасушаларды (пішіні 8-ге ұқсас фигура құраған, жеке және бір-біріне жанасып орналасқан екі ядролы жасушаларды) суретке салып, құрылымдарын белгілейміз.

29-сурет. Тышқанның бауыр жасушаларындағы амитоз: 
1- ядроларымен байланысқан;
2- бір-біріне жанасқан ядро;
3-ядролары бөлінген жасуша;
ЭМБРИОЛОГИЯ ПӘНІ БОЙЫНША ЗЕРТХАНАЛЫҚ САБАҚТАР
Эмбриология пәні бойынша зертханалық сабақта уақыттың тығыздылығына байланысты  адамның және жануарлардың мүшелері мен ұлпаларының дамуы мен пайда болу туралы көрініс беретін  тек кейбір препараттарды қараймыз. Ірі объетілерді қарағанда х7 окуляр және х8 объективін қолдану қажет.  
Жыныс жасушалары
      Препарат 25. Мысықтың аналық безі. Гематоксилинмен және эозинмен боялған (30- сурет).
Аналық безі дегеніміз - бұл аналақ жыныс жасушалары дамитын аналық жыныс безі. Жұмыртқа пісіп жетілуіне байланысты жатыр түтігіне өтіп, осылайша даму циклі аяқталады, содан соң олар аталық жыныс жасушаларымен қосылады.
Кіші ұлғайтқыш арқылы аналық безінің кесіндісін қарап, бездің беткі жағында эпителий бастамасын табамыз. Оның жасушаларын үлкен ұлғайтқышпен қарап, суретін саламыз.  
Содан соң кіші ұлғайтқыш арқылы препаратты жылжыта отырып, аналық безінің құрылысын қараймыз. Қыртыс және ми затын табамыз. Аналық безінің стромасы қан тамырлы дәнекер ұлпа екеніне назар аударамыз. Аналық безінде қыртысты зат үлкен орын алып жатады. Ол ми затынан көпіршіктер немесе фолликул қапшықтарының болуымен ажыратылады. Олардың даму деңгейлері мен пішіні әртүрлі болуы мүмкін. Аналық безінің беткі жағына қарай кішкентай алғашқы немесе примордиальды фолликулалар орналасады. Үлкен ұлғайтқыш арқылы қарағанда примордиальды фолликул бір қатар орналасқан жалпақ фолликулярлы жасушаларымен қапталған жұмыртқа жасушасынан немесе бірінші қатардағы овоциттен тұратынын көреміз. Қайтадан кіші ұлғайтқышпен қарап, аналық безінің ортасына жақын орналасқан ірі овоциттері мен екіншілік фолликулаларды табамыз. Мұнда әртүрлі даму деңгейіндегі фолликулалар болуы мүмкін. Фолликулдың ерте дамыған сатысында олар бір қабатты цилиндрлі фолликулярлы жасушалармен қоршалады, соңына қарай фолликулярлы жасушалардың бірнеше қабаттары пайда болады. Екіншілік ірі фолликулалардың овоциттер цитоплазмасының беткі жағында нақты қабығы көрінеді. Бұл овоциттерді үлкен ұлғайтқыш арқылы қараймыз.
Әрі қарай кіші ұлғайтқышпен қарап, ең ірі фолликулалар - Грааф көпіршігіне көңіл бөлеміз. Мұнда фолликуланы шектейтін және бірнеше қабат орналасқан фолликулярлы жасушалар көрінеді. Олардан пайда болған жұмыртқа жасушалы төмпешік және сол төмпешікте орналасқан өзіндік қабығымен қапталған бірінші қатардағы овоцитті байқаймыз. Фолликуланың ішінде фолликулярлы сұйықтыққа толы қуысы болады. Грааф көпіршігі дәнекер ұлпамен қоршалған және ол көпіршіктің қабығы болып табылады. Ми затында қан тамырлы дәнекер ұлпа көрінеді. Барлық Грааф көпіршігінің элементтерін үлкен ұлғайтқыш арқылы қараймыз.
Аналық безді оқып үйренгеннен кейін оның барлық жоғарыда аталған құрылымдарын: эпителий бастамасын, дәнекер ұлпасын, қыртыс затын, ми затын, алғашқы фолликуласын, екіншілік фолликуласын, Грааф көпіршігін және ондағы бірінші қатардағы овоцитті, овоциттің өзіндік қабығын, фолликулярлы жасушаларды, жұмыртқалы төмпешік, фолликулярлы қуыстың суретін саламыз.

30-сурет. Мысықтың аналық безі:
1- эпителий бастамасы;
3- дәнекер ұлпа;
4- алғашқы фолликула;
4-  екіншілік фолликула;
5- Грааф көпіршігі;
6-бірінші қатардағы овоцит;
7- овоциттің өзіндік қабығы;
8- фолликулярлы жасушалар;
9- жұмыртқалы төмпешік;
10- фолликулярлы қуыс;
Препарат 26. Егеуқұйрықтың аталық безі. Гематоксилинмен және эозинмен боялған (31-сурет).
Аталық безі дегеніміз бұл аталық жыныс безі. Ол бірнеше (адамда 100-250) бөлшектерден тұрады және қабықпен қапталған. Әрбір бөлшегінде бір шәует каналшығы   каналшасы болады. Шәует каналшығы аталық жыныс жасушалары дамиды.
Бұл препарат аталық безінің бір бөлшегіндегі каналшасының бірнеше кесінділерінен тұрады. Кіші ұлғайтқыш арқылы әртүрлі кесінділері көрінеді. Кесіндінің әртүрлі пішіндерін кіші ұлғайтқыш арқылы қараймыз. Шәует каналшығының бөлшектері қан тамырлы дәнекер ұлпасымен қоршалған. Кесіндіде үлкен ұлғайтқыш арқылы каналшаның құрамын оқып үйренеміз. Ашық үшбұрышты ядрошықтары бар Сертоли жасушаларының ядроларын және сперматогонийге жататын ұрық түзейтін жасушалардың кішкентай қара ядроларын табамыз. Сертоли жасушалары мен сперматогонийлерді каналшалардың шет жағында іздейміз. Ортасына қарай бірінші және екінші сперматоциттердің ірі қара ядролары көрінеді. Каналшаның ортасына жақынырақ дөңгелек ашық ядролары бар сперматидтер, ал каналшаның дәл ортасында сперматозоидтар орналасады, олар бастарымен каналшаның шетіне, құйрықтарымен ортасына қарай бағытталған.    Жасушалардың даму деңгейінің әртүрлі учаскесі болғандықтан, бірнеше кесінділерді қарау қажет.
Суретке салу үшін жасушалардың барлық даму сатылары байқалатын (әсіресе ядро жақсы көрінетін) каналшаның бірнеше кесіндісін таңдаймыз. Оларды суретке салып, Сертоли жасушасындағы, сперматогонийдегі, сперматоциттегі, сперматидтегі және сперматозоидтегі ядроны белгілейміз.  

31-сурет. Егеуқұйрықтың аталық безі:
1-сперматогоний ядросы;
2-сперматоцит ядросы;
3-сперматид ядросы;
4-сперматозоидтар;
5-Сертоли жасушасының ядросы;
Препарат 27. Айқұлақтың жұмыртқа жасушасы.
 Өлтірілген айқұлақ қабыршағының жабушы бұлшық еттерін кесеміз. Раковинаның жақтауы ашылады. Былқылдақдененің аяғын ұзына бойы кесеміз, кескен жерден көрінген лай сұйықты заттық шынының үстіне тамызып, жабын шынымен жабамыз. Кіші  ұлғайтқышпен, одан кейін үлкен ұлғайтқыш арқылы қарағанда түрі көпіршікті, дәнді цитоплазмасы мен ядросы бар, ірі жыныс жасушаларын көреміз.
Препарат 28. Айқұлақтың (анодонттар) жұмыртқа жасушасы. Гематоксилинмен және эозинмен боялған (32-сурет).
Препаратты кіші ұлғайтқыш арқылы қарап, жасушалармен шектелген едәуір ірі фолликулалар көрінеді. Фолликулалардың ішінде жыныс жасушалары орналасады. Оларды кіші ұлғайтқыш арқылы табыңыз. Басқа жасушалармен салыстырғанда олар ірі болып келеді. Үлкен ұлғайтқыш арқылы жыныс жасушаларын қараңыз. Олардың цитоплазмасында гранулалы қосындылар көрінеді, ядролары жасушаның ортасында немесе эксцентрлі орналасады. Онда анық ядро қабығы, хроматин үйінділері және ірі ядрошық көрінеді. Жыныс жасушаларының суретін салып, цитоплазмасын, ядросын, ядро қабығын, хроматин, ядрошығын, фолликула эпителийінің жасушасын белгілейміз.

32-сурет. Айқұлақтың (анодонттар) жұмыртқа жасушасы:
1-қабықша;
2-цитоплазма;
3-хромотин;
4-ядрошық;
5- фолликулла эпителийінің жасушасы.
Препарат 29. Қара тарақанның аналық жыныс жасушалары.
Қара тарақан аналығының құрсағын бойлай кесіп, аналық безін табамыз. Аналық безінің түтігін (жіңішкерген бөлігін) жарып, оның ішіндегісін заттық шынының үстіндегі бір тамшы суға салып, жабын шынының астында қараймыз. Үлкен ұлғайтқыш арқылы қарағанда ядролары және ядрошығы бар ірі жасушалар көрінеді. Егерде, жабын шынының бір жағына қышқыл ерітіндісінің тамшысын енгізіп, екінші жағынан сүзгіш қағаз арқылы сорып алсақ, жабын шынының астындағы қышқыл қоздырғыш ретінде жасушаның ядросына әсер етеді, бұл жағдайда ядрода хроматин үйінділері, ахроматин торы көріне бастайды.  
Препарат 30. Әтештің сперматозоидтары. Гейденгайн гематоксилинімен боялған (33-сурет).
Үлкен ұлғайтқыш арқылы препаратты қарап, көп жасушаларды көруге болады. Бұл сперматозоидтар (аталық жыныс жасушалары). Сперматозоидтардың бастары созылынқы және аздап қара түсті болады, онда ядро орналасады және  цитоплазматикалық құйрығы болады. Бірнеше сперматозоидтардың суретін салып, басы мен құйрығын белгілейміз.

33-сурет. Әтештің сперматозоидтары:
1-басы;
2-құйрығы.
Препарат 31. Теңіз шошқасының сперматозоидтары. Гейденгайн гематоксилинімен боялған (34-сурет).
Үлкен ұлғайтқыш арқылы қарағанда сперматозоид жасушалары көрінеді.  Сперматозоидтың басында ядро орналасады және цитоплазматикалық құйрығы болады. Бірнеше сперматозоидтардың суретін салып, басы мен құйрығын белгілейміз.

34-сурет. Теңіз шошқасының сперматозоидтары:
1-басы;
2-

3-құйрығы.
ҰРЫҚТАНУ
Екі жыныс (аналық пен аталық) жасушаларының қосылуын ұрықтану деп атаймыз.
Препарат 32. Жылқы аскаридасының ұрықтануы. Бемер гематоксилинімен боялған (35- сурет).
Кіші ұлғайтқыш арқылы препаратпен танысып, аскариданың жұмыртқа жасушасын (жұмыртқа) табамыз. Үлкен ұлғайтқыш арқылы сперматозоидтің басы енген жұмыртқа жасушасын табыңыз. Препаратты жылжыта отырып, жасушалар қатарын қарастырамыз. Сперматозоидтің жұмыртқа жасушасының ішіне енуін бақылаймыз.
Жұмыртқа жасушасының маңайында орналасқан сперматозоид жасушасын немесе сперматозоид енген жасушасын суретке салып, жұмыртқа жасушасын, сперматозоидті, және олардың құрылысын белгілейміз.

35-сурет. Жылқы аскаридасының ұрықтануы:
1-жұмыртқа жасушасының маңайындағы  сперматозоид;
2- енетін сперматозоид.
Препарат 33. Жылқы аскаридасының синкарионы. Гейденгайн гематоксилинімен боялған (36-сурет).
Препарат ұрықтанған жұмыртқасы бар аскарида жатырының көлденең кесіндісі болып табылады. Кіші ұлғайтқыш арқылы препаратта жатыр эпителийі және көптеген аналық жыныс жасушалары көрінеді. Жасушаның маңайында қабық көрінеді, қабық пен жасушалардың арасында сарыуыз маңындағы кеңістік көрінеді. Үлкен ұлғайтқыш арқылы жұмыртқа жасушасының қабықшасын қарап, оларға жанасқан бірінші редукциялық денешіктерді табамыз. Препаратты жылжыта отырып басқа жасушаларды қараймыз, жасушаның шетіне жанасқан екінші редукциялық денешіктерін табамыз.
Жұмыртқа жасушаларында ядроларды табамыз (біреулерінде – бір-бірден, екіншілерінде – екіден). Кейбір екі ядролы жасушаларда ядролар бір-бірінен арақашықта орналасқан, бұл - аналық және аталық пронуклеустер. Басқа екі ядролы жасушаларда екі пронуклеус бір-бірімен түйісіп, олардың хромосомаларын көруге болады. Зиготаның диплоидті ядросын - синкарионды түзген жасушаларды да байқауға болады, олар бір-бірімен қосылған пронуклеустерден құралған. Жасушада зигота ядросының бөліну процесін бейнелейтін  митозды байқауға болады.    
 Жатыр эпителийін, жұмыртқа жасушасының қабығын және сарыуыз маңайындағы кеңістікті, бірінші редукциялық денешікті, екінші редукциялық денешікті екі пронуклеусі бар жасушаны, жанасқан пронуклеустері бар жасушаны, синкарионды зиготаны, зиготадағы митозды суретке  салып, белгілейміз.

36-сурет. Жылқы аскаридасының синкарионы:
1-екі пронуклеус;
2- жанасқан пронуклеустері бар жасуша;
3-синкарионды зигота;
4- бірінші редукциялық денешік;
5- екінші редукциялық денешік;
6-ұрықтанған жұмыртқа жасушадағы митоз;
7- жасуша қабықшасы;
8-сарыуыз маңайындағы кеңістік;
9- жатыр эпителийі.
ҰРЫҚТЫҢ ДАМУЫ
Ұрықтанғаннан кейін ұрықтанған жасушаның бөлшектенуі (майдалану) өтеді. Оның нәтижесінде пайда болған бөлшектері бластомера деп аталады.
  Препарат 34. Бақаның жұмыртқа жасушаның бөлшектенуі (майдалану). Гематоксилинмен және пикрофуксинмен боялған (37-сурет).
Бақаның жұмыртқа жасушаның бөлшектенуі толық, бірақ та біркелкі емес, бұл оның сарыуызының әркелкі орналасуына байланысты.  

Бөлшектену процесін оқып үйрену үшін әртүрлі бөлшектену сатыларын бірнеше препаратта қараймыз. Әртүрлі жағдайда жұмыртқа жасушасының анималды (пигментті) және вегетативті полюстеріне көніл аударамыз. Анималды полюсінде бөлшектену сызығы анық, ал вегетативті нашар болады; анималды полюсінің бластомерлері ұсақ, ал вегетативті полюсінде ірі болып табылады. Бөлінуден кейін пайда болатын бластомерлердің саны анималды полюсінде вегетативті полюске қарағанда көбірек болады.

Бөлшектенудің алғашқы сатыларын көру үшін препаратты кіші ұлғайтқыш арқылы қараймыз, бақаның жұмыртқа жасушасының бөлшектенуін суретке салып, анималды және вегетативті полюстарын, бөлшектену сызаптарын белгілейміз.

37-сурет. Бақаның жұмыртқа жасушаның бөлшектенуі:
1-анималды полюс
2-вегетативті полюс, 
3-бөлшектену сызаптары.
Препарат 35. Бақаның бластуласы. Гематоксилинмен және пикрофуксинмен боялған (38-сурет).

Бақаның бластуласының ерекшелігі: оның қабырғасы - бластодерма көпқабатты, ал бластомералары әртүрлі мөлшерлі болады. Бұл зиготаның толық, бірақ та біркелкі емес  бөлшектенуінің нәтижесі болып табылады.
Кіші ұлғайтқыш арқылы бластулада көпқабатты бластодерма және анималды полюсіне қарай жақын орналасқан қуыс - бластоцельді көреміз. Үлкен ұлғайтқыш арқылы анималды полюсінде бластуланың қақпақшасын құрайтын бірнеше қатарда орналасқан көпқырлы ұсақ нақты сызылған жасушаларды көреміз. Вегетативті полюсінде үлкен мөлшерлі жасушаларды – бластуланың түбін көреміз. Анималды және вегетативті полюстерінің шекараларында бластуланың шеттік аймағы орналасады.
Бластуланың суретін саламыз. Суретте бластодерманы, анималды және вегетативті полюстерді, бластоцель, бластула қақпақшасын, бластула түбін, шеттік аймағын белгілейміз.

38-сурет.  Бақаның бластуласы:
1- бластоцель;
2-бластомер;
3- анималды полюс;
4-вегетативті полюс;
         5-бластула қақпақшасы;
6-бластула түбі;
7-бластодерма;
8- шеттік аймақ;
Препарат 36. Бақаның гаструласы. Гематоксилинмен боялған (39-сурет).
Бластула түзілгеннен кейін гаструляция процесі жүреді. Оның нәтижесінде эктодерма, мезодерма, энтодерма – ұрық жапырақшалары пайда болады. Кіші ұлғайтқыш арқылы аздап пигменттелген анималды полюсті және ашықтау жасушалардан тұратын вегетативті полюсті, олардың арасындағы шекарасы анықталады. Хорда (желі) мен энтодермальді материалдың арасында орақ тәрізді сызап орналасқан, бұл энтодермальді материалдың тартылатын орын болып табылады. Бұл аймақ болашақта ұрықтың арқа жағы болып саналады. Гаструляцияның соңғы сатыларын қарап, сыртқы қабат эктодерманы және арқа жағында орналасқан, анималды полюсіне күшті тартылған хорданың бастамасын табамыз. Бластоцельдің қалдықтарын, эктодерманы және бұрынғы бластула түбінің ірі бластомераларын - сарыуыздың тінін (желточная пробка) қараймыз. Суретте барлық аталған гаструланың бөліктерін эктодерманы, энтодерманы, бластоцельді, орақтәрізді сызапты, хорда бастамасын, сарыуыз тінін белгілейміз.
39-сурет.  Бақаның гаструласы:

1-эктодерма;
2-хорда бастамасы;
3-орақтәрізді сызап;
4-бластоцель;
5-энтодерма;
6-сарыуыз тіні.
Препарат 37. Бақаның нейруласы. Гематоксилинмен және пикрофуксинмен боялған (40-сурет).
Нейрула сатысында жүйке түтігі қалыптасады. Препаратты кіші ұлғайтқыш арқылы қарап, болашақ ұрықтың арқа және құрсақ жақтарын табамыз. Арқа жағында медулярлы тақташасы (пластинка) орналасады. Олардың жасушалары пигментті, өйткені олар эктодерманың туындылары болып саналады.  
Медулярлы тақташасының астында хорданың бастамасы орналасады, ал оның бүйір жақтарында мезодерма қанаттары орналасады. Хорданың құрсақ жағында эктодерма жасушаларынан пайда болған алғашқы ішекті байқауға болады. Онда қуыс көрінеді.  
Суретте эктодерманы, медулярлы тақташасын, хорданы, мезодерманы, алғашқы ішекті және оның қуысын белгілейміз.
40-сурет.  Бақаның нейруласы:
1-жүйке шұңқыры; 
2-болашақ хордасының 
материалы;
3-эктодерма.

Препарат 38. Бақаның ұрықтанған жұмыртқа жасушаларының дамуы.
Көктем кезінде аналық бақаны жарып піскен жұмыртқа жасушаларын алуға болады. Егерде жұмысты қыс кезінде өткізетін болсақ, онда былай жасауға болады. Тірі бақадан гипофизін алады, ол үшін езулерін кеседі, астыңғы жақты қалдырып  басты кесіп алады. Қатты таңдайдың шырынды қабығын сыдырып тастап, қайшының ұштарын бас сүйектің негізіне өткізеді. Содан соң, сүйектерін кесіп, оларды ашады. Бұл жерде ақ шар тәріздес гипофиз орналасқан. Осылайша 3-4 гипофизді алып, ұнтақтап (майдалап), физиологиялық ерітіндімен араластырып, содан соң, аналық бақаның терісінің астына (арқа жағынан) шприцпен егеді.
Гипофиздің гормондары жұмыртқа жасушаларының пісу процесін жылдамдатады. 4-6 күннен кейін екпе қабылдаған бақаны жарып, жұмыртқа жасушаларын алады. Піскен жұмыртқа жасушалары бір-бірінен жақсы айырылады, осылайша олар ерекшеленеді.
Осындай тәсілдермен алынған піскен уылдырықты сағатты шыныға орналастырады. Сонымен қатар аталық бақаны жарып, аталық безін алып, ұнтақтап, физиологиялық ерітіндімен араластырады.
Осылайша жасаған эмульсияны тамызғымен алып уылдырықпен араластырады. Сағат шынысын шыны тостағанның ішіне салып, үстіне су құйып қоямыз.
Ұрықтанған уылдырықты аз уақыт өткен соң микроскоп арқылы оқып зерттегенде, ұрықтың барлық даму сатыларын бақылауға болады. Әр даму сатының ұрығын 2-10%-дық формалинмен бекітеміз.  
Препарат 39. Тауық ұрығының алғашқы жолағы. Бемер гематоксилинімен боялған (41-сурет).
Ұрықтанған тауықтың жұмыртқасында анималды полюсінің бөлшектенуі жүреді. Бұл бөлшектену толық емес, біркелкі емес (дискоидалды). Түзілген ұрық дискісінде дискобластула пайда болады. Содан соң, гаструляция процесі жүреді.
Кіші ұлғайтқыш арқылы тауық ұрығының дискісі препаратын қарағанда сары уыздың жанындағы айқын боялған шеткі қабатын  көруге болады. Диск ортасының түсі ашықтау болады, бұл ұрық қалқаншасы болып табылады. Ұрық қалқаншасын бойлап алғашқы жолақ түзіледі. Қалқаншаның алдыңғы жағында орналасқан алғашқы жолақтың алдыңғы бөлімі қалыңдау келген. Бұл Гензен түйіні. Микровинтпен жұмыс істеп отырып, алғашқы жолақтың бойымен өтетін, ашықтау келген ойықты – алғашқы ізді көруге болады. Алғашқы іздің аймағына миграциялайтын алғашқы жолақтың жасушалары мезодерманы түзеді, ол ұрық дискісінің эктодерма мен энтодерманың аралығында орналасады. Гензен түйінің жасушалары алға қарай жылжып, бас тармақ түзеді, келешекте одан хорда дамиды.
Сары уызды, алғашқы жолақты, Гензен түйінін, алғашқы ізді, ұрық қалқаншасын, бас тармағын суретке салып, белгілейміз.

41-сурет.  Тауық ұрығының алғашқы жолағы:
1-сары уыз;
2-диск қалқаншасы;
3-алғашқы жолақ;
4-Гензен түйіні;
5-алғашқы із;
6-бас тармағы.
Препарат 40. Тауық ұрығының сомиттері, хордасы және жүйке түтігі. Гематоксилинмен боялған (42-сурет).
Ұрықтың медулярлы тақташасынан пайда болған жүйке түтігі ағзаның жүйке жүйесіне бастама береді. Хорда бас тармағынан пайда болады. Сомиттер алғашқы жолақ пен Гензен түйінінің туындылары болып саналады. Соңында олардан қаңқа, бұлшық ет және терінің дәнекер ұлпасы түзіледі.
Бұл препарат тауық ұрығының кесіндісі болып табылады. Препаратты кіші ұлғайтқыш арқылы қарап жүйке түтігін (кесіндінің ортасында) табуға болады. Оған хорда жанасқан (кесіндіде дөңгелек пішінді болады). Содан кейін энтодерманың жұқа қабатының жасушалары орналасады. Жүйке түтігіне эктодерма қабатының жасушалары да жанасады.
Препаратты жүйке түтігінен оңға және солға жылжытқанда эктодерма мен энтодерманы анық көруге болады.

Жүйке түтігінің екі жағында да эктодерма мен энтодерманың арасында мезодерма орналасады. Жүйке түтігінің жанындағы мезодерма бөліктері сомиттер деп аталады. Сомиттерден оңға және солға қарай жалғасқан екі жапырақшадан тұратын мезодерма учаскесі спланхнотом деп аталады. Сомиттер мен спланхнотом арасында орналасқан мезодерма бөлігі нефротом деп аталады. Препаратта спланхнотом жапырақшалары жақсы көрінеді: эктодермаға жақын орналасқан – париеталды, ал энтодермаға жақыны – висцералды деп аталады.

Кейбір препараттарда хорданың астында, энтодерманың маңайында қан тамырлары көрінеді. Олардың арасында мезенхима орналасады.

Препаратта табылған бастамаларды үлкен ұлғайтқышпен қараймыз. Эктодерманы, энтодерманы, жүйке түтігін, хорданы, сомитті, нефротомды, спланхнотомның  париеталды жапырақшасын, спланхнотомның  висцералды жапырақшасын, қан тамырларын, мезенхиманы, суретке салып, белгілейміз.

42-сурет. Тауық ұрығының сомиттері, хордасы және жүйке түтігі:
1-эктодерма;
2-энтодерма;
3-мезодерманың сомиттері;
4-нефротом;
5- спланхнотомның  париеталды жапырақшасы;
6-спланхнотомның  висцералды жапырақшасы;
7-хорда;
8-жүйке түтігі;
9-қан тамырлары;
10-мезенхима;
Препарат 41. Тауық ұрығының дене және амнион қатпарлары. Гематоксилинмен боялған (43-сурет).
Ұрықтың даму процесінде ұрық дискісінің жиегінде эктодермадан, энтодермадан, мезодермадан ұрық қабықтар пайда болады.
Осы сатыдағы ұрықтың кесіндісінде кіші ұлғайтқыш арқылы жүйке түтігін, хорданы, эктодерманы, энтодерманы және мезодерманы табамыз. Эктодерма мен мезодерманың париеталды жапырақшасы қатпарлар түзетініне көңіл аударамыз.
Бір қатпар ұрықты сары уыздан жоғары көтеріп тұрады, бұл дене қатпары, ал екіншісі,  жүйке түтігіне қарай бағытталған, амнион қатпары. Ол амнион мен серозды қабыққа бастама береді. Препаратта екі учаскесі де көрінеді. 
Препаратта табылған бастамаларды үлкен ұлғайтқышпен қараймыз. Эктодерманы, мезодерманы, энтодерманы, дене қатпарын, амнион қатпарын, жүйке түтігін және хорданы суретке салып, белгілейміз.

43-сурет. Тауық ұрығының дене және амнион қатпарлары:
1-эктодерма;
2-энтодерма;
3-жүйке түтігі;
4-хорда;
5-дене қатпары;
6-амнион қатпары;
7-мезодерма;
Препарат 42. Балапанның дамуы.

Термостаттан қарапайым инкубатор жасап тауықтың дамуын зерттеп бақылауға болады. Инкубация уақыты 16 сағат, содан кейін 24 сағат, 36 сағат, 48 сағат, 72 сағат өткеннен кейін ұрықты бақылаймыз. Жұмыртқа қабығын экватор бойымен жарып, пердесін тазартамыз, сары уызының үстінде ұрық дискісі көрінеді.  

Инкубацияның 16 және 24 сағатынан кейін дисктің шеткі жағынан дамып келе жатқан қан тамырларын, алғашқы жолақты және Гензен түйінін байқауға болады. Инкубацияның 36 сағаты өткенінен кейін қан тамырлары өте анық көрініп, айқын пайда болған көпіршіктері, көздерінің бастамалары, жүйке түтігі және мезодермасы ажыратыла бастайды. Үш тәулікті ұрықтың амнионын байқауға болады, оның қан тамырлары мен жүректің соғуын көре аламыз.

Ұрықтың келесі даму сатыларында оның қанат-аяқтары, көздерін, желбезек саңылауларын, ал соңғы даму сатысында оның барлық негізгі мүшелерінің дамығанын байқаймыз.

Препарат 43. Бахтах (форель) ұрығының сары уыз қапшығы. Гематоксилинмен және пикрофуксинмен боялған(44-сурет).
Препаратты кіші ұлғайтқыш арқылы қарап, қоректік заттарға толы сары уыз қапшығымен байланысқан балықтың ұрығын табамыз. Үлкен ұлғайтқышпен сары уыз қапшығының жасушаларын, қауырсын, жүйке түтігін, хорданы, ұрықтың ішегін көре аламыз.    
Ұрықты, сары уызды, сары уыз қапшығының қабығын суретке салып, белгілейміз.

44-сурет. Бахтах (форель) ұрығының сары уыз қапшығы.
1-қауырсын;
2-жүйке түтігі;
3-хорда;
4-ішек;
5-мезодерма;
6-сары уыз қапшығы;
7-сары уыз.
 СҮТҚОРЕКТІЛЕРДІҢ ПЛАЦЕНТАСЫ
Ұрықты аналықтың денесімен байланыстыратын мүше - плацента, немесе баланың жолдасы деп аталады. Плацента тек сүтқоректілерге ғана тән мүшесі болып табылады. Сүтқоректілер ұрығының трофобластында бүрлер пайда болады және трофобласт хорионға айналады. Хорион бүрлерінде кіндік қан тамырлары болады. Бұл бүрлер жатырдың шырышына енеді. Аналықтың қанынан бүрлер тамырының қанына, содан кейін ұрыққа, қоректік заттар мен оттегі, ал бүрлердің қанынан аналықтың қанына бөліп шығарылатын өнімдер осмосты өтеді.
Препарат 44. Адам қағанағы. Гематоксилинмен және эозинмен боялған (45-сурет).
Қағанақтын ұрықты бөлігінің кесіндісінен жасалған препаратында амнионды табамыз. (Препарат жасаған кезде плацента кесіндінің шеті аздап қабаттарға бөлінеді). Амнионды цилиндрлі эпителий  астарлайды, ал оның астында қоймалжың дәнекер ұлпа орналасқан. Амнионның астындағы жіңішке саңылауынан хориалды тақташаның дәнекер ұлпасы көрінеді. Кейде оның ішінде қан тамырларын байқауға болады.
Объекттің ортасына қарай хорионның әртүрлі мөлшерлі және пішінді бүрлер кесіндісін табуға болады. Препаратты жылжыта отырып, дәнекер ұлпалы перделерді  - аналық қағанақтың базальді тақташасының өсінділерін көреміз.  
Үлкен ұлғайтқыш арқылы амнионның эпителийін, амнион мен хорионның дәнекер ұлпасын қараймыз. Хорион бүрлерін зерттегенде, оның негізін қан тамырлы дәнекер ұлпа құрайтынын, ал беткі жағында эпителий - хориалды синцитий орналасатынын байқаймыз.  
 Дәнекер ұлпалы перделерде ірі децидуалды жасушаларды табамыз. Кейбір жерлерде хорион, бүрлер және дәнекер ұлпалы перделер фиброзды сұйықтықпен қапталған, ол қан фибриннің қатысуымен түрі өзгерген ұлпалардан түзілген және канализденген фибрин деп аталады.   
Амнионды, хориалды тақташаны, бүрлердің дәнекер ұлпасын, хориалды синцитийді, дәнекер ұлпалы перделерді, децидуалды жасушаларды, аналықтың қанын, канализденген фибринді, қан тамырларды суретке салып, белгілейміз.
45-сурет. Адам қағанағы:
1-амнион;
2-хориалды тақташа;
3-хорион бүрі;

4-дәнекер ұлпалы перделер;
5-аналықтың қаны;
6-децидуалды жасушалар;
7-хориалды синцитий;
8-қан тамырлар;
9-канализденген фибрин.
Препарат 45. Адам қағанағының аналық бөлігі. Гематоксилинмен және эозинмен боялған (46-сурет).
Кіші ұлғайтқыш арқылы кесіндінің шетінде дәнекер ұлпалы базальді тақташасын – жатынның терең шырышты қабатын табамыз. Олардан кесіндінің ортасына қарай кейде кесіндіде көрінбейтін перделер өтеді. Барлық жерде хорион бүрлері көрінеді; олардың арасында аналық қанның жасушалары орналасқан.
Үлкен ұлғайтқыш арқылы базальді тақташа мен перделерде децидуалды жасушаларды қараймыз, олардың арасында көп ядролы жасушалар кездеседі.
Базальді тақташа, дәнекер ұлпалы перделерді, децидуалды жасушаларды, бүрлер, аналықтың қанын, хориалды синцитийді суретке салып, белгілейміз.
46-сурет.  Адам қағанағының аналық бөлігі:

1- базальді тақташа;
2-децидуалды жасушалар;
3-аналықтың қаны;
4-хорион бүрі;
5-дәнекер ұлпалы перделер;
6-хориалды синцитий;
7-қан тамырлары;
ЖАЛПЫ ГИСТОЛОГИЯ ПӘНІ БОЙЫНША ЗЕРТХАНАЛЫҚ САБАҚТАР
Жалпы гистология – адам мен жануарлар ұлпаларының құрылысын, дамуын және іс-әрекетін зертейтін ілім. Ұлпа дегеніміз құрылысы, дамуы және қызметі бірдей жасушалар мен жасушалы емес құрылымдардың күрделі жүйесі. Әрбір ұлпа жеке даму кезеңінде нақты ұрық жапырақшасынан түзіледі.
Гистологиялық құрылымдардың жүйесі төрт топқа жататын ұлпалардан тұрады:
1) эпителиалды, немесе шекаралық;
2) дәнекер;
3) бұлшық ет;
4) жүйке.
ЭПИТЕЛИЙ ҰЛПАЛАРЫ
Эпителиалды, немесе шекаралық ұлпалар мүшелердің қуыстарын астарлап, ағзаны жауып тұрады. Олар барлық эктодерма, энтодерма, мезодерма ұрық жапырақшаларынан дамиды. Бұл ұлпалардың жасушалары біртұтас, жасуша аралық заты аз, тығыз қабат түрінде болады. Меристемалық қасиетіне байланысты бұл ұлпалар дәнекер ұлпаларымен базальді мембрана арқылы жанасып тұрады.
Пішіні және құрылысы бойынша эпителий жасушалары - жалпақ, текше (куб), призмалық; жасушаларының орналасуы бойынша - бірқабатты және көпқабаты; қызметіне қарай - мезотелий, кірпікшелі, ауыспалы, көмкермелі, тері эпителий, несеп қаналшаларының және безді эпителий болып бөлінеді.
Эпителий дамуы бойынша үш түрге бөлінеді: эпидермальді – эктодермадан пайда болған (тері эпителийі, көздің қасаң қабықшасы, тері бездері), энтеродермальді – энтодермадан пайда болған (шек эпителийі, тыныс алу мүшелерінің эпителийі), целонефродермальді – мезодермадан пайда болған (бүйрек каналшаларының эпителийі, мезотелий).  
Препарат 46. Жылқы бүйрегінің бірқабатты төмен призмалы, немесе текшелі эпителийі. Гематоксилинмен және эозинмен боялған (47-сурет).
Препарат бүйрек ұлпасының кесіндісі болып табылады. Лупамен немесе микроскоптың окуляры арқылы қарап, бүйрек каналшаларының көлденең кесінділерін көреміз. Кіші ұлғайтқыш арқылы оларды өте анық көруге болады. Кейбір кесінділерде каналшалардың кеңістері бос, басқаларында бояудың қалдықтары байқалады.
Оқып зерттеу үшін кесіндінің ең ыңғайлы каналшаларын табамыз, содан соң үлкен ұлғайтқышқа ауыстырамыз. Каналша қабырғалары бір қатар орналасқан текше жасушаларымен астарланған. Жасушалардың шекаралары айқын ажыратылады, цитоплазмасында ірі ядролары орналасқан. Кейбір ядролардың жұқа құрылымын көреміз. Микровинтпен жұмыс істей отырып, жасушаларда, олардың апикальді бөлігінде қара нүктелерді табамыз. Бұл жабылатын тақташалар. Электрондық микроскопия деректері бойынша, олар екі көршілес жасуша мембраналарының қосылуы арқылы пайда болған.
Каналшаның барлық жасушалары дәнекер ұлпамен шекаралас болып келеді. Олардың шекараларында базальді мембрана орналасады. Дәнекер ұлпада қантамыр капиллярларын көреміз. Бұл эпителий мезодермадан дамиды.
Бірнеше каналшаларды суретке салып, дәнекер ұлпаны, қантамыр капиллярларын, базальды мембрананы, жасушалардың шекарасын, жабылатын тақташаны және каналшаның қуысын белгілейміз.

47-сурет. Жылқы бүйрегінің бірқабатты төмен призмалы, немесе текшелі эпителийі:
1-эпителий жасушасы;
2-жасушалардың шекарасы;
3-жабылатын тақташа;
4-базальды мембрана;
5-дәнекер ұлпа;
6-каналшаның қуысы;
7-қантамыр капиллярлары.
Препарат 47. Жылқы бүйрегінің бірқабатты призмалы эпителийі. Гематоксилинмен және эозинмен боялған (48-сурет).
Препаратты кіші ұлғайтқыш арқылы оқып зеттегенде, каналшаның дұрыс көлденең кесіндісін табамыз. Алғашқы препаратпен салыстырғанда мұнда каналшаның диаметрі үлкен, ал каналша жасушалары ашық түсті болады. Бұл мезодермадан дамитын, бүйректің ірі жинақтаушы түтіктерінің кесінділері. Мұнда концентрациясы жоғары несептің жылжуы жүреді.
Кесіндіні үлкен ұлғайтқышқа ауыстырып, эпителий жасушаларды қараймыз. Олар призма пішінді. Жасуша арасындағы шекаралары анық, ядролары дөңгелек немесе сопақша, кейбір жасушаларда апикальді жағына қарай ығысқан.
Жасушалардың апикальді бөліктерінің арасында жабылатын тақташаларын байқауға болады. Базальді мембранасы жақсы  көрінеді. Ол эпителийді дәнекер ұлпадан шектеп тұрады. Мұнда қан тамырлары жақсы көрінеді.  
Бірнеше каналшаларды суретке салып, базальды мембрананы, жасушалардың шекарасын,  каналшаның қуысын,  дәнекер ұлпаны, қантамыр капиллярларын белгілейміз.

48-сурет. Жылқы бүйрегінің бірқабатты призмалы эпителийі:
1-эпителий жасушасы;
2-жасушалардың шекарасы;
3-базальды мембрана;
4-дәнекер ұлпа;
5-каналшаның қуысы;
6-қантамыр капиллярлары;
Препарат 48. Иттің шарбы майының мезолелийі немесе бір қабатты жалпақ эпителийі. Күміспен импрегнацияланған (49-сурет).
Препарат азотқышқылды күміспен өңделген шарбы майы ұлпасының кесіндісі болып табылады. Ұлпа тортәрізді, жуан және жіңішке көлденең шабақтар түрінде болады. Көлденең шабақтардың арасындағы саңылаулар дөнгелек немесе сопақша пішінді болып келеді. Олар кіші ұлғайтқыш арқылы жақсы көрінеді. Көлденең шабақтар дәнекер ұлпадан және мезодермадан дамитын, қорғаныштық маңызы бар эпителийден тұрады. Препаратты жылжыта отырып, жуан көлденен шабақтан тамырларды, және май жасушаларын көруге болады. Көру алаңына жуан көлденең шабақты қойып, үлкен ұлғайтқышқа ауыстырамыз. Тубус жоғары орнатылса, бұрыс пішінді эпителий жасушалары көрінеді. Олардың шекаралары иректелген және қара түске боялған (жасуша аралық заты азотқышқылды күміспен импрегнацияланған). Бұл жасушалардың цитоплазмасында әдетте бір ядросы болады. Кейбір жасушаларда екі немесе одан да көп ядро байқалады, бірақ микрометрлік винтті бұрағанда бұл ядролар бір жазықта  жатпайтынын көреміз. Өйткені, олардың кейбіреулері эпителийдің астында орналасқан дәнекер ұлпа жасушаларының ядролары болып табылады. Эпителий жасушалардың ядролары дәнекер ұлпа жасушаларының ядроларына қарағанда түсі қаралау және пішіні дөңгелектеу болып келеді.       
Егерде көру алаңын винтті бұрап тереңдететін болсақ, май жасушалары мен тамырлы дәнекер ұлпаны байқаймыз. Тубус тереңірек орнатылса, переклаинаны қарама-қарсы жағынан жауып тұрған бірқабатты эпителийді көре аламыз.      
  Бірнеше жасушаларын суретке салып, олардың шекарасын, ядросын және цитоплазмасын белгілейміз.

49-сурет. Иттің шарбы майының мезолелийі немесе бір қабатты жалпақ эпителийі:
1-жасушалар шекаралары;
2-цитоплазма;
3-дәнекер ұлпасының ядросы;
4-эпителий жасушасы.
Препарат 49. Мысықтың аш ішегінің бір қабатты көмкермелі эпителийі. Гематоксилинмен және эозинмен боялған (50-сурет).
Бұл эпителий энтодермадан дамиды және шекті ішкі жағынан астарлайды. Кесіндіні  алдымен лупа немесе микроскоптың окуляры арқылы қараймыз; препараттағы оның пішінін және орналасуын анықтаймыз. Кіші ұлғайткыш арқылы аш ішегінің сыртқы және ішкі беттерін табамыз. Ішкі беті қаралау және көптеген бүрлермен қапталған, олар шырыштың өсінділері болып табылады. Олар ішектің сору беткейін ұлғайтады. Препаратта бүрлер әртүрлі пішінді болады (әртүрлі бағытта кесілген).
Көру алаңына бүрдің ұзынынан кесіндісін орналастырып, үлкен ұлғайтқыш арқылы қараймыз. Бүрдің ортасында дәнекер ұлпа орналасады, ал беткі жағында эпителий жасушаларына жататын қара түсті ядролардың қатары орналасқан, олар бүрлерді көмкеріп тұрады. Кейбір бүрлердің учаскелерінде бұл жасушалардың және дәнекер ұлпаның арасында базальді мембрана көрінеді. Эпителий жасушалары жоғары призмалы болып келеді. Олардың барлығы базальді мембранаға жанасады, ал ядролары жасушаның базальді бөлігінде орналасады, апикальды бөлігі кутикуламен қапталған (кутикулалы жасушалар). Сондықтан бұл апикальды бөлігі винтті бұраған кезде екі сызықты болып көрінеді. Ішектің көлденең кесіндісінде эпителий жасушаларының арасында жабылатын тақташалар көрінбейді. Егерде эпителийдің жазықты кесіндісін қарасақ, онда жасушалардың апикальді беткі жағы көрінеді, олар кутикуламен қапталған (көпкырлы фигуралар түрінде), ал жасуша аралық шекарасында жабылатын тақташалар (тор түрінде) болады.
Препаратты жылжыта отырып, бокалтәрізді жасушаларды табамыз. Олар кей жерлерде кутикулярлы жасушалардың арасында орналасады және сөл бөліп шығаратын бір жасушалы бездер болып саналады. Олар сопақша көпіршіктер сияқты көрінеді, кутикулярлы жасушаларға қарағанда түстері ашықтау болып келеді. Кейде эпителий жасушалардың және дәнекер ұлпасының арасында дөңгелек өте анық боялған жасуша ядроларын көреміз, бірақ та жасушаның шекарасы анық көрінбейді. Бұл қанның лимфоциттері.
Бір бүрді суретке салып, дәнекер ұлпаны, базальді мембрананы, эпителиальді жасушалардың ядросын, кутикуланы, бокалтәрізді жасушаны, лимфоцитті белгілейміз.
Электрондық микроскопия деректері бойынша кутикуланың құрылысы параллельді орналасқан микробүрлерден тұрады. Әрбір микробүр үшқабатты қабықпен жабылған жасушаның цитоплазматикалық өсіндісі болып табылады. Әрбір микробүрдің ортасында осьтік жіп орналасады. Микробүрлердің негізінде олардың осьтік жіпшелері матасып тор құрайды (51-сурет).     

50-сурет. Мысықтың аш ішегінің бір қабатты көмкермелі эпителийі:
1-эпителий жасушаларының ядросы;
2-кутикула;
3-базальді мембрана;
4-дәнекер ұлпа;
5-бокалтәрізді жасуша;
6-лимфоциттер.

51-сурет. Ішек эпителий жасушасының кутикуласын құрайтын микробүрлердің электронды -микроскопиялық көрінісі.
Препарат 50. Айқұлақ мантиясының бірқабатты көпқатарлы кірпікшелі эпителийі. Гематоксилинмен және эозинмен боялған(52-сурет).
Айқұлақтың мантиясы тері жабындыларының қыртыстарынан құралған,  қабыршақтың астындағы айқұлақтың денесін қаптайды. Бірқабатты көпқатарлы кірпікшелі эпителий мантияны ішінен де сыртынан да астарлайды. Бұл эпителийдің құрамына кірпікшелі, базальді және ендірмелі ұршықтәрізді жасушалар кіреді. Жасушалардың барлығы бір қабатта орналасады (бір қабатты эпиттелий), бірақ та олардың ядролары бір деңгейде орналаспайды (сондықтан да оның атауы көпқатарлы). Кірпікшелі жасушалардың кірпікшелері болады.
Кесінде кіші ұлғайтқышпен мантияны жауып тұратын кірпікшелі эпителий жақсы көрінеді. Эпителийдің астында орналасқан дәнекер ұлпамен салыстырғанда оның түсті  қаралау болып келеді. Үлкен ұлғайтқыш арқылы базальді мембрананы және дәнекер ұлпаны (жасуша шекараларын көру өте киын) табамыз.
Цитоплазма біркелкі емес боялған (жасушаларды бойлап орналасқан жолақтар көрінеді). Жасушалардың базальді бөлігінде ядролар орналасады, олардың мөлшері және орналасу деңгейі әртүрлі болады. Базальді мембранаға жақын орналасқан ядролар базальді ендірмелі жасушаларына жатады, ал апикальді бөлігіне жақын орналасқан ядролар кірпікшелі жасушаларға жатады. Жасушалардың апикальді бөлігінде кірпікшелер орналасады. Олар өздерінің ашық түсімен айқындалады. Кірпікшелері тығыз орналасады, ал базальді денешіктері қосылып ортақ біртұтас көмкермені құрайды.       
Эпителий учаскесін суретке салып, дәнекер ұлпаны, базальді мембрананы, кірпікшелерді, базальді ендірмелі жасушалардың ядроларын және кірпікшелі жасушалардың ядроларын белгілейміз.
Электрондық микроскопия деректері бойынша кірпікшелердің беткі жағында қабықшасы болады. Ол жасуша қабықшасының жалғасы болып табылады. Кірпікшенің ортасында екі спиральді жіп, ал оларды қоршап тоғыз жұп шеткі жіптер орналасады. Әр кірпікшенің негізі жуандау болып келеді және базальді денешік деп аталады. Базальді денешіктің субмикроскопиялық құрылысы жасуша орталығының центриольдеріне ұқсас келеді (53-сурет).   

52-сурет.  Айқұлақ мантиясының бірқабатты көпқатарлы кірпікшелі эпителийі: 
1-кірпікшелі жасушаның ядросы;
2-кірпікшелер;
3- базальді ендірме жасушасының ядросы;
4-базальды мембрана;
5-дәнекер ұлпа;

53-сурет. Кірпікшеден көлденең кесілген сызба нұсқасы: 
1-9- шеткі жіптердің тоғыз жұбы (екі спиральді жібі көрінеді).
Препарат 51. Иттің кеңірдегінің (трахея) бірқабатты көпқатарлы кірпікшелі эпителийі. Гематоксилинмен және эозинмен боялған (54-сурет).
Кеңірдек (трахея) - бұл ауа түтігі мен көмей арасында орналасқан тыныс алу жүйесінің бөлігі. Оның көлденең кесіндісінде кіші ұлғайтқыш арқылы қарағанда, энтодермадан дамитын және қорғаныштық қызмет атқаратын эпителиймен жабылған, қаралау ішкі бетін табамыз. Оның құрылысы жоғарыда қарастырылған (49-ші препарат) айқұлақ   кірпікшелі эпителийінің құрылысына ұқсас келеді. Препаратты үлкен ұлғайтқыш арқылы қарап, кірпікшелерді, базальді мембрананы, дәнекер ұлпаны және эпителий жасушаларының ядроларын табамыз. Препаратты әрі қарай жылжыта отырып, бокалтәрізді жасушаларды (олар айқұлақ мантиясының эпителийінде кездеспейді) байқауға болады. Бұл жасушалар кейде дара, кейде топталып орналасады. Жасушалардың іші сөлге толы, ол ядроны базальді мембранаға қарай ығыстырады, сондықтан ядро көбінісе байқалмайды. Бір препаратта бокалтәрізді жасушалар басқа эпителий жасушаларынан ашықтау, ал екіншісінде қаралау болып келеді. Бұл жасушалардың функциональдік жағдайына тәуелді болады. Кейде препараттарда бокалтәрізді жасушалардан бөлініп шығатын сөлді көруге болады.     
Кесіндінің учаскесін суретке салып, дәнекер ұлпаны, базальді мембрананы, кірпікшелерді, бокалтәрізді жасушаларды белгілейміз.

54-сурет.  Иттің кеңірдегінің (трахея) бірқабатты көпқатарлы кірпікшелі эпителийі:
1-кірпікшелер;
2-эпителий жасушаларының ядросы;
3-базальді мембрана;
4-дәнекер ұлпа;
5- бокалтәрізді жасушалар;
Препарат 52. Бақа өңешіндегі кірпікшелі эпителийінің жұмысы.
Бақа өңешіндегі кірпікшелі эпителийінен уақытша препарат дайындаймыз. Ол үшін бақаны өлтіріп, езуін кесіп, ауыз тесігінің мөлшерін ұлғайтамыз. Аузын ашып, өнештің, тілдің немесе қатты таңдай шырышының кішкентай бөлшегін кесіп аламыз. Объектті заттық шыныдағы физиологиялық ерітіндісіне орналастырып, жабын шынымен жабамыз. Препаратты кіші ұлғайтқыш арқылы карағанда, кесіндінің шет жағында сұйықтықтың (физиологиялық ерітіндінің) козғалысын көруге болады. Егерде сол жерді үлкен ұлғайтқышпен қарасақ, кірпікшелердің қозғалысын байқауға болады.
Өлтірілген бақаның өңешін бөліп аламыз, оны шыны таяқшасына кигізіп, ылғалдылығын сақтау үшін физиологиялық ерітіндіге малып аламыз немесе дайындаған препаратты фииологиялық ерітіндіге батырамыз. Аздаған уақыттан кейін эпителий кірпікшелерінің қозғалу нәтижесінде өңеш таяқшадан сырғанап түседі.    
Препарат 53. Айқұлақ кірпікшелі эпителийінің жұмысы.
Тірі айқұлақтың қабыршағын ашамыз, желбезек тақташасының немесе мантияның бөлшегін кесіп алып, оны заттық шыныдағы бір тамшы суға салып, жабын шынымен жабамыз. Объекттің шеттерін үлкен ұлғайтқыш арқылы қарап, кірпікшелердің қозғалысын байқаймыз.  
Препарат 54. Иттің қуығының ауыспалы эпителийі. Гематоксилинмен және эозинмен боялған (55-сурет).
Қуық эпителийі зәрдің қайтадан сіңіруіне тосқауыл болады. Ол мезодермадан дамиды. Қуық қабырғасының кесіндісін окуляр арқылы қарағанда, қуықтың ішкі қатпарлы бетін табамыз. Кіші ұлғайтқыш арқылы қарағанда ішкі қатпарлы беті эпителиймен жабылғанын көреміз. Үлкен ұлғайтқышпен қарағанда эпителий жасушаларының бірнеше қабат орналасқанын көреміз. Базальді мембрана нашар ажыратылады. Онда ұсақ жасушалар орналасқан, бұл эпителийдің базальді аймағы. Оның астында ашық түсті, алмұрттәрізді жасушалар орналасады, олар эпителийдің аралық аймағын құрайды. Беткі қабаты ірі қара, кейді екі ядролы жасушаларынан тұрады, бұл жабындық аймақ. Препаратты жылжыта отырып жабындық жасушаларының апикальді шеттерінен кутикуланы табамыз.
Созылған жағдайда, қуық толып тұрғанда эпителий жасушалары екі қабатта орналасады: базальді және жабындық. Қуық босағанда эпителиальді қабаттың (пласттың) қалыңдығы шұғыл жоғарылайды. Көптеген базальді жасушалар жоғарыда орналасқан  қабатқа қарай сығылады, бірақ та жіңішке аяқтарымен базальді мембранамен байланысады. Жабындық жасушалар бірінің үстіне бірі жылжиды.
Эпителий учаскесінің суретін салып, базальды жасушаларды, алмұрттәрізді жасушаларды, жабындық жасушаларды, кутикуланы, базальді мембрананы және дәнекер ұлпаны белгілейміз.

55-сурет. Иттің қуығының ауыспалы эпителийі:
1-кутикула;
2-жабындық жасушасы;
3-алмұрт тәрізді жасуша;
4-базальді жасуша;
5-базальді мембрана;
6-дәнекер ұлпа.
Препарат 55. Адам тілінің эпителий жасушалары.  
Қандауыр пышақты (скальпель) спиртпен өңдеп, қырымен тілден шырышты қырып алып заттық шынының үстіне жағамыз. Жағындыға бір тамшы сия ерітіндісін немесе метиленкөк бояуын тамызып, жабындық шынының астына салып, оны үлкен ұлғайтқыш арқылы қараймыз. Препаратта көпқабатты жалпақ эпителийдің жеке жасушалары байқалады.  
Препарат 56. Көздің қасаң қабығының көпқабатты жалпақ эпителийі. Гематоксилинмен және эозинмен боялған (56-сурет).
 Қасаң қабық көз алмасының алдыңғы бөлігінің сыртқы қабықшасы болып саналады. Ол көздің қарашығын қорғайды және көздің оптикалық құралының рөлін атқарады. Қасаң қабатының эпителийі эктодермадан дамиды. Қасаң қабағының кесіндісін кіші ұлғайтқыш арқылы қарағанда екі қабатты ажыратуға болады: дәнекер ұлпаны және эпителийді. Екі ұлпаның шекаралары анық көрінеді. Препаратты үлкен ұлғайтқышқа ауыстырып, анық көрінетін базальді мембрананы қараймыз. Оған базальді қабатын құрайтын биік призмалы жасушалар жанасқан. Бұл жасушаларды митозды байқауға болады. Базальді қабаттың үстінде биік призмалыдан жалпақ пішіндіге дейін өзгеріп жатқан тікенекті немесе қанатты жасушалар орналасады. Олар эпителийдің ортаңғы қабатын құрайды. Эпителийдің беткі қабаты жалпақ жасушалардан тұрады. Базальді және ортанғы қабаттарының жасушалары эпителийдің өсу қабатын құрайды.
Жалпақ жасушаларды, тікенекті немесе қанатты жасушаларын, базальді жасушаларды, базальді мембрананы, дәнекер ұлпаны суретке салып, белгілейміз.

56-сурет.  Көздің қасаң қабығының көпқабатты жалпақ эпителийі:
1- жалпақ жасушалар;
2- тікенекті немесе қанатты жасушалар;
3-базальді жасушалар;
4-базальді мембрана;
5-дәнекер ұлпа.
Препарат 57. Адамның саусақ терісінің көпқабатты жалпақ эпителийі.
Терінің кесіндісін лупа немесе окуляр арқылы қарап, терінің анық боялған дәнекер ұлпасы мен қара түске боялған эпидермисті көреміз. Кіші ұлғайтқыш арқылы қарағанда, дәнекер ұлпа эпидермистің ішіне қарай еніп, емзікшелер құрайды. Эпидермис пен дәнекер ұлпаның шекарасы қатты иілген қисық түрінде болады.
Дәнекер ұлпаға жанасқан эпидермистің бөлігі өсу қабатын құрайтын жасушалардан тұрады. Оның үстінде жіңішке, өте қара жасушалар қабаты – түйіршікті қабатын көреміз. Одан жоғары ашық боялған жылтыр қабат, ал оның үстінде кең – мүйізді қабатын табамыз. Препаратты жылжыта отырып, мүйізді қабатында тері бездерінің иілген мүйізделген түтікшелерін табуға болады. Препаратты кіші ұлғайтқыш арқылы қарап дәптерге эпидермис суретінің сызықтарын белгілеп, оның орналасуын және қабаттарының салыстырмалы қалыңдығын белгілейміз.
Әрі қарай, көру алаңына өсу қабатын орналастырып, оны үлкен ұлғайтқыш арқылы қараймыз. Эпителий мен дәнекер ұлпа шекарасында жұқа базальді мембрана орналасады. Онда базальді және тікенекті жасушалар орналасады. Жасуша шекаралары нашар, ал олардың ядролары анық көрінеді. Базальді жасушалардың ядролары созылыңқы және базальді мембранаға перпендикулярлы орналасқан, ал тікенекті жасушалардың ядролары дөңгелек болып келеді.
Эпидермистің өсу қабатының жасушаларында тонофибрилл деп аталатын ерекше жіптәрізді құрылымдар байқалған. Тонофибриллдер цитоплазматикалық көпірлер арқылы көршілес жасушаларына өтеді деген пікір болған. Бұл құрылымдардың өте жұқа параллельді орналасқан жіптерден (тонофиламенттерден) тұратыны және олар көршілес жасушаларына өтпейтіні электрондық микроскоп арқылы дәлелденді. Тонофибриллдердің жасушадан жасушаға өтуіне тосқауыл болатын цитоплазматикалық көпірлердің жанасқан жерлерінде орналасқан құрылымдар – десмосомалар болып табылады. Олар екі көршілес жасушалардың қабықшалары болып табылатын екі мембранадан тұрады. Десмосомалардың мембраналарының арасында саңылау кеңістігі байқалады (58-сурет).
Тері эпидермисінің түйіршікті қабатын жарық микроскоп арқылы қарап, жалпақталған жасушаларды табамыз. Олардың цитоплазмасында кератогиалиннің қара түйіршіктерін көреміз. Жылтыр қабат біркелкі боялған, жасушалардың көрінісі анық ажыратылмайды. Жасушаларында элеидин заты болады. Мүйізді қабатында өлі жасушалардың көрінісі нашар байқалады. Олардың қабыршақтарында ауа көпіршіктері және кератин (жасушалардың мүйіздену дәрежесін анықтайтын кератогиалин, элеидин және кератин) заттары болады. Терінің эпителийі шығу тегі бойынша эктодермальді болып келеді.
Алдында жасалған сызба нұсқасына эпителийдің жеке қабаттарының құрылымдарын: мүйізді қабатын, жылтыр қабатын, түйіршікті қабатын, өсу қабатын, тікенекті жасушаларын, базальді жасушаларын, базальді мембрананы, дәнекер ұлпаны кіргізіңіз.  

57-сурет. Адамның саусақ терісінің көпқабатты жалпақ эпителийі:
1- без түтіктері бар мүйізді қабаты;
2-жылтыр қабат;
3-түйіршікті қабат;
4-терінің өсу қабаты;
5-тікенекті жасушалар;
6-базальді жасушалар;
7-базальді мембрана;
8-терінің емзікше қабаты;
9-Мейснеров денешігі;
10-терінің торлы қабаты;
11-коллаген талшықтары;
12-тері астындағы клечатка;
13-Фатер-Пашинді денешік;
14-май жасушалары.
58-сурет.  Екі эпителиальді жасуша шекарасындағы десмосом топтарының электронды - микроскопиялық көрінісі.

БЕЗДІ ЭПИТЕЛИЙ
Безді эпителий бездердің негізгі ұлпасы болып саналады. Бездер ағзаның тіршілік әрекетіне қажетті сөл (секрет) заттарын бөліп шығарады. Құрылысы бойынша бездер біржасушалы (бокалтәрізді жасушалар) және көпжасушалы болады. Көпжасушалы бездер жай және күрделі болып екіге бөлінеді (күрделілердің түтіктері тарамдалған). Без бөлімдерінің құрылысы бойынша жай және күрделі бездер түтікті, альвеолярлы және түтікті-альвеолярлы болып бөлінеді. Сөлді бөліп шығару ерекшеліктеріне қарай бездер ажыратылады: экскреторлы (сыртқы секреция), сөлді түтік арқылы бөліп шығарады; инкреторлы (ішкі секреция) түтіктері болмайды және сөлін тура қанға бөліп шығарады. Без сөлінің сапасы бойынша бездер ақуызды, шырышты және аралас болып бөлінеді. Жасушалардан сөлдің бөлініп шығуы бойынша бездерді мерокринді (жасушадан бөлініп шығатын сөл оның цитоплазмасын бұзбайды), апокринді (сөлмен бірге цитоплазманың апикальді бөлігі бөлініп шығады) және голокринді (цитоплазма мен ядро бұзылады және сөлмен бірге бөлініп шығады) ажыратыды.   
Препарат 58. Асқазан түбінің жай түтікті бездері. Гематоксилинмен және конгоротпен боялған (59-сурет).
Асқазан қабырғасының ішкі беті жағының кесіндісінде бірқабатты призмалы безді эпителиймен астарланған асқазан шұңқырларын табамыз. Асқазанның шырышты қабырғасының әрбір эпителиальді жасушасы шырышты бөліп шығарады. Эпителий астында орналасқан дәнекер ұлпада асқазан шұңқырларының түбіне ашылатын тығыз орналасқан түтікті бездерді байқаймыз. Бездер сирек орналасқан жерді тауып, оны үлкен ұлғайтқышқа ауыстырамыз және бір безді қараймыз. Бездер жасушалары бір қабат орналасып, жай түтікті безді құрайды. Бір жасушалардың арасында үлкен айналасы қоршалған оксифильді цитоплазмасы (қышқыл бояулармен ал қызыл түске боялатын)  жасушаларды көреміз. Олар тұз қышқылын бөліп шығаруға қатысады. Айналасын қоршаған жасушалардан тыс бездердің құрамына негізгі және қосымша жасушалар кіреді. Оларды бір-бірінен ажырату өте қиын. Негізгі жасушалар пепсин түзуіне қатысады ал қосымша жасушалар шырышты затты бөліп шығарады.
Бездерді суретке салып, негізгі жасушада қоршаған жасушаларды, базальді мембрананы, дәнекер ұлпаны белгілейміз.

59-сурет. Асқазан түбінің жай түтікті бездері:
1-бездің шеткі бөлімдері;
2-бездің бөліп шығаратын бөлігі;
3-бездің негізгі жасушасы;
4-безді қоршаған  жасушалары;
5-базальді мембрана;
6-дәнекер ұлпа.
Препарат 59. Қосмекенділердің терісіндегі жай альвеолярлы бездер. Гематоксилинмен және эозинмен боялған (60-сурет).
Тері кесіндісін кіші ұлғайтқыш арқылы қарап, эпидермис пен дәнекер ұлпаны табамыз. Дәнекер ұлпада эпидермистің астында пигментті жасушалар орналасады. препаратты жылжыта отырып дәнекер ұлпада бездерді табамыз. Олар түтік арқылы теріні ылғалдайтын зат шығарады. Кесіндінің бағытына байланысты бұл бездердің кейбіреулерінде эпидермистен өтетін түтіктерді байқаймыз, ал екіншілерінде түтіктері байқалмайды.
Бір безді көру алаңының ортасына қойып, оны үлкен ұлғайтқыш арқылы зерттейміз. Бездің пішіні альвеолярлы болып келеді. Оның ортасында қуыс байқалады. Без жасушалары оның функциональдік жағдайына (қызметіне байланысты) текше немесе призмалы пішінді болып келеді. Бұл жасушалардың ядролары базальді мембранаға жақын орналасады. Без түтігі жалпақ эпителиальді жасушаларымен астарланған.

Тері учаскесінің  суретін салып, эпидермисті, дәнекер ұлпаны, пигментті жасушаларды, безді, оның түтігін, без жасушаларының шекарасын және базальді мембрананы белгілейміз.
60-сурет. Қосмекенділердің терісіндегі жай альвеолярлы бездер:
1-бездің шеткі бөлімдері;
2-бездің бөліп шығаратын бөлігі;
3-без жасушалары
4-бездің базальді мембранасы;
5-дәнекер ұлпа;
6-тері эпидермисі;
7-пигментті жасушалар.
Препарат 60. Адам терісінің майлы бездері. Гематоксилинмен және эозинмен боялған (61-сурет).
Тері кесіндісін лупа немесе окуляр арқылы қарап, жақсы ажыратылатын тері эпидермисі мен дәнекер ұлпасын табамыз. Дәнекер ұлпада шаштың түбірі көрінеді    Препаратты кіші ұлғайтқыш арқылы қарап, шаш түбірінің кесіндісін және оның маңайындағы алмұрт пішінді құрамдас майлы бездердің секреторлы бөлімдерін табамыз. Кесіндінің жазығында кейбір бездердің түтіктерін көреміз.
Үлкен ұлғайтқыш арқылы қарағанда, без жасушаларының мөлшері әртүрлі, пішіні бұрыс көпбұрышты және тығыз орналасқанын көреміз. Үлкен орталық жасушаларының цитоплазмасында сөл түйіршіктері және дегенерацияланған ядроларды көреміз. Бездің шеткі жағында базальді мембранасында камбиалды элементтері болып саналатын ұсақ қара жасушалар орналасады. Бездің түтіктері эпителиальді жасушаларымен астарланған. Без жасушасының препаратын жүйелі шетінен түтігіне қарай қарағанда, оларда сөлдің біртіндеп жинақталуын байқаймыз. Сөл түтікке өзгерген цитоплазма және ядромен бірге шығады (сөлдің голокринді түрі).

Майлы безді суретке салып, бездің сөлге толы жасушаларын, камбиалды жасушаларын, базальді мембрананы, дәнекер ұлпаны белгілейміз.
61-сурет.  Адам терісінің майлы бездері:
1-дәнекер ұлпа;
2-базальді мембрана;
3-камбиалды жасушалары;
4-бездің сөлге толы жасушалары;
Препарат 61. Иттің жақ астындағы күрделі безі. Гематоксилинмен және эозинмен боялған (62-сурет).
Иттің жақ астындағы күрделі безінің кесіндісінде кіші ұлғайтқышпен қарағанда тығыз орналасқан секреторлық бөлімдерінің массасын және әртүрлі кесінділеріндегі без түтіктерін көреміз. Тым қара түсті – ақуызды секреторлы бөлімдер, ал ашық түстісі – шырышты болып табылады. Үлкен ұлғайтқыш арқылы секреторлы бөлімдерінің құрылысын және түтіктерді қараймыз. Ақуызды секреторлы бөлімдерінің эпиттелиальді жасушалары конустәрізді болып келеді. Мұнда жасушалардың ортасында дөңгенек ядролары, ал цитоплазмасында сөл түйіршіктері орналасады.
Шырышты секреторлы бөлімдерінің эпителиальді жасушалары ашық түсті, ядролары созылынқы, қара түсті және жасушалардың базальді бөліктерінде орналасқан. Оның шеткі бөлімдері дәнекер ұлпамен қоршалған. Түтіктер ұзына бойы әртүрлі санды эпителий жасушаларының қабаттарымен астарланған.
Бездің бөлігін суретке салып, ақуызды секреторлы бөлімін, шырышты секреторлы бөлімін, бөліп шығаратын түтікті, секреторлы бөлімдері мен түтіктердің базальді мембранасын, дәнекер ұлпасын белгілейміз.   

62-сурет. Иттің жақ астындағы күрделі безі:
1-бездің түтігі;
2-шырышты секреторлы бөлім;
3-ақуызды секреторлы бөлім;
4-дәнекер ұлпа;
5- шырышты секреторлы бөлімінің базальды мембранасы;
6- базальді мембрананың түтіктері;
7- ақуызды секреторлы бөлімінің базальды мембанасы.
ДӘНЕКЕР ҰЛПАЛАРЫ
Дәнекер ұлпа жасушалардан және жақсы дамыған жасушааралық заттан тұрады. Дәнекер ұлпаның барлық түрлері мезенхимадан түзіледі. Ол ұрықтың даму процесінде мезодермадан пайда болады. Бұған қан, лимфа, ретикулярлы ұлпа, борпылдақ дәнекер ұлпа, тығыз дәнекер ұлпа, сіңір, эластикалық тарамыстар, терінің тығыз дәнекер ұлпасы, шеміршекті және сүйекті ұлпалар жатады .      
Препарат 62. Шошқа ұрығының мезенхимасы. Гематоксилинмен және эозинмен боялған .
Препарат ұрықтың басынан жасалаған кесінді болып табылады. Препаратты окуляр және кіші ұлғайтқыш арқылы қарағанда, кесіндінің ортасында қара учаскелерін байқауға болады бұл мұрын шеміршегі (63-сурет). Шеткі жағында көпқабатты жалпақ эпителий және онымен байланысқан түктің бастамаларын көреміз. Мұрын шеміршегінің оң және сол жағынан дамитын бұлшық еттер, тістер, қантамырлары және сүйек учаскелері орналасқан. Бұл учаскелердің арасында бозғылт боялған ұрықты дәнекер ұлпа – мезенхима көрінеді.
Үлкен ұлғайтқыш арқылы мезенхима учаскесін қараймыз (64-сурет). Мезенхима жасушалары өте ұсақ, жұлдызша пішінді, бір-бірімен синцитий арқылы байланысқан. Олардың ядролары ірі, жасушалардың барлық денесін алып жатады және жұқа құрылымы жақсы көрінеді. Жасушааралық кеңістіктерінде жасушааралық сұйықтық орналасады.
Үлкен ұлғайтқыш арқылы қарап, мезенхимді синцитийді суретке саламыз, цитоплазманы, ядроны және синцитий ілгектерін белгілейміз.

63-сурет. Шошқа ұрығының мезенхимасы:
1-мезенхима;
2-көп қабатты жалпақ эпителий;
3-түктің бастамасы;
4-дамып келе жатқан бұлшық ет;
     5-тістің бастамасы;
6-дамып келе жатқан қан тамыр;
7-сүйектің бастамасы;
8- мұрын шеміршегі.

64-сурет. Шошқа ұрығының мезенхимасының учаскесі:
1- цитоплазма;
2-ядро;
3-жасушааралық арақашықтықтары.
Препарат 63. Адамның қаны (боялмаған жағынды).
Жағынды дайындау үшін (жағынды жасаған кезде қан шыныға тегіс қабат орналасу үшін) спирт және эфир қоспасымен өндеу арқылы заттық шынының майын кептіреді. Аты жоқ саусақты спиртпен өңдеп, саусақтың жастықшасына спиртпен дезинфекцияланған, немесе отта қыздырылған тігін инені, немесе Франк инесі арқылы инені саламыз.   
Қанның бірінші тамшысын мақтамен сүртіп аламыз, ал екіншісін (тамшы үлкен болмауы керек) заттық шынының шет жағына орналастырамыз. Содан соң, екінші заттық шынының қырын тамшыға тигізіп, тамшыдан әрі қарай   бірінші заттық шынының үстінен жылжыта отырып, жағып-тегістейміз. Жағынды жақсы жасалған болса, қан жасушалары шыныда бір қабатта орналасады.   
Жасаған жағындыны үлкен ұлғайтқыш арқылы қарап зерттейміз. Жағындыда қан эритроциттерін (ядросыз жасыл жасушалар), лейкоциттер және қан пластинкалары (көкшіл, аздап жылтрайтын) жасушаларды табамыз. Кейде лейкоциттердің ядроларын ажыратуға болады. Кейбір эритроциттер көру алаңында «тиынды бағандарына» жабысқан, екіншілері жұлдызша пішінді (кептіргеннің нәтижесі) болып келеді. Қан жасушаларының түсіне көңіл бөлеміз.  
 Препарат 64. Адамның қаны. Романовский бойынша боялған.
 Дайындалған жағындыны (62-ші препарат) кептіріп және спирт пен эфир қоспасымен немесе метил спиртімен (3-5 минут) бекітеміз. Содан соң кептіреміз және бояймыз (дистилденген суда бояудың бірнеше тамшысын ерітеді, ерітіндінің қоюлығы және бояудың ұзақтылығы алдын ала анықталады). Боялған жағындыны ағынды суда, содан соң дистилденген суда жуып, кептіріп, бальзамға еңгіземіз.
Препаратты үлкен ұлғайтқыш арқылы қарап және келесі кестелерімен пайдалана отырып қанның жасушалық (формалық) элементтерін табамыз. Эритроциттерді қарап, (12-ші препарат) олар ядросыз екенін байқаймыз. Әрбір жасушаның ортасы шет жағына қарағанда бозғылт боялған, ал мөлшері бойынша бұл жасушалар барлық басқа қан жасушаларына қарағанда ұсақ болады (7,5 µ).
Ақ қан денешіктерінің мөлшеріне, олардың ядросы мен цитоплазма құрылысының ерекшеліктеріне көңіл аударамыз. Нейтрофилдер эритроциттерге қарағанда ірілеу (9 µ), олардың қара түске боялған, сегменттелген ядросы және цитоплазмасында ұсақ нашар көрінетін нейтрофиллді түйіршіктері болады. Олар негізгі бояулармен және қышқылды бояяулармен боялады. Эозинофилдер – ірі жасушалар (12 µ дейін), цитоплазмасы ірі түйіршікті және ядросы екі-, үшқалақты болады. Қышқылды бояулармен ал қызыл түске боялады. Базофилдер ұсақтау (10 µ дейін), цитоплазмасы ірі түйіршікті, оның ортасында сегментті ядросы болады. Негізгі бояулармен сия-көк түске боялады. Моноциттер – ең ірі қан жасушалары (20 µ дейін), сиякөк түске боялатын, ірі бұршақты ядроларымен және көк түске боялатын цитоплазмасымен сипатталады. Үлкен лимфоциттер (диаметрі 16 µ дейін) дөңгелек, кейде ішіне қарай басылып енген шығанақтәрізді ядросымен және басқа лимфоциттермен салыстырғанда цитоплазманың мөлшері көп болады. Қалыпты жағдайда ересек адамның қанында олар кездеспейді. Орташа лимфоциттер (10 µ дейін) – бұл жасушалардың ірі дөңгелек ядролары (сия-көк түске боялған) және ядроның барлық жағынан қоршаған цитоплазмасымен (көк түске боялған) болады. Кіші лимфоциттерде (7 µ дейін, одан да ұсақ) барлық жасушаны алып жататын ядросы болады. Цитоплазмасы көкшіл орақша түріне бір жағынан ғана көрінеді, немесе мүлде көрінбейді.
Қан жасушаларының арасында бұл бояу арқылы дара немесе үйінділер түрінде қан пластинкаларын табамыз. Адам қанының жағындысы гематоксилин және эозинмен боялады. Бұл жағдайда оларды спирт және эфир қоспасымен (3-5 минут) бекітіп, кептіріп және эозинмен бояйды. Содан соң жуып, Бемер гематоксилинімен бояйды (бояудың ұзақтылығы микроскоп арқылы анықталады). Гематоксилинмен бояғаннан кейін жағындыны қайтадан жуып, кептіріп, бальзамға енгіземіз. Бұндай тәсіл арқылы барлық эритроциттер мен лейкоциттердің цитоплазмасы ал қызыл түске, ал ядролары сиякөк түске боялады.
Препаратты қарап, суретін саламыз. Олардың мөлшерін және бояуларын ескере отырып, қанның барлық элементтерін: эритроцитті, нейтрофилді, эозинофилді, базофилді, орташа лимфоцитті, кіші лимфоцитті, моноцитті, қан пластинкаларын белгілейміз.   

65-сурет. Адамның қаны:
1-эритроцит;
2-нейтрофил;
3-орташа лимфоцит;
4-кіші лимфоцит;
5-кіші лимфоцит;
6-моноцит;
7-эозинофил;
8-базофил;
9-қан пластикасы.
Препарат 65. Бақа қанының жағындысы (66-сурет).
 Қозғалыссыз қалған бақаның кеуде қуысын тіліп ашып, жүрегін кесеміз. Шыққан қанды заттық шыныға орналастырып, жағынды жасаймыз және оны Романовский бойынша немесе Бемер гематоксилинімен және эозинмен бояймыз (64-ты препаратты қараңыз). Жағындыны үлкен ұлғайтқыш арқылы қарап, эритроциттердің мөлшеріне, олардың пішініне және ядросына көңіл аударамыз (11-ты препаратты қараңыз). Эритроциттердің пішіні сопақша, олардағы ядролар айқын боялған. Бақа қанының лейкоциттері эритроциттерге қарағанда кішкентай және құрылысы бойынша адам қанының лейкоциттеріне ұқсас болады. Жағындыда қанның тромбоциттерін көреміз, олардың цитоплазмасы мен ядросы бар.
Препаратты қарап, қан элементтеріннің суретін салып, эритроцитті, нейтрофилді, лимфоцитті, моноцитті, тромбоцитті белгілейміз.   

66-сурет. Бақа қанының жағындысы:
1-эритроцит;
2-нейтрофил;
3-лимфоцит;
4-моноцит;
5-эозинофил;
6-тромбоцит.
Препарат 66. Бақа аяғындағы жүзу торсылдағының капиллярында қанның қозғалуы.
Қалың қатырма қағазынан кішкентай бөлшек алып, онда төртбұрышты тесікті қиып аламыз. Алдымен бақаны сулы бинтпен орап, содан соң оны қалың қатырма қағазға бекітіп ораймыз. Саусақ арасындағы жүзу торсылдақтары қалың қатырма қағаздың тесігін жауып тұру үшін бақаның арты аяқтарын қалын қатырма қағазға түйреуіш арқылы қадаймыз. Тесігінде аяқ бекітілген қалын қатырма қағазды микроскоптың үстелшесіне объективке қарама қарсы орналастырамыз. Торсылдақты микроскоптың кіші ұлғайтқышы арқылы қарағанда оның капиллярында қанның қозғалуын көреміз.
Препарат 67. Аспа қан тамшысында лейкоцитердің қозғалуы.
Алдымен шұңқыршалы заттық шыны дайындау қажет. Жабын шынының мөлшерін ескере отырып, заттық шыныға қағаздан немесе парафиннен жасалған ылғалды раманы қоямыз. Жабын шыныны бөлініп шыққан қан тамшысына тигіземіз, содан соң жабын шынымен заттық шыныдағы шұңқыршаны жабамыз. Төменге қарай салбырап тұрған тамшы заттық шыныға түйспеуі қажет. Үлкен ұлғайтқыш арқылы аспа тамшысында лейкоциттердің қозғалуын байқауға болады. Әртүрлі жағдайда «тиінді бағандарға» жабысқан эритроциттерді байқауға болады. Қан тамшысына аздап тушь енгізгенде,  лейкоциттердің оны жұтып алуын байқаймыз. Қан тамшысын сумен араластырғанда, эритроцитер дөңгелектеніп, содан соң плазмаға гемоглобинді беріп, түссіздене бастайды.
 Препарат 68. Қоянның тері астындағы клетчаткасының борпылдақ дәнекер ұлпасы. Гейденгайн гематоксилинімен боялған (67-сурет).
Кіші ұлғайтқыш арқылы қарағанда, ұлпаның негізгі затындағы талшықтарының тәртіпсіз орналасуын және жасушалардың ядроларын көреміз. Препаратты жылжыта отырып, элементтердің борпылдақтау орналасқан жерін тауып, оны үлкен ұлғайтқышқа ауыстыру қажет.
Борпылдақ дәнекер ұлпа көптеген талшықтардаң (коллаген, эластикалық, ретикулярлы), жасушалардан және жасуша мен талшықтардың арасында орналасқан аморфты заттан тұрады.
Препаратты Гейденгайн гематоксилинімен өңдегенде аморфты зат өте нашар боялады немесе тіптен көрінбейді. Коллаген кең, таспатәрізді, иірімделген, олар жіңішке параллельді орналасқан фибриллдерден тұрады. Эластикалық талшықтар жіңішке, тарамдалған, винтті бұрағанда жылтырап көрінеді. Препаратта ретикулярлы талшықтар көрінбейді.  
 Әрі қарай борпылдақ дәнекер ұлпаның жасушалық элементтерін зерттейміз. Үлкен ұлғайтқыш арқылы (диафрагманы жауып) фибробласттарды табамыз. Бұл пішіні бойынша белгісіз жасушалар: олардың көрінісі анық емес, ядролары сопақша, анық болып келеді. Гистиоцит, керісінше, олардың жасушаларының көрінісі анық: түйіршікті цитоплазмасы  және қара ядросы жақсы көрінеді. Кейде гистиоциттер топталып немесе жұптанып орналасады. Препаратта қанның лимфоциттерін, моноциттерін, нейтрофилдерін және май жасушаларын көруге болады. Адвентициальді, бұлтты (тучные), пигментті, плазматикалық және басқа да жасушалар берілген препаратта көрінбейді.   
Препаратты суретке салып, аморфты затын, коллаген талшықтарын, эластикалық талшықтарын, фибробласты, гистиоцитті, лимфоцитті, моноцитті, нейтрофилді белгілейміз.

67-сурет. Қоянның тері астындағы клетчаткасының борпылдақ дәнекер ұлпасы:
1-фибробласт;
2-гистиоцит;
3-аморфты зат;
4-коллаген фибрилдарының шоғы;
5-эластикалық талшық;
6-нейтрофил;
7-моноцит;
8-лимфоцит.
Препарат 69. Егеуқұйрықтың тері астындағы клетчаткасының борпылдақ дәнекер ұлпасы.
Егеуқұйрықтың (шап аймағындағы) терісін кесіп тері мен бұлшықет арасындағы тері астындағы клетчатканы бөліп аламыз. Оның бөлшегін заттық шыныдағы метиленкөк бояуының тамшысында тегістеп жабын шынымен жабамыз.
Препаратты кіші ұлғайтқыш арқылы қарап, содан соң үлкен ұлғайтқышқа қойып,  диафрагмамен көру алаңын қараңғылатып қараймыз. Алдынғы препаратта белгіленгендерден басқа бұлтты немесе гепариноциттерді және плазматикалық жасушаларын табамыз.  
Препарат 70. Мысықтың лимфа түйінінің ретикулярлы ұлпасы. Гематоксилинмен және эозинмен боялған (68-сурет).
Лимфа түйіні қан түзуші мүше болып табылады. Оның ішінде лимфоциттер дамиды.
Лимфа түйіннің беткі жағы дәнекер ұлпалы капсуладан тұрады. Капсула астында түйіннің қыртыс және ми заты орналасады. Қыртыс заты бұрыс пішінді қара екіншілік түйіндерден тұрады. Олардың кейбіреулері бір қара массаға қосылады. Бұл құрылымдарды кіші ұлғайтқыш арқылы көруге болады.
Үлкен ұлғайтқыш арқылы қарағанда капсулада дәнекер ұлпаның талшықтары мен жасушалар ядролары ажыратылады (жасушалардың көрінісі көрінбейді). Түйіннің қыртыс және ми затында лимфоциттер байқалады. Екіншілік түйіндер осы лимфоциттерден тұрады, және олар лимфоциттердің даму орны болып саналады. Ми затында лимфоциттер аз болады. олар шағын жиынтықтар құрайды. Ретикулярлы дәнекер ұлпа лимфа түйінінің стромасы болып саналады, ол ми затында жақсы көрінеді. Ретикулярлы ұлпаның жасушалары кішкентай, өсінділі, ядросы дөңгелек болады. Бұл жасушалар өсіндірелімен өзара бірігіп, жалпы торға - жіңішке ілмектәрізді синцитийді құрайды.
Препаратты жылжыта отырып, фагоцитарлық қасиетке ие ретикулярлы синцитийдің дөңгелектенген жасушасын – макрофагты табамыз. Бұл препаратта жасашааралық зат болып саналатын ретикулярлы талшықтар мен ұлпаның сұйықтығы байқалмайды.

Ретикулярлы ұлпаның жасушасын суретке салып, синцитий байланысын және макрофагты белгілейміз.
68-сурет. Мысықтың лимфа түйінінің ретикулярлы ұлпасы:
1-түйін  капсуласы;
2-түйіннің қыртыс заты;
3-түйіннің ми заты;
4-екінші түйін;
5-ретикулярлы синцитий;
6-макрофак;
7-май ұлпасы.
Препарат 71. Бұзаудың сіңіріндегі толық қалыптасқан дәнекер ұлпа (ұзыннан кесінді). Гематоксилинмен және эозинмен боялған (69-сурет).
Сіңір механикалық фиброзды ұлпасы болып табылады және ол коллаген талшықтарының шоқтарынан, фиброциттерден және аморфты заттың аздаған мөлшерінен  тұрады.
Кіші ұлғайтқыш арқылы препаратта параллель, бір қабат орналасқан коллаген талшықтарының шоқтарын көреміз. Кейбір жерлерде борпылдақ дәнекер ұлпа ажыратылады (жасушалардың көпсанды ядролары көрінеді). Бұл екінші қатардағы шоқтардың – эндотенонийдің шекарасы.   
Екінші қатардағы шоқтарды көру алаңына қойып, коллаген фибриллдерін үлкен ұлғайтқыш арқылы қараймыз. Коллаген фибриллдер өз алдына фиброцит қатарлары арқылы шоқтарға бөлінген (бірінші қатардағы шоқтар). Көбінесе фиброциттер жұптасып орналасады, ол осы жасушалардың бөлінуінің салдарынан болады.

Коллаген талшықтардың екінші қатардағы шоқтарды суретке салып, коллаген фибриллдерді, фиброциттерді, бірінші қатардағы шоқты, эндотенонийді белгілейміз.
69-сурет. Бұзаудың сіңіріндегі толық қалыптасқан дәнекер ұлпа (ұзыннан кесінді):
1-фиброцит ядросы;
2-коллаген фибриллдері;
3-эндотеноний;
4-бірінші қатардағы шоқ;
5-екінші қатардағы шоқ.
Препарат 72. Бұзаудың сіңірі (көлденен кесінді). Гематоксилинмен және эозинмен боялған (70-сурет).
Кесіндінің шеткі жағында кіші ұлғайтқыш арқылы барлық сіңірді қоршап тұратын дәнекер ұлпаны табамыз. Бұл перитеноний – үшінші қатардағы шоқты шектейді. Дәнекер ұлпаның перитеноний қатпары сіңірдің ішіне өтіп екінші қатардағы шоқтарды қоршайды, бұл – эндотеноний.
Екінші қатардағы шоқты тандап алып, оны үлкен ұлғайтқыш арқылы қараймыз. Бірінші қатардағы шоқтарды шектейтін фиброциттер анық көрінеді. Сіңірдің фибриллаларымен ығысқандықтан олардың пішіні үшбұрышты болып келеді.
Үшінші қатардағы шоқтың суретін салып, перитенонийді, екінші қатардағы шоқты, эндотенонийді, бірінші қатардағы шоқты және фиброциттерді белгілейміз.

70-сурет. Бұзаудың сіңірі (көлденен кесінді):
1-фиброцит;
2-эндотеноний;
3- перитеноний;
4-бірінші қатардағы шоқ;
5-екінші қатардағы шоқ;
6-үшінші қатардағы шоқ.
Препарат 73. Егеуқұйрықтың құйрығының сіңірі. Эозинмен боялған.
Егеуқұйрықтың құйрығын кесіп, ұсақ талшықтарға айырамыз және эозинмен бояймыз. Объектті жабын шынының астына енгізіп, оны кіші, содан соң үлкен ұлғайтқыш арқылы қараймыз. Сіңір параллель орналасқан коллаген фибриллдерінен тұратынын көреміз.
 Препарат 74. Бұқаның желке байламы тарамысның эластикалық ұлпасы (ұзыннан кесінді). Гематоксилинмен және пикрофуксинмен боялған (71-сурет).
Желке байламы бас сүйекпен омыртқа жотасының байланысатын аймағында орналасады. Көлденен кесіндіде үлкен ұлғайтқыш арқылы бір-біріне параллель орналасқан эластикалық талшықтарды көреміз. Олардың арасында дәнекер ұлпаның қатпарлары мен фибробласт жасушалары ажыратылады. Кесіндіні суретке салып, эластикалық талшықтарды және дәнекер ұлпаны белгілейміз.
71-сурет. Бұқаның желке байламы тарамысның эластикалық ұлпасы (ұзыннан кесінді):
[image: image78.png]Beraska  Pasmerka crpaMLel

K Pacceakn  Peuswauposanme

T a k| A | B , 28 i -
B TmeshewRe- 12 - A A Aar T acsseer, AaBGB. Aascss AAD acsess | A BT
Berasute - | A - - 4= - - €3 MHTe. ronoso. ronoso. fassanme  Mogsaron.. | VsmeruTe N
™ oopat o acpany | K K L7 e x. x| A - A () =& e @ @ " Mogaron.. 2] VeS| 1 augenm -
516ep osmea woner sy Coun [
o) i s 7 S T T2 B i s T W S 723 &

[RNENEF |

(R ENEY KRS AN R RN R KN RCENRE INRS SRR UREI|

P —— T O U




1-фиброцит ядросы;
2-эластикалық талшық;
3-борпылдақ дәнекер ұлпа.
Препарат 75. Бұқаның желке байламы тарамысның эластикалық ұлпасы (көлденен кесінді). Гематоксилинмен және пикрофуксинмен боялған.  
Препаратты кіші, содан соң үлкен ұлғайтқыш арқылы қарап, кесілген эластикалық талшықтардың әртүрлі пішініне (дөңгелек, көпбұрышты, сопақша) назар аударамыз. Талшықтардың маңайында дәнекер ұлпаның негізгі заты мен фибробласттар орналасады (олардың ядроларын көреміз). Кей жерлерде борпылдақ дәнекер ұлпа қатпарларының кеңеюін байқаймыз.  
Кесіндіні суретке салып, эластикалық талшықтарды және дәнекер ұлпаны белгілейміз.
Препарат 76. Адам терісінің тығыз қалыптаспаған дәнекер ұлпасы. Гематоксилинмен және эозинмен боялған (57-сурет).
Терінің беріктігі дәнекер ұлпа қабатының құрылысына тәуелді болады, мұнда коллаген талшықтары тор түрінде орналасқан. Кіші ұлғайтқыш арқылы терінің көлденен кесіндісінде құрылысының жалпы белгілерін қараймыз.
Оның беткі жағында эпидермис, ал тереңірек дәнекер ұлпа орналасқан. Эпидермиспен шекаралас жерде дәнекер ұлпа өсінділері арқылы эпидермиске еніп, емзікшелі қабат түзеді, оның астында торлы қабат орналасады. Дәнекер ұлпаның торлы қабатын үлкен ұлғайтқыш арқылы караймыз. Әртүрлі бағытта орналасқан коллаген талшықтары көрінеді. Талшықтардың арасында борпылдақ дәнекер ұлпаны көреміз.
Терінің торлы қабатын суретке салып, коллаген талшықтарын белгілейміз.   
Препарат 77. Бұзаудың гиалинді шеміршегі. Гематоксилинмен және эозинмен боялған.
Гиалинді немесе мөлдір шеміршек қаңқа бөлімдерінің құрамына кіреді. Ол сүйек буындарының шеттерін қозғалғанда қажалудан сақтайды және қанқаның беріктігін қамтамасыз етеді.
Шеміршектің кесіндісінде кіші ұлғайтқыш арқылы шеміршекті беткі жағынан жауып тұрған дәнекер ұлпалы шеміршек үстін немесе перихондрды табамыз. Перихондрдың астында дара жасушаларды - хондробластарды көреміз. Бұл - шемішектің жас аймағы. Кесіндісінің ортасы қара түсті болады. Мұнда хондроцит жасушалары кездеседі, олар топталып орналасқан. Мұндай топтарды изогенді деп атайды, өйткені олар бір жасушасының бөліну нәтижесінде пайда болады. Бұл - шеміршектің қартайған аймағы.
Үлкен ұлғайтқыш арқылы шеміршектің негізгі затын және онда орналасқан жасушаларын қараймыз. Талшықтар мұнда ажыратылмайды, өйткені осы бояу әдісін қолданғанда аморфты зат пен коллаген талшықтары бірдей боялады. Шеміршек жасушалары - кішкентай, бұрыс пішінді және қара түсті ядролы. Әр бір жасуша нақтылы өзінің капсуласымен қоршалған, ал изогенді топтар негізгі заттан тұратын тағы да бір жалпы капсуламен капталған. Изогенді топтардың жасушалары жас аймақ жасушаларынан ірілеу болады. Изогенді топтағы жасушалардың саны әртүрлі (3-5 және одан да көп). Қартайған аймақ шеміршегінің базофилді (көк) бояуы перихондрға жақындай бастағанда оксифильді (алқызыл) түске ауысады.
 Препараттың учаскесінің суретін салып, шеміршек үстін – перихондрды, шеміршектің негізгі затын, шеміршектің жас аймағын, хондроцит және оның капсуласын, шемішектің қартайған аймағын, изогенді топтарын және изогенді топтары бар капсуланы белгілейміз.
72-сурет.  Адам терісінің тығыз қалыптаспаған дәнекер ұлпасы:
1-шеміршектің үсті;
2-шеміршектің жас аймағы;
3-шемішектің қартайған аймағы;
4-изогенді топ;
5-негізгі зат;

6-хондроцит капсуласы;
7-изогенді топтардың капсуласы.
Препарат 78. Бақаның гиалинді шеміршегі.  
Шеміршекті оқып зерттеу үшін қозғалыссыз қалған бақаның төс сүйегінің семсерше өсіндісін немесе жамбас сүйегінің бас жағындағы шеміршекті аламыз. Ұстара арқылы шеміршектің жұқа кесіндісін жасап, заттық шыныға орналастырып, бояулармен бояймыз (сиякөкпен, метиленкөкпен, Бемер гематоксилинімен) және жабын шынымен жабамыз. Шеміршектін жасушаларын және негізгі затын қараймыз.   
 Препарат 79. Бұзаудың құлақ қалқанының эластикалық шеміршегі. Вейгерт гематоксилинімен және эозинмен боялған (73-сурет).
Гиалинді шеміршекке қарағанда эластикалық шеміршек ағзада азырақ тараған. Одан құлақ қалқанының қаңқалық негізі, көмей үсті және т.б. құрастырылған. Эластикалық шеміршектің серпімділігі оның негізгі затында эластикалық талшықтардың болуына байланысты.
Препаратты кіші ұлғайтқышпен қарағанда эластикалық шеміршек гиалинді шеміршек сияқты құрастырылғанын байқаймыз. Шеміршекті екі жағынан қаптайтын шеміршек үстін табамыз. Шеміршек үсті маңайында екі жағында шеміршектің жас аймағы, ал шеміршек тақтасының ортасында шеміршектің қартайған аймағы орналасады, мұнда шеміршек пластинкасына көлденен  созыған бірнеше изогенді топтар көрінеді.
Үлкен ұлғайтқыш арқылы шеміршектің негізгі затын қараймыз, мұнда эластикалық талшықтардың торы байқалады. Шеміршектің қартайған аймағында талшықтары қалындау, ал шеміршек үстіне жақындаған сайын олар жіңішкере бастайды.

73-сурет. Бұзаудың құлақ қалқанының эластикалық шеміршегі:
1-шеміршек үсті;
 2-эластикалық талшықтар;
3-изогенды топтар;
4-негізгі зат.
Препарат 80. Бұзаудың омыртқааралық дискісінің талшықты шеміршегі. Гематоксилинмен және эозинмен боялған (74-сурет).
 Талшықты немесе дәнекер ұлпалы шеміршек сіңірдің гиалинді шеміршекке өту жерлерінде орналасады. Одан омыртқааралық дискілері де құралған.
Талшықты шеміршектің негізгі заты бір біріне параллель тартылған коллаген талшықтарының жуан шоқтарынан тұрады. Олардың арасында капсуламен қоршалған шеміршек жасушалары орналасқан. Жасушалар дара орналасады немесе екі, кейде үш жасушалардан тұратын изогенді топтарын түзеді. Препаратты омыртқаның гиалинды шеміршегінен сіңірге қарай жылжытсақ, онда осы екі ұлпалардың ауыспалы орындарын көреміз.
Препарат бөлігінің суретін салып, шеміршек жасушаларын, колллаген талшықтарын, негізігі затын белгілейміз.  

74-сурет. Бұзаудың омыртқааралық дискісінің талшықты шеміршегі:
1- колллаген талшықтары;
2-шеміршек жасушалары. 
Препарат 81. Сүйекті ұлпа.
Ұсақ балықтың желбезек қақпақшасын қандауыр пышақпен тазартып, оны бекіту үшін 96%-дық спиртке бірнеше минутқа саламыз. Содан соң кептіреміз, заттық шынының үстіне орналастырып, жабын шынымен жабамыз. Үлкен ұлғайтқыш арқылы қарағанда, каналшалары бар сүйекті жолақтарды, ал олардың арасында – негізгі затты көруге болады (10-сурет). Сүйектердің құрамын көрсететін қарапайым тәжірибелерді жасаймыз.
1. Күйдіру. Балық қабырғасын бір ұшынан пинцетпен ұстап спиртовканың жалынында  күйдіреміз. Сүйектің органикалық заттары күйіп кетеді, оның тек пішіні сақталып, сүйек морт сынғыш келеді және бөлшектерге оңай бөлінеді.
2. Декальцинация. Балық қабырғасын 10%-қ тұз қышқылына 10-15 минутқа саламыз. Қышқылдың әсерінен сүйектің минералды заттары ериді, тек органикалық заттар қалады. Сондықтан да сүйек соншалықты жұмсақ болғандықтан, оны түйін қылып байлауға болады.     
    Препарат 82. Иттің түтікті сүйегінің диафизіндегі тығызды заты (көлденен кесіндісі). Шморль бойынша боялған.  
Қаңқаның қол-аяқ сүйектері түтікті сүйектерден тұрады. Бұл сүйектерде сүйектің ми каналы жақсы дамыған.  
Кіші ұлғайтқыш арқылы сүйектің көлденен кесіндісін оқып зерттеуді сыртқы және
сүйек каналына бағытталған ішкі беткі жақтарынан бастаймыз; сүйек үсті қалдықтарын – периосты және сүйек миымен шекаралас эндостын табамыз (кейбір препараттарда эндост болмауы мүмкін). Периостқа сүйек үстіне параллель орналасқан пластинкалар жанасады. Бұл – жалпы сыртқы негізгі пластинкалардың жүйесі. Жалпы ішкі негізгі пластинкалардың жүйесі эндостқа параллельді орналасқан. Пластинкалар жүйесінің арасында остеондар орналасады, олар түтікті сүйектің құрылымдық және функциональдық бірлігін құрайды. Әрбір остеон Гаверсов каналынан тұрады, бұл канал  Гаверсов пластинкаларының шеңберлі жүйесімен қоршалған және бірінің ішіне бірі кигізілген түтіктер сияқты болады. Остеондардың арасында әртүрлі бағытта орналасқан пластинкалардың топтары көрінеді. Бұл қондырма пластинкалардың жүйесі. Олар, сүйектердің қайта құрылуынан кейін сақталып қалған Гаверсов қалдықтары болып саналады, яғни, қартайған остеондар толық бұзылмай, жаңалары пайда болған. Сүйектің беріктігі пластикалар жүйелерінің болуына байланысты.
Кіші ұлғайтқыш арқылы қарағанда негізгі пластинкаларды тесіп өтетін Фолькман каналдарын және өте үлкен бұрыс пішінді Гаверсов кеңістіктерін көреміз. Мұнда және Фолькман мен Гаверсов каналдарында сүйек үстінен Фолькман каналдары арқылы өтетін   
қан тамырлар мен дәнекер ұлпаның қалдықтары болуы мүмкін.

Үлкен ұлғайтқыш арқылы қарағанда әртүрлі сүйек жүйесінің сүйекті пластинкаларын ретімен қараймыз. Мұнда каналшалары бар сүйекті қуыстарды байқауға болады. Олардың кейбіреуі кесіндіде сөзылыңқы, кейбіреулері дөңгелек пішінді (кесіндінің бағытына байланысты) болады. Каналшалар бір бірімен бірігіп пластинканы жиі тесіп өтетін торға айналады.  
Сүйек каналшалары Гаверсов каналдарының қан тамырларымен байланысады. Осылайша пластинкалардың сүйек қуыстарындағы жасушалардың қоректенуі қамтамасыздандырылады. Үлкен ұлғайтқыш арқылы кезектесіп орналасқан ашық және қара түсті пластинкалардың кесінділерін көреміз. Бұл негізгі затының фибриллалардың кесілген бағытына байланысты (егер көлденен кесілген болса, пластинка қара түсті, ұзыннан кесілген болса – ашық түсті болады). Аралас пластинкалардағы оссеин талшықтардың әртүрлі бағыты сүйектің беріктігін одан әрі ұлғайтады.    
Кесіндінің бөлігін суретке салып, периостты, эндосты, Фолькман каналдарын, жалпы негізгі сыртқы және ішкі пластинкалардың жүйелерін, остеондарды, Гаверсов каналдарын, қондырма пластинкалардың жүйесін, сүйек кеңістіктері мен олардың олардың каналшықтарын белгілейміз.

75-сурет. А. - Иттің түтікті сүйегінің диафизіндегі тығызды заты (көлденен кесіндісі). Б. – Остеон:
1- периост;
2-жалпы негізгі сыртқы пластинкалардың жүйелері;
3- Фолькман каналы;
4-Гаверсов каналы;
5-Гаверсов пластинкаларының жүйесі;
6-остеонның жанасқан сызығы; 
7- қондырма пластинкаларының жүйесі;
8- жалпы негізгі ішкі пластинкалардың жүйелері;
9-эндост;
10-сүйек кеңістігі;
11-каналшалар.
Препарат 83. Дәнекер ұлпадан сүйектің дамуы. Гематоксилинмен және эозинмен боялған.
Кейбір сүйектер (мысалы, бас сүйектері) ұрық дәнекер ұлпа - мезенхимадан дамиды, оларды дәнекерұлпалы деп атайды. Мұны жоғарыда қарастырған (мезенхиманы оқып зерттеген кезде) шошқа ұрығының препаратында байқауға болады (63-сурет). 
Кіші ұлғайтқыш арқылы кесіндінің барлық элементтерін белгілейміз: мұрын шеміршегінің бастамасы, тері эпителийі, тістің бастамасы және т.б. Препаратты жылжыта отырып, дамып жатқан тістің маңайында сүйек бастамаларын табамыз. Олар ақшыл қызыл немесе сия-көк түске боялған.
Кесіндінің бұл учаскесін үлкен ұлғайтқыш арқылы қараймыз. Сүйек бастамасының шеткі жағында нашар боялған сонғы дамыған преколлагенді негізгі заты орналасқан. Учаскенің ортасында негізгі зат айқын боялған; бұл – коллагенді зат. Негізгі затқа остеоцит жасушалары батқан, олардың ядролары және ақшыл түсті цитоплазмасы көрінеді. Негізгі заттың шетінде жасушалар тізбек ретінде орналасқан. Бұл мезенхима жасушаларынан пайда болатын остеобластар (сүйек құрастырушылар).
Дамып келе жатқан сүйектің маңайында мезенхима орналасқан. Сүйекке жақын жерде оның жасушалары тығыз орналасқан, олардың ішінен преостеобластарды ажыратуға болады. Өсіп даму барысында олар остеобластарға, содан соң остеоциттерге ауысады. Сүйектің негізгі затында гаушип лакуналары деп аталатын кеңістіктер кездеседі, бұл кеңістіктерде әр дайым сүйектің негізгі затын ерітетін көпядролы алып жасуша остеокластарды байқауға болады.

Дамып келе жатқан сүйектің участкесін суретке салып, мезенхиманы, преостеобласттарды, остеобласттарды, остеоциттерді, преколлагенді негізгі затты, коллагенді негізгі затты, остеокластарды белгілейміз.
76-сурет. Дәнекер ұлпадан сүйектің дамуы:
1-мезенхима;
2-остеобласт;
3-остеокласт;
4-остеоцит;
5-преостеобласт;
6- преколлагенды зат;
7-коллагенды зат.
Препарат 84. Шемішектің орнында сүйектің дамуы. Гематоксилинмен және эозинмен боялған (77-сурет).
Көптеген сүйектердің дамуында мысалы сүйектердің мезенхимадан бастапқы кезінде гиалин шеміршегінен тұратын шеміршек бастамасы пайда болады (болашақтағы сүйек бастамасы). Содан соң күрделі процестердің нәтижесінде шеміршек ұлпасы сүйектеніп, сүйек ұлпасына айналады.
Препаратты жай көзбен қарағанда (кесіндінің сипатына байланысты) бір немесе екі эпифиз (модельдің ұштарын) және диафиз (ортанғы бөлігін) сүйектің бастамасын байқауға болады. Эпифиздер диафизге қарағанда қою түске боялған. Кіші ұлғайтқыш арқылы препаратты жылжытқанда, эпифиздердің эмбриональді гиалин шеміршегінен тұратынын көреміз. Эпифизарлы шеміршектің шетінде шеміршек үсті көрінеді. Шеміршек үстінің маңайындағы шеміршектің жас аймағы эпифиздің ортасындағы орналасқан шеміршекке қарағанда ақшыл түске боялған.
Диафизге жақын бағаналы шеміршек жасушалары орналасқан. Бұл сүйектің эпифизарлы сызықты ауданы – тиынды бағаналар аймағы. Диафизге жақындаған сайын ісінген сирек орналасқан өліп жатқан жасушалар көрінеді, бұл – ісіну аймағы. Үлкен ұлғайтқыш арқылы эпифиз кесіндісін қарап, мұнда орналасқан жасушаларды табамыз.
Қайтадан кіші ұлғайтқышқа оралып, әрі қарай диафиздің құрылысын қараймыз. Кесіндінің екі жағынан да сүйектің ішкі бетінде дәнекерұлпалы сүйек үсті - периост, ал оның астында мезенхимадан пайда болған сүйек бастамасына ұқсайтын сүйек ұлпасы орналасқан (76-сурет). Эпифизге қарай сүйек ұлпасы жіңішкіреді және оған сына түрлі енеді. Бұл дамып келе жатқан сүйекті сүйек манжеткасы немесе перихондрлы сүйек деп атайды.
Үлкен ұлғағйтқыш арқылы манжетканың негізгі затын, остеоциттерді және остеобластарды қараймыз. Остеобласттардың маңайында сүйектің жастау негізгі заты көрінеді.
Препаратты қайдан кіші ұлғатқышқа қойғанда, эпифиздің қасындағы диафиз участкелерін қараймыз. Сүйек ұлпасымен қапталған шеміршек қалдықтарын табамыз. Үлкен ұлғайтқыш арқылы шеміршектің маңайындағы сүйектің негізгі затын, ал онда остеоциттер мен остеобластарды айқын көруге болады. Бұл - энхондральді сүйек. Препаратты әрі қарай жылжытып, үлкен ұлғайтқыш арқылы диафизде дамып келе жатқан сүйек ұлпасының участкелерінде остеогенді ұлпаларға жататын жасушалардың көптеген ядроларын, сонымен қатар қан тамыр жасушаларын көруге болады. Пайда болған сүйекте гаушип кеңістіктерін (лакуналарын) және остеокластарды табамыз. Сүйектің ірі пішінің суретке саламыз, салатын суреттің жоспарына қарастырылған құрылымдарды енгізіп, эпифиздің шеміршек үстін, эпифиз шеміршегін, эпифизарлы сызығын немесе тиынды бағаналы аймағын, шеміршек жасушаларының ісіну аймағын, диафиз сүйектің үстін, манжеткасын немесе перихондралды сүйегін және ондағы негізгі затын, остеобластарды, остеоциттерді, остеогенды ұлпаны, қан тамырларын, энхондралды сүйекті, оның негізгі затын, остеоциттерді, остеобластарды, қатырып тастаған шеміршекті белгілейміз.

77-сурет. Шемішектің орнында сүйектің дамуы:
1-шеміршек үсті;
2- эпифиздің гиалинді шеміршегі;
3-тиынды бағаналы аймағы;
4- шеміршек жасушаларының ісіну аймағы;
5-сүйектің үсті;
6- манжеткасын немесе перихондралды сүйек;
7-энхондралды сүйек;
8-остеогенды ұлпа;
9-қатырып тастаған шеміршек;
10-остеобласт;
11-остеоцит;
12-сүйектің негізгі заты.
БҰЛШЫҚ ЕТ ҰЛПАСЫ
Бұлшық еттің ағзадағы қызметі – қозғалыс. Жиырылу процессі бұлшықет ұлпасының құрылымдық элементтерінің цитоплазмасында орналасқан өте жұқа жіптәрізді құрылымдар - миофибрилдер арқылы жүзеге асырылады.
Электрондық микроскопия деректері бойынша бұлшықет ұлпасының миофибриллдері протофиламент деп аталатын жіңішке талшықтардың шоқтарынан тұрады.  
Ағзада бірынғай салалы, көлденен жолақты және жүрек бұлшық еттерін ажыратады. Бұлшық еттін барлық түрлері мезодермадан дамиды.
Препарат 85. Ит қуығының бірынғай салалы бұлшық еттері. Гематоксилинмен және эозинмен боялған (78-сурет).
Препаратты кіші ұлғайтқыш арқылы қарағанда, бізге белгілі ұлпаны – ауыспалы эпителийді  табамыз (55-сурет). Оның құрылысын еске түсіре отырып, үлкен ұлғайтқыш арқылы қараймыз. Препаратты қайтадан кіші ұлғайтқышқа ауыстырып, шоқталып орналасқан бұлшық ет жасушаларын табамыз. Жасуша шоқтарының арасында ашық боялған борпылдақ дәнекер ұлпа орналасады.
Содан соң, үлкен ұлғайтқыш арқылы бұлшық еттін ұзына бойы кесіндісін қараймыз (ол үшін кесіндінің лайықты учаскесін таңдап аламыз). Созылыңқы таяқшатәрізді ядролары бар ұршықтәрізді жасушалар көрінеді. Препаратты жылжыта отырып жасуша араларында жіңішке ашық түсті борпылдақ дәнекер ұлпаның қатпарлары бар жерін табамыз. Препараттағы бұлшық ет жасушаларының көлденен кесілген  учаскелерінде мөлшері әртүрлі жасушаларды көруге болады. Кесу деңгейіне байланысты оларда ядролар көрінеді немесе көрінбейді.
Ұзына бойына және көлденен кесілген бұлшық ет жасушаларын суретке салып, бұлшық ет жасушалары мен дәнекер ұлпаны белгілейміз.  

78-сурет. Ит қуығының бірынғай салалы бұлшық еттері:
1- ұзына бойына кесілген бұлшық ет жасушалары;
2-көлденең кесілген бұлшық ет жасушалары;
3-бұлшық ет жасушаларының ядролары;
4-дәнекер ұлпа.
Препарат 86. Бақа қуығының бірынғай салалы бұлшық еттері.  
Қозғалыссыз қалған бақаның құрсақ қуысын тіліп ашып, қуығын табамыз. Оны кесіп алып, ішкі бетін жоғары қаратып, заттық шыныда созып орналастырамыз. Ұлпаға физиологиялық ерітіндіні тамызып немесе аздап бояп, жабын шынымен жабамыз. Үлкен ұлғайтқыш арқылы бұлшық ет жасушалары көрінеді.
   Препарат 87. Мысық тілінің көлденен жолақты бұлшық ет ұлпасы. Гематоксилинмен және эозинмен боялған (79-сурет).
Кіші ұлғайтқыш арқылы тілдің кесіндісін қарап, көпқабатты жалпақ эпителийді табамыз. Құрылысын еске түсіре отырып, оны үлкен ұлғайтқыш арқылы қараймыз.
Препаратты қайтадан кіші ұлғайтқышқа қойып, эпителий астындағы борпылдақ дәнекер ұлпаны табамыз, ал одан тереңдеу - бұлшық ет талшықтары орналасқан. Олар препараттың негізгі бөлігін алып жатады. Бұлшық ет талшықтардың арасында май жасушалары мен қан тамырлары бар борпылдақ дәнекер ұлпа орналасады. Препаратты жылжыта отырып, ұзына бойына және көлденен кесілген бұлшық ет талшықтарын табамыз, олардың үш өзара перпендикулярлы бағытта орналасқанына көзімізді жеткіземіз.
Бұлшық ет талшықтарының ұзына бойы кесіндісін үлкен ұлғайтқыш арқылы қарап, олардың симпласт құрайтынына назар аударамыз. Талшық сарколеммамен және дәнекер ұлпаның жұқа қабатымен жабылған. Ядролар талшықтың жиегінде орналасқан. Саркоплазмада талшықты бойлай миофибриллдердің орналасқаны көрінеді. Миофибриллдер қара және ашық түсті дискілерден тұрады, сондықтан бұлшық еттін көлденен сызықтары болады.
Талшықтары көлденен кесілген препараттың учаскесінде кіші ұлғайтқыш арқылы қарағанда дәнекер ұлпамен қоршалған бұлшық ет талшықтарының топтарын көреміз. Үлкен ұлғайтқыш арқылы жеке талшықтарды қараймыз, олар да дәнекер ұлпамен қоршалған. Талшықтардың жиегінде сарколемманы, ал саркоплазмада бір немесе екі ядроны ажыратамыз. Саркоплазмадағы көлденен кесілген миофибриллдер нүкте түрінде көрінеді. Препаратты жылжыта отырып бір-бірінен саркоплазмамен бөлінген миофибриллдер аралдар түрінде орналасқан кесіндінің учаскесін табамыз. Бұл – Конгейм алаңы.
Бұлшық ет талшықтарының ұзына бойы және көлденен кесіндісінің сарколеммасын, саркоплазмасын, дискілерді, Конгейм алаңын, дәнекер ұлпаны, қан тамырларын, май жасушаларын белгілейміз.

79-сурет. Мысық тілінің көлденен жолақты бұлшық ет ұлпасы:
1- ұзына бойы және көлденең бұлшық ет талшықтары;
2-сарколемма;
3-саркоплазма;
4-дискілер;
5-дәнекер ұлпа;
6-май жасушалары.
Препарат 88.  Бақа аяқтарының көлденен жолақты бұлшық еттері.
Өлтірілген бақаның балтырындағы бұлшық етін тіліп ашып, оның кішкентай бөлігін кесіп алып, заттық шыныдағы физиологиялық ертіндінің тамшысына орналастырып, ұсақ талшықтарға айырамыз. Содан соң жабын шынымен жабамыз. Кіші ұлғайтқыш арқылы таспатәрізді талшықтар көрінеді, ал үлкен ұлғайтқыш арқылы (қараңғыланған көру алаңында) талшықтылардың көлденен сызықтылығын (миофибрилл дискілерін) көреміз. Егерде препаратты боясақ, талшықтардың сызықтылығы анық көрінетін болады. Бұлшық ет талшықтарын айырған кезде закымдалған жерлердің сарколеммасы көрінеді. Егерде жабын шынының астына қышқылдың әлсіз ерітіндісін (сірке қышқылын) енгізсек, онда бұлшық ет талшығында ядролар көрінеді. Егерде күшті тұз қышқылы немесе сілтіні енгізсек, бұлшық ет талшығының сызықтылығы (миофибрилл дискілері) жоғалады.  
      Препарат 89. Жылқы жүрегінің бұлшық ет ұлпасы. Гематоксилинмен және эозинмен боялған (80-сурет).
Жиырылу элементтерінің құрылысы бойынша жүрек бұлшық еті көлденен жолақты бұлшық еттеріне ұқсас, бірақ та оның жұмысының ырғақтылығымен, автоматтылығымен және қатан үлесімділігімен байланысқан елеулі ерекшеліктері бар. 
Препаратты кіші ұлғайтқыш арқылы қарап ұзына бойы және көлденен кесінділерінде  бұлшық ет талшықтарын табамыз. Бұлшық ет талшықтары тор (синцитий) құрайды. Олардың ілмектерінде қан тамырлары бар дәнекер ұлпа мен май жасушалары орналасады.
Бұлшық ет талшықтарының ұзына бойы кесіндісін үлкен ұлғайтқыш арқылы қараймыз.  Бұлшық ет талшықтары ядролары бар симпласт түзеді, олардың ядролары бұлшық ет талшықтарының ортасында орналасқан. Сарколемма нашар ажыратылады. Талшықтарды кесіп өтетін ендірме пластикаларға және нашар көрінетін миофибриллдердің дискілеріне көңіл аударамыз.
Үлкен ұлғайтқыш арқылы қарап, бұлшық ет талшықтарының көлденен кесіндісінде талшықтардың ортасын алып жатқан ядроларды көреміз, ал миофибриллдердің көлденен кесіндісі талшықтардың шегіне қарай тығыз орналасқанын байқаймыз.
Жүрек бұлшық ет талшықтарының ұзына бойы және көлденен кесіндісін суретке салып, дискілерді, ендірме пластинкаларды, ядроны, дәнекер ұлпаны, май жасушаларын, қан тамырларын белгілейміз.

80-сурет.  Жылқы жүрегінің бұлшық ет ұлпасы:
1-ядро;
2-саркоплазма;
3-дискілер;
4-ендірме пластинка;
5-дәнекер ұлпа;
6-май жасушасы.
ЖҮЙКЕ ҰЛПАСЫ
Жүйке ұлпасы ағзаның сыртқы ортадағы тітіркендіргіштердің әсеріне жауап береді,  мүшелердің әрекеттерін реттеп, тұтас ағзаның тіршілігін үнемі өзгеріп тұратын орта жағдайына бейімдеп отырады. Оның негізгі қасиеттері болып қозғыштық және өткізгіштік; жүйке жүйесінің ұлпалы элементтері болып нейрондар мен нейроглия саналады, олар эктодермадан дамиды (микроглия мезенхимадан дамиды).
      Препарат 90. Жылқы көзінің торлы қабығындағы жүйке жасушалары. Метиленкөкпен боялған (81-сурет).
Торлы қабық – көздің ішкі қабығы болып саналады. Онда бірнеше қабатты ажыратады, бірақ та жазықты препаратта бұл қабаттар көрінбейді.
Кіші ұлғайтқыш арқылы қарағанда көк түске боялған ұсақ және ірі жасушалар (дақ түрінде) көрінеді. Ұсақ – нейроглия жасушалары, ал ірі – торлы қабаттың нейрондары. Препаратты жылжытып, нейрондарды мұқият қарап, олардың өсінділерін табамыз.
Бір жүйке жасушасын тандап, оны үлкен ұлғайтқыш арқылы қараймыз. Нейрондар мультиполярлы (көп өсінділі), цитоплазмаға қарағанда ядро жасушаларының түсі ашықтау, онда қара түске боялған ядрошықтарын табуға болады. Кейде ядролары көрінбейді.
Препаратты жылжыта отырып дендриттердің бұтақталған өсінділерінің бағытын бақылаймыз. Дендриттердің арасында бір бұтақтанбаған коллатеральді өсіндіні байқауға болады. Бұл – нейрит, немесе аксон.
Бір нейронды және нейроглия жасушаларының суретін салып, ядроны, ядрошықты, дендритті, аксонды белгілейміз.

81-сурет. Жылқы көзінің торлы қабығындағы жүйке жасушалары:
1-жүйке жасушасының денешігі;
2-дендрит;
3-аксон;
4-ядро;
5- ядрошық;
6- нейроглия.
Препарат 91. Қоян жұлынының жүйке жасушалары.
Өлтірілген қояннан мойын бөлімінен 2-3 см кішкентай жұлын бөлшегін алып, оны бойлай кесеміз, содан соң бұл бөлшектен сұр затын қырып алып, заттық шынының үстіне орналастырамыз және жағынды жасаймыз. Жағындыны бояулармен (сия, метиленкөк, гематоксилин) сұйылтып бояп жабын шыныға енгіземз. Үлкен ұлғайтқыш арқылы жүйке жасушалар көрінеді. Кейде олардың өсінділері көрінеді.
        Препарат 92. Қоян жұлынының жүйке жасушаларындағы нейрофибриллдері. Рамон және Кахаль бойынша импрегнация (82-сурет).
 Электрондық микроскопия деректері бойынша нейрофибриллдер метаплазматикалық құрылым болап саналады, олар жұқа параллель орналасқан протофибрилл деп аталатын ақуыз жіптерден тұрады.
Жұлын кесіндісінің препаратындағы сұр затын кіші ұлғайтқыш арқылы қарап, мультиполярлы жүйке жасушаларын табамыз. Үлкен ұлғайтқыш арқылы қарағанда бұл жасушалардың нейроплазмасында орналасқан жіптәрізді нейрофибриллдерін көреміз. Олар жасуша денесінде созылынқы ілмектері бар торды құрайды, ал өсінділерде нейрофибриллдер параллель қатарларымен орналасқан. Нейронның маңайында орналасқан нейроглияға көңіл аударамыз.
Бірнеше жасушаларын суретке салып, нейрофибриллдер мен нейроглияны белгілейміз.   

82-сурет. Қоян жұлынының жүйке жасушаларындағы нейрофибриллдері:
1-жүйке жасушасының  денешігі;
2-өсінділер;
3-ядро;
4-нейрофибрил;
5-нейроглия.
Препарат 93. Қоян жұлынының жүйке жасушаларындағы жолақты заты. Ниссля әдісі бойынша өңделген (83-сурет).
Жолақты (тигроидті) зат (немесе Ниссля түйінділері) жүйке жасушасының  эргастоплазмасы болып саналады. Нейроплазманың жолақты затымен толу деңгейі жасушаның физиологиялық күйіне байланысты: жалпы қажығанда ол жоғалады, ал аздап демалғаннан кейін қайтадан пайда болады.
Кіші ұлғайтқыш арқылы қарағанда кесіндінің сұр затында жүйке жасушалары көрінеді. Препаратты үлкен ұлғайтқышқа ауыстырып, бұл жасушалардағы жолақты затын қараймыз. Нейроплазмада бұл заттың біркелкі емес орналасқанына көзімізді жеткіземіз: қара түске боялған үйінділерді көреміз, жасушалардың өсінділерінде жолақты зат байқалмайды. Нейрондардың маңайында нейроглия жасушаларының ядролары көрінеді.
Бірнеше жасушаларды суретке салып, Ниссля үйінділерін, ядроны, ядрошықты, жасуша өсінділерін, нейроглияны белгілейміз.
[image: image91.png]1}

oaiin wen | Beseka | Pamercacrpawus | Coinen | Paccnkn | Peuewmposae  Baa
6 Bupesams o - 4 Hair -
B 82 Kornposars TmesNewRew 14 -] A" & | Aa” | 5B M0 T AapeB: aasems AAD tasese sasener aassmer | A P
BT 0 e aspasy | DK & U sbe %, % [ AW A~ 150 | Syv - wromoso.. saronoso.. Hawwe Momaron. Crasoes. Sgenewne | Womews (L
Bydep o6mena o Wpndt o A63au. £ Crvam | PegakTuposaHme

o) F i o 7, G A KNI KM A O Ol N NI KA UM B O EN I (XM M 0. &

B 21cyper. IpaHYIadbIk  TOPIBIH

| WIEKTPOHIBI  MHKPOCKONHSLTBIK

] ‘Kepisici.

M 1- DHIOWIIVATHIK  TOPIBIH 8

E MevGpaHaTaps

g TIATOMLTA3MA KOCBIHIBLTAPBI
OpraHOHATapiaH TeIC 0acka Ja MaMaHIAHTBIDBUTFaH

- camATaTBEIH 3aTrap Gaifkatamel Onap LHTOMIasMaza -
COH JKACyIIAHBIH TIPIILTIK HSTH)KECIHIE OHBLIBII KeTelli, B

B Jen atainsl. KoCBIHIBLITApFa KOPEKTIK 3aTTap, THTMEHTTEp, o

)%





83-сурет. Қоян жұлынының жүйке жасушаларындағы жолақты заты:
1-жүйке жасушасында Ниссля үйінділері;
2-ядро ядрошықпен;
3-жасуша өсінділері;
4-нейроглия.
Препарат 94. Бақаның құйымшақ жүйкесіндегі миелинді жүйке талшықтары. Осмий қыщқылымен өңделген (84-сурет).
Жүйке талшығы қабықшамен қоршалған жүйке жасушасының өсіндісі болып табылады.
Кіші ұлғайтқыш арқылы қарағанда, препаратта жүйке талшықтарының борпылдақтау орналасқан жерін табамыз. Препаратты жылжыта отырып, үлкен ұлғайтқыш арқылы қарағанда талшықтың ортасында орналасқан, нейроплазма мен бір-біріне параллель орналасқан (препаратта көрінбейді) нейрофибриллдерден тұратын, осьтік цилиндрді (жасуша өсіндісін) көреміз. Осьтік цилиндр Шванн жасушалардың туындысы болып саналатын миелинді затпен қоршалған. Мұнда миелин қабатымен қапталмаған және аздап жіңішкелеу жүйке талшығының учаскесі – Ранвье тартпалары көрінеді. Ранвье тарттпасының аймағында бозғылт боялған неврилемма жақсы көрінеді.  
Жүйке талшықтарының суретін салып, осьтік цилиндрді, миелин қабықшасын, Ранвье тартпасын және неврилемманы белгілейміз.  

84-сурет.   Бақаның құйымшақ жүйкесіндегі миелинді жүйке талшықтары:
1-осьтік цилиндр;
2-миелин қабықша;
3-неврилемма;
4-Ранвье тартпасы.
Препарат 95. Жұйке талшығының құрылысы (бақаның тарамдалған құйымшақ жүйкесі).  
Қозғалыссыз қалған бақаның құрсақ қуысын кесіп, мүшелерін алып тастаймыз. Омыртқаның бел-сегізкөз аймағынан оң және сол жаққа шығатын құйымшақ жүйкесін табамыз (ол үшін құйымшақ жүйкені санның бұлшық етінен босатып аламыз) жүйкенің бөлшегін кесіп алып, заттық шыныдағы физиологиялық ерітіндісіне салып, жұқа талшықтарға ажыратып, жабын шынымен жабамыз. Кіші ұлғайтқыш арқылы қарап,  олардың жұқа құрылысын зерттейміз. Осьтік цилиндрді, миелинді қабықшаны және Ранвье тартпасын қараймыз.
Препарат 96. Қоянның симпатикалық жүйкесіндегі миелинсіз жүйке талшықтары.  Гематоксилинмен және эозинмен боялған (85-сурет).
Препаратты кіші ұлғайтқыш арқылы қарап, талшықтары борпылдақ орналасқан жерді табамыз. Үлкен ұлғайтқышпен қарағанда, препараттың бұл учаскесінде созылынқы ядролары бар Шванн жасушалары мен Шванн қабықшасымен қапталған жұқа талшықтарын көреміз.

85-сурет. Қоянның симпатикалық жүйкесіндегі миелинсіз жүйке талшықтары:
1-осьтік цилиндр;
2- Шванн жасушасының ядросы.
Препарат 97. Қоянның құйымшақ жүйкесінің құрылысы. Осмий қыщқылымен өңделген (86-сурет) .
Препаратты лупа немесе окуляр арқылы қараймыз. Оның жұйкесі жүйке талшықтарының шоқтарынан тұратынын көреміз. Кіші ұлғайтқыш арқылы қарағанда, жүйкенің шегінде дәнекер ұлпалы қабықша – эпиневрийді байқаймыз. Препаратты жылжыта отырып жүйкені құрайтын жүйке талшығының шоғын табамыз. Жүйке талшықтарының шоқтары мөлшері және пішіні бойынша әртүрлі болуына көңіл аударамыз. Әрбір шоқ эпиневрийдің жалғасы болып саналатын дәнекер ұлпа - периневриймен қапталған.
Жүйке талшықтарының шоқтарын үлкен ұлғайтқыш арқылы қараймыз, талшықтардың біреулері қиғаш, басқалары көлденен кесілген; әрбір жүйке талшығы дәнекер ұлпа – эндоневриймен қапталған.  
Жүйкенің суретін салып, эпиневрийді, жүйке талшығының шоғын, периневрий, эндоневрий мен жүйке талшықтарын белгілейміз.

86-сурет. Қоянның құйымшақ жүйкесінің құрылысы:
1-жүйке талшығы;
2-эпиневрий;
3- периневрий;
4- эндоневрий.
ЖҮЙКЕ ҰШТАРЫ
Жүйке талшықтарының ұштары деп жүйке аппаратының ұшын атайды. Олар афферентті және эфферентті нейрондардың рецепторларына бөлінеді. Сезімтал жүйке ұштары – бұл құрылымдар сезімтал дендриттерінен немесе афферентті нейрондарынан  түзілген. Эффекторлар (қозғалтқыш жүйке ұштары) қозғалтқыш, немесе эфферентті нейрондардың аксондарынан түзілген.
  Рецепторлар ағзаның ішкі және сыртқы тітіркендіргіштерді қабылдайтын аппараттары болып саналады. Сыртқы ортаның тітіркендіргіштерін қабылдайтын рецепторлар экстерорецепторлар, ішкі ағзаның тітіркендіргіштерін қабылдайтын рецепторлар интерорецепторлар деп аталады.  Эффекторлы ұшты аппараттар жүйке импульстарды орталық жүйке жүйесінен бұлшық еттер мен  бездерге өткізеді және бұл жұмыс құрылымдардың іс-әрекетін реттейді.   
Препарат 98.  Адам тіліндегі сезімтал еркін орналасқан жүйке ұштары. Кампос бойынша импрегнация (87-сурет).
Тілдің кесіндісі препаратын кіші ұлғайтқыш арқылы қарағанда тілдің беті емзікшелермен жабылғанын көреміз, ол шырышты қабықтың дәнекер ұлпасынан түзілген. Емзікшелер тері типті эпителиймен жабылған (жалпақ көпқабатты). Емзікшелердің астында күшті импрегнацияланған (қара түсті) жүйке талшықтарын көреміз, олардан жеке жүйке талшықтары миелинді затты жоғалта тармақталып, бұташаларды құрайды, бұл – бұташалардың бұтақтары эпителийге өтеді.   
Осы бұташаларды кіші ұлғайтқышпен тауып, оны үлкен ұлғайтқышқа ауыстырамыз. Рецепторлардың тармақталған ұштары капсуламен қапталмаған. Оларды бос деп атайды.
Кесіндінің учаскесін суретке слып, тілдің емзікшесін, эпителийді, дәнекер ұлпаны, жұйке талшықтарының шоғын, рецепторды белгілейміз.
87-сурет.   Адам тіліндегі сезімтал еркін орналасқан жүйке ұштары:
1-жүйке талшықтарының шоғы;
2-сезімтал бұташалары;
3-тілдің емзікшелері;
4- көпқабатты эпителий;
5-дәнекер ұлпа.
Препарат 99. Адам саусағының терісіндегі сезімтал инкапсулденген ұштары (Фатер-Пашінді денешіктері). Гематоксилинмен және эозинмен боялған (88-сурет).
Тері дәнекер ұлпасының терең қабаттарында Фатер-Пашінді денешіктері кіші ұлғайтқышпен жақсы көрінеді (57-сурет). Олар пластинкалы ашық түсті денешіктер болып келеді және кесілу бағытына байланысты дөңгелек, элипстәрізді, созылыңқы болу мүмкін. Үлкен ұлғайтқыш арқылы шеңберлі дәнекерұлпалы пластинкалардан тұратын денешіктің қалың капсуласы көрінеді, оның ішінде жасушалардың ядролары орналасқан.
Денешіктің ішінде нейроглиальді элементтерден түзілген колба орналасады. Ішкі колбаға алдын ала миелиннен ажыраған миелинді жүйке талшығының осьтік цилиндрі еніп тұрады. Ол тарамдалып, жұқа нейрофибриллярлы тор түзеді. Фатер-Пашінді денешіктердің ішкі нейроглиальді колба мен сыртқы дәнекерұлпалы капсуласы  болғандықтан, оларды инкапсулденген рецепторларға жатқызады.  
Препаратты гематоксилинмен және эозинмен бояғанда осьтік миелинді талшығы мен ішкі колба ажыратылмайды. Сондықтан препаратқа қосымша көрнекілік кестелерді қолдану қажет.  
Фатер-Пашінді денешігінің суретін салып, капсуланы, ішкі колбаны, жүйке талшығын, жүйке талшығының шоғын, дәнекер ұлпаны белгілейміз.
88-сурет. Адам саусағының терісіндегі сезімтал инкапсулденген ұштары (Фатер-Пашінді денешіктері):
1-капсула;
2-ішкі колба;
3-жүйке талшығы;
4-дәнекер ұлпа.
Препарат 100. Адам саусағының терісіндегі емзікше қабатының Мейснер денешігі. Кампос бойынша импрегнация (89-сурет).
 Мейснер немесе сезімтал денешігі де инкапсулданған сезімтал ұшы болып табылады. Бұл денешіктер терінің емзікше қабатында орналасады.
50 препаратты (52-сурет) кіші ұлғайтқыш арқылы қарағанда, терінің эпидермисі мен оның емзікше қабатын табамыз. үлкен ұлғайтқыш арқылы осы қабаттың емзікшелерін зерттейміз. Мейснер денешігінің пішіні сопақша болып келеді. Түсі салыстырмалы түрде ашықтау болады, дәнекерұлпалы капсуламен қапталған.
Денешіктің орталық бөлігі  нейроглия жасушаларынан түзілген. Олар денешіктің ұзынан өсіне перпендикуляр орналасқан. Миелинді жүйке талшығының осьтік цилиндрі миелиннен ажырап, тарамдалады, оның бұталары денешіктің ортасында глиальді жасушалардың арасында орналасады.
Препаратты суретке салған кезде көрнекілік кестелерді пайдаланамыз, капсуланы, глиальді жасушаларды және жүйке талшығын белгілейміз.  
89-сурет. Адам саусағының терісіндегі емзікше қабатының Мейснер денешігі:
1-капсула;
2-глиальді жасушалар;
3-жүйке талшығы;
4-эпидермис;
5-терінің емізікше қабаты;
Препарат 101. Бақа тілінің көлденең жолақты бұлшық ет ұлпасының қозғалу жүйке ұштары. Кампос бойынша импрегнация (90- сурет).
Көлденең жолақты бұлшық ет ұлпасындағы эффекторлық шеткілік аппарат қозғалтқыш жүйке ұшы деп аталады. Ол бұлшық ет талшығы мен миелинді жүйке талшығының осьтік цилиндрінен түзілген. Аксонның осьтік цилиндрі тарамдалып, оның Шванн жасушалардың ядроларымен бірге шығып жанасқан ұсақ бұтақтары бұлшық ет талшығына дейін жетеді. Бұлшық ет талшығының түйіскен жерінде оның ядроларының шоғырлануы байқалады. Сарколемманың осы жерінде шұңқыр түзіледі және сол шұңқырға аксонның осьтік цилиндрдің бұтақтары енеді.  Сарколемманың өзі бұзылмайды, сондықтан аксонның нейроплазмасы мен бұлшық ет талшығының саркоплазмасы араласып кетпейді.
Препаратты кіші ұлғайтқыш арқылы қарап, ұзыннан кесілген бұлшық ет талшығын табамыз (импрегнацияның салдарынан олар сары түсті). Дәнекер ұлпада бұлшық ет талшықтардың арасында жүйке талшықтардың шоқтары (қара түсті) ажыратылады.
Эффекторлық талшық жүйке талшықтардың шоғынан шығып, миелинсізденіп, көлденен-жолақты бұлшық ет талшығына жетеді. Оның осьтік цилиндрі тарамдалып, Шванн жасушалардың ядроларымен бірге бұлшық ет талшығының сарколеммасы түзген шұңқырға енеді.
Көрнекіліктерді, кестелерді пайдалана отырып, қозғалтқыш жүйке ұшы суретін саламыз, жүйке талшықтардың шоғын, бұлшық ет талшығын, осьтік цилиндр ұшының бұтақтарын, Шванн жасушалардың ядроларын белгілейміз.
90-сурет. Бақа тілінің көлденең жолақты бұлшық ет ұлпасының қозғалу жүйке ұштары:
1-жүйке талшықтардың шоғы;
2-осьтік цилиндр ұшының бұтақтары;
3-Шванн жасушалардың ядросы;
4-бұлшық ет талшығы.
   Препарат 102. Адамның құрсақ өріміндегі түйіндердің жүйке жасушаларындағы синапстар. Кампос бойынша импрегнация (91-сурет).
Тітіркенудің бір жасушадан келесі жасушаға өтетін орнын синапс деп атайды.  Азотқышқылды күміспен өңделген құрсақ өрімі препаратында кіші ұлғайтқыш арқылы араларында дәнекер ұлпа орналасқан жүйке жасушалардың топтарын  табамыз. Үлкен ұлғайтқышпен қарағанда мұнда жұқа  қара түсті бұталарды көруге болады, ол – жүйке жасушалардың аксондары. Аксондардың ұштары жасушалардың денесімен немесе олардың дендриттерімен түйісіп жатады. Түйісу орындарын мұқият зерттегенде, мұнда бұталардың ұштары түйме пішінді қалың жерлер немесе сақиналар түзгенін байқауға болады. Оларды терминальді қалыңдау деп атайды.
Көрнекіліктермен, кестелермен пайдалана отырып, құрсақ өрімі жүйке жасушаларын суретке саламыз және жүйке талшықтардың жасушалармен түйіскен жерлерін – синапстарды белгілейміз.
91-сурет. Адамның құрсақ өріміндегі түйіндердің жүйке жасушаларындағы синапстары:
1-жүйке талшықтары;
2- түйме пішінді қалың жерлер;
3-синапс.
Препарат 103. Мишық жүйке жасушаларындағы синапстар. Кахаль және Рамон  бойынша импрегнация (92-сурет).
Мишық кесіндісі препаратының жалпы құрылысын түсіну үшін оны алдымен жай көзбен, содан соң лупа немесе окуляр арқылы қараймыз.  
Кіші ұлғайтқыш арқылы препаратты жылжыта отырып, тізбектеліп орналасқан және мишықтың иректерін қайталап тұратын жүйке жасушаларын көруге болады. Бұл Пуркинье жасушалары деп аталытын мишықтың ең ірі жасушалары. Пуркинье жасушаларын үлкен ұлғайтқыш арқылы қарап, олардың құрылысына көңіл бөлеміз, жасушаның бұтақталған өсінділері бар, ал пішіні алмұрттәрізді. Кейбір жасушаларда ядро жақсы көрінеді. Әрбір жасуша жұқа жүйке талшықтармен оралып қоршалған. Олар Пуркинье жасушаларымен түйіскен мишықтың басқа жүйке жасушаларының осінділері болып табылады.      
Бірнеше Пуркинье жасушаларын суретке салып, оның денесін өсінділерін және синапсты белгілейміз.
92-сурет. Мишық жүйке жасушаларындағы синапстар:
1-Пуркинье жасушасы;
2-жасуша денесіндегі синапстер;
3-Пуркинье жасушасының өсіндлері.

Бақылау сұрақтары

Цитология пәні бойынша бақылау сұрақтары:
1. Митохондрияның сыртқы және ішкі мембраналарының айырмашылығы қандай?

2. Митохондрияның ішкі электронды микроскопиялық құрамын талданыз, бұл заттардың маңызы қандай?

3. Жасушада митохондрияның маңызы қандай?

4. Митохондриялар қалай көбейеді?

5. Гликолиз дегеніміз не және ол қайда болады?
6. Алғашқы лизосомалардың ішкі ортасын және құрылысын талданыз.

7. Екінші лизосомалар нені құрайды?

8. Қалдық денешіктермен аутофагосомалар дегеніміз не? Олардың жасушадағы маңызы қандай?

9. Пероксисоманың қызметін және құрылысын талданыз.

10. Жасушада сферосоманың рөлі қандай?

11. Вакуольдің қызметі қандай?

12. Эксекреция процесі дегеніміз не?

13. Микрофиламенттер  дегеніміз не және оның құрылысы қандай?

14. Аралық микрофиламенттер дегеніміз не және олардың алғашқылардан  айырмашылығы қандай?

15. Микротүтікшелер қалай құрастырылған?

16. Микротүтікшелердің химиялық құрылысының негізінде не жатады?

17. Талшықтардың аксонемасында микротүтікшелер қалай орналасқан? 

18. Талшық пен кірпекшелер қалай жұмыс істейді?

19. Талшық базальды денешігінің құрылысы аксонема құрылысынан айырмашылығы қандай?
20. Рибосоманың құрылысы қандай?

21. Рибосоманың мөлшері қалай өлшенеді?

22. Бөліну ұршығының құрылымы қандай?

23. Кинетохор дегеніміз не?

24. Базальды денешіктің формуласы қандай?

25. Сателлит дегеніміз не?

26. Жасушада центриольдердің рөлі қандай?
27. Ядро қабықшасының құрылысы қандай?

28. Ядрошықтың құрылысы қандай және маңызы неде?

29. Диффузды хроматин, оның құрылысы және маңызы қандай?

30. Хроматиннің құрылысы және маңыздылығы қандай?

31. Митоз дегеніміз не, оның амитоздан айырмашылығы қандай?

32. Митоз тіршілік циклінің қандай бөлігін алады?

33. Жасуша тіршілік циклінің қандай сатылары сізге белгілі  және олар қашан өтеді?

34. Цитокинез дегеніміз не?

35. „Аналық жұлдыз” дегеніміз не және ол қандай фаза пайда болады?

36. Жануарлар жасушасының цитокинезі өсімдік жасушасынан айырмашылығы қандай?

37. Митозбен салыстырғанда мейоздың ерекшеліктері қандай?

38. Овогенез қалай өтеді?

39. Жануарлардың сперматогенезі қалай жүреді?

40. Өсімдік жасушаларының қандай гаметалары сізге белгілі?     
Эмбриология пәні бойынша бақылау сұрақтары:
1. Сары уыздың мөлшеріне және цитоплазмада орналасуына байланысты жұмыртқа неше және қандай типтерге бөлінеді?

2. Бөлшектенудің қандай түрлерін ажыратады?

3. Толық және біркелкі бөлшектіну қандай ағзалардың жұмыртқасында байқалады?

4. Толық біркелкі емес бөлшектену қандай ағзалардың жұмыртқасында байқалады?
5. Бластулалардың типтері қандай?


6. Гаструляция дегеніміз не?

7. Гаструланың түзілу әдістері қандай?

8. Ұрық жапырақшалардың ерекшелігі неде? 

9. Ұрықтан тыс бөлімдердің пайда болуы және ұрықтық дененің сары уыздан бөлінуінің ерекшеліктері неде?  

10. Серозды қабықтың рөлі қандай?

11. Эктодерма ұрық жапырақшасы қандай мүшелерге бастама береді?

12. Мезодерма ұрық жапырақшасы қандай мүшелерге бастама береді?

13. Энтодерма ұрық жапырақшасы қандай мүшелерге бастама береді?
Гистология пәні бойынша бақылау сұрақтары:

1. Эпителий ұлпасының жалпы морфологиялық ерекшеліктері қандай?

2. Эпителийлерді қандай белгілеріне қарап, бірқабатты және көпқабатты деп бөледі?

3. Бірқабатты эпителийлерді атап, олардың әрқайсысы ағзаның қай жерінде орналасатынын көрсетіңіз? 

4. Бірқабатты эпителийдің, бірқабатты көпкірпікті эпителиймен көпқабатты эпителийдің құрылыс ерекшеліктерін көрсет?   

5. Көпқабатты эпителийлерді атап, олардың әрқайсысы ағзаның қай жерінде орналасатынын көрсетіңіз?

6. Жалпақ көпқабатты мүйізді эпителийдің құрылысын, оның даму көзін және ағзаның қай жерінде орналасатынын түсіндіріңіз?

7. Батқан эпителийлерді атап, олар ағзаның қай жерінде жататынын және осы қызметті атқаруға икемділігі неден байқалатынын түсіндіріңіз?

8. Барлық ішкі ағза ұлпаларын түзетін гистологиялық элементтерді атап, олардың даму көзін көрсетіңіз?

9. Ішек эпителийінің эпителий ұлпаларының қай түріне жатады? 

10. Эпителийдің камбиалды жасушаларының қызметі қандай? 

11. Камбиалды жасушалары эпителийдің қай түрінде кездеседі, қайда шоғырланады?

12. Крипт дегеніміз не?

13. Сүтқоректілерде бірқабатты бірқатарлы текше эпителий қандай мүшелерді астарлайды?

14. Жоғары сатыдағы сүтқоректілерде және адамда бірқабатты бірқатарлы призмалы эпителий қандай мүшелерді астарлайды?

15. Ауыспалы эпителийдің ерекшеліктері қандай және ол қандай мүшелерді астарлайды? 

16. Эпителий ұлпалары кай ұрықтық жапырақшасынан дамиды?  

17. Бездердің морфологиялық жіктелуін және олардың секреция түрлерін көрсетіңіз?

18. Көпқабатты ауыспалы эпителийдің құрамындағы қандай аймақтарды ажыратады? 

19. Ауыспалы эпителий қандай қабаттарды жабады? 

20. Безді эпителийдің құрылыс ерекшеліктерін көрсетіңіз?

21. Тығыз қалыптасқан дәнекер  ұлпа қайда орналасады және оның құрамы қандай? 

22. Гиалинді шеміршек ұлпасы қайда орналасады және оның құрылымы қандай? 

23. Эластикалық шеміршек ұлпасы қайда орналасады және оның құрылымы қандай? 

24. Талшықты шеміршек ұлпасының құрылымы және орналасуы қандай? 

25. Шеміршек ұлпаның дамуы және регенерациясы?

26. Остецит дегеніміз не және оның құрылысы қандай?

27. Торлы талшықты сұйек ұлпаның пластинкалы сүйек ұлпасынан айырмашылығы қандай?

28. Адамның сүйек ұлпасы мезенхимадан қалай дамиды?

29. Сүйек ұлпасы шеміршектен қалай дамиды? 

30. Периост дегеніміз не?

31. Гаверсов каналының құрылысы қандай?

32. Кемікті сүйек ұлпасының тығыз түрінен айырмашылығы қандай?
33. Сүйек пластинкаларының жүйесі қандай?  
34. Сүйек пластинкалары периост пен эндостың арасында қалай орналасады?

35. Тіректік – қоректік ұлпалардың жалпы сипаттамасы, жіктелуі және пайда болуы қандай?
36. Барлық ішкі ағза ұлпаларды түзетін гистологиялық элементтерді атап, олардың даму көзін көрсетіңіз?
37. Борпылдақ дәнекер ұлпалардың жасушааралық заттарына не жатады, олардың механикалық қызметтері күшейгенде олар қалай өзгеретінін түсіндіріңіз?
38. Тығыз дәнекер ұлпаның құрылымына тән тығыз қалыптасқан және қалыптаспаған дәнекер ұлпалар бір-бірінен қандай белгілеріне байланысты ажыратылады?
39. Лейкоциттердің барлық топтарын көрсетіңіз? 
40. Лейкограмма дегеніміз не?
41. Ұрықтық қан жасалуы мен ересек адамның қан жасалуында қандай айырмашылықтар бар? 
42. Гемограмма дегеніміз не?
43. Қанның барлық арнаулы элементтері, олардың әрқайсысының атқаратын қызметі қандай?
44. Лейкоциттер өздерінің қандай белгілеріне байланысты топтарға және шағын топтарға бөлінеді? 
45. Лимфа және плазма дегеніміз не? Бір-бірінен айырмашылығы қандай? 
46. Т және В-лимфоциттер туралы не білесіз?
47. Миелоидті қан жасалу қандай ағзаларда жүреді?
48. Лимфоидті қан жасалу қандай ағзаларда жүреді?
49. Қызыл кемік майының капсуласы мен стромасы неден құралған?
50. Миелопоэзбен лимфопоэз қатарларын атаңыз? 
51. Эндотелиальды ұлпаның ерекшеліктері қандай?
52. Бірыңғай салалы, көлденең жолақты қаңқа және жүрек бұлшықет ұлпалары қандай ұрық жапырақшаларынан дамиды?
53. Бұлшықеттердің қайсысы жасушалардан, ал қайсысы симпластардан тұрады?
54. Миоциттерде жиырылғыш қасиеті неге тәуелді, ал көлденең бұлшықет талшықтарында ол қалай аталады?
55. Көлденең жолақты бұлшықет ұлпаларындағы көлденең жолақты не түзеді, ал ол неге бірыңғай салалы бұлшықет ұлпаларында болмайды?
56. Саркомер дегеніміз не? Саркомердің негізгі бөлімдерін атаңыз?
57. Көлденең жолақты бұлшықет талшықтарының құрылысындағы ерекшеліктері қандай?
58. Саркоплазматикалық тор дегеніміз не? 
59. Жүрек бұлшықет ұлпасының құрылысындағы ерекшеліктері қандай?
60. Бұлшықет ұлпаларының пайда болуы және барлық түрлерінің құрылысындағы ерекшеліктері қандай?
61. Бұлшықетті және эластикалық артериялар қабырғасының құрылыстары қандай?
62. Жүйке жүйесінің маңызы қандай?
63. Жүйке ұлпасы қандай гистологиялық элементтерден тұрады және олар қандай ұрық жапырақшаларынан дамиды?
64. Жүйке жүйесінде тармақтардың санына және олардың рефлекторлық доғадағы орналасуына қарай орналасқан қандай нейроциттерді білесіз?
65. Жолақты зат туралы не білесіз, олар нейроциттерде қалай орналасады?
66. Нейрофибриллярлық аппаратының құрамына не кіреді және перикарион мен өсінділерде олардың орналасу ерекшеліктері неде?
67. Дендриттердің аксоннан айырмашылығы қандай?
68. Жүйке талшықтарындағы өстік цилиндр мен мезаксон нені көрсетеді?
69. Рефлекторлық доға дегеніміз не?
70. Рефлекторлық доға қандай бөліктерден тұрады? 
71. Жүйке жүйесі қандай ұрық жапырақшаларынан дамиды?
72. Нейроциттердің морфологиялық және функциональдық жіктелуі қандай?
73. Жүйке ұлпасы қандай жапырақшаларынан дамиды және оны қандай гистологиялық элементтер түзеді?
74. Құрылысы бойынша және қозу өткізгіштігіне қарай дендрит пен аксонның   аралығында қандай ерекшеліктер бар?
75. Нейрофибриллярлық аппараттың құрамындағы элементтерді атаңыз және олар перикарион мен нейроциттердің өсінділерінде қалай бағытталған? 
76. Базофилді заттар (хроматофилді заттар, жолақты түсті) неден тұрады, олар нейроцитте қалай орналасады?
77. Түйіспелердің құрылысы және маңызы қандай?
78. Макроглиоциттердің атқаратын қызметтері қандай?
79. Миелинді, миелинсіз жүйке талшықтарының құрылысындағы ерекше белгілері қандай?
80. Жүйке талшығында өстік цилиндр, қабаттары қалай түзілген? 

81. Рецептор және эффектор дегеніміз не? 
82. Рецепторлардың орналасуына және қозғышты қабылдауына сай жіктелуі қандай? 

83. Жұлынның көлденең кесіндісіндегі құрылыс белгілері қандай? 

84. Жұлынның сезімтал өткізгіш жолдары, олардың орналасқан жері қандай?

85. Жұлының қозғалтқыш өткізгіш жолдары және олардың аяқталатын жері қайда? 

86. Жүйкенің құрылысы қандай?

87. Жүйке жүйесінің регенерациясы дегеніміз не?

